
አዲሱ አረጋ በአምቦ 
ሚያዚያ 12/2011 ዓ.ም የአማራና የኦሮሞ የህዝብ 

ለህዝብ መድረክ የሚል ዝግጅት በአምቦ ከተማ 
ተዘጋጅቶ፣ የሁለቱ ክልል ባለስልጣናትና ተዋቂ 
ሰዎች በከተማዋ ከማለዳ ጀምሮ ተሰባስበዋል:: ወደ 
ከተማዋ ከአማራ ክልል የገቡት ልዑካን፣ በፍቼ በኩል 
ለገቡት ከአባይ ወንዝ ጀምሮ፣ በደብረ ብርሃን በኩል 
ለገቡት ደግሞ፣ መንገድ ላይ ባሉ ከተሞች አቀባበል 
ተደርጎላቸዋል:: ስብሰባው የህዝብ ለህዝብ ትስስርን 
ለማጠናከርና፣ ሁለቱን ህዝቦች ለማራራቅ ሆን ተብሎ 
ሲሰራጩ የነበሩ የተዛቡ ትርክቶችን ለማረቅ ምቹ 
መድረክ እንደሚሆን ታምኖበት የተዘጋጀ ነው ተብሏል:: 
በተጨማሪም፣ በተለያዩ ምክንያቶች ከኦሮሚያ 
የተፈናቀሉ ዜጎች በአፋጣኝ ወደ ነበሩበት እንዲመለሱ 
ለማድረግ መወሰኑ የሚገለፅበት መድረክ ይሆናል ተብሎ 

ነበር:: 
በዚህ መድረክ የመነሻ ፅሁፍ ያቀረቡት፣ በቅርብ 

የተሾሙት የኦህዴድ/ኦዴፓ ጽ/ቤት ኃላፊ አቶ አዲሱ 
አረጋ ሲሆኑ፣ በፅሁፋቸው የአማራና የኦሮሞ ህዝብ 
በባህል፣ በአስተዳደር ወሰን፣ በቋንቋ፣ በስነ ልቦና፣ 
በታሪክና በማህበራዊ መስተጋብር የቆየ ትስስር ያላቸው 
መሆኑን፣ በጣሊያን ወረራ ወቅት ጣሊያንን በጋራ 
መፋለማቸውን፣ ይሁንና ፖለቲከኞችና ልሂቃን የተሳሳቱ 
ትርክቶችን በማራመድ ሁለቱን ህዝቦች ለመከፋፈል 
ከፍተኛ እንቅስቃሴ ሲያካሂዱ የቆዩ መሆናቸውን፣  
አሁንም እያካሄዱ መሆናቸውን ገልፀዋል:: በዚህም 
ማዕቀፍ፣ አማራና ኦሮሞ የማይስማሙ ማህበረሰቦች 
እንደሆኑ ተደርገው ሲሳሉ መቆየታቸውን ገልፀው፣ 
እንደ አብነትም በተስፋዬ ገብርአብ የተፃፈውን 
የቡርቃ ዝምታ አንስተውታል:: ይህ መፅሃፍ በብዛት 

እንዲሰራጭም ገንዘብ ተመድቦ (በፖለቲካ ኃይሎች፣ 
እሳቸው ባይናገሩትም፣ በህወሓትና በኦነግ ሰዎች) 
መሰራቱን እንደሚያውቁ ተናግረዋል:: በተጨማሪም፣ 
ሁለቱ ህዝቦች በቄሮና በፋኖ በኩል ባደረጉት ትግል 
ኢትዮጵያ ውስጥ ለውጥ መከሰቱን፣ ለውጡ በመልካም 
ሁኔታ እየሄደ ቢሆንም፣ ለውጡን ለመቀልበስ የሚሰሩ 
ቡድኖችና ፅንፈኛ ብሄርተኝነት የለውጡ ተግዳሮት 
ሆነዋል ብለዋል:: 

የተነሳው ተቋውሞ
አዲሱ አረጋ ከተናገሩ በኋላ በማህበራዊ ሚዲያ 

ፈጣን ድጋፍና ተቃውሞ አጋጥሟቸዋል:: ለአዲሱ 
ድጋፍ የሰጧቸው በዋናነት የአንድነት ኃይሎች ሲሆኑ፣ 
የመፅሀፉን ደራሲ ተስፋዬ ገብረአብን የደርግ መቶ አለቃ 
የነበሩ፣ በፖለቲካ ዘርፍ ተመልምለው ደርግን ሲያገለግሉ 
ቆይተው ኢህአዴግን በምርኮ የተቀላቀሉ፣ እስከ 1990 
ድረስ ኢህአዴግን በታማኝነት ያገለግሉ፣ ከኢትዮ 
ኤርትራ ጦርነት በኋላ ግን፣ በኤርትራ ሽንፈት ልባቸው 
በግኖ መፅሐፉን በቂም በቀል መንፈስ የደረሱ ናቸው 
ብለው ተችተዋቸዋል:: የአንድነት ኃይሎች አጋጣሚውን 
ተጠቅመው፣ በእጅ ላይ የተቆረጠ ጡት የተያዘበት 
የአኖሌ ሀውልት እንዲፈርስ ጠይቀዋል:: በርካታ ተከታይ 
ያላቸው የማህበራዊ ሚዲያ ገፆች፣ ህዝቦችን በተግባር 
ለማቀራረብ እንዲረዳ ዘንድ፣ የአኖሌ ሀውልትን በማፍረስ 
የውሸት ትርክቶችን መዋጋት ያስፈልጋል ብለዋል:: 
የሀውልቱ መኖር፣  ህዝብ በህዝብ ላይ የፈፀመው  በደል 
እንዳለ ያስመስላል ሲሉ ወቅሰውታል:: እንደብዙ ወጣት 
ኦሮሞዎች አረዳድም ከሆነ፣ ሀውልቱ አማራ በኦሮሞ ላይ 
ፈፀመ ለሚባለው በደል መገለጫ ሆኗል:: 

 በአንፃሩ፣ አዲሱን የተቃወሟቸው የኦሮሞ 
ብሄርተኞች፣ የአኖሌ ትርክት እውነት መሆኑን፣ 
ለፖለቲካ ጥቅም ሲባል መሸፋፈን እንደሌለበትና፣ አዲሱ 
አረጋ በተለሳለሰ አቋማቸው እጃቸውን “ለነፍጠኞች” 
ሰጥተዋል ብለው የውግዘት መአት አውርደውባቸዋል:: 
በሚገርም ፍጥነትም፣ በማግስቱ በተለያዩ የኦሮሚያ 
ከተማዎች ውስጥ የተቃውሞ ሰልፍ ተደርገውባቸዋል::  
ተቃውሞው ከተደረገባቸው ከተሞች መካከል አንዷ 
የአርሲዋ አሰላ ስትሆን፣ ከሰልፈኞቹ መካከል አስተያየቱን 
ለአሜሪካ ድምፅ የገለፀ አንድ ወጣት፣ “ሰልፍ እንድንወጣ 
ያስገደደን የአቶ አዲሱ ንግግርና በቅርቡ በኦሮሚያ 
ክልላዊ መስተዳድር የተደረገው የስልጣን ሽግሽግ ነው:: 
የአቶ አዲሱ ስህተት የኦሮሞ ህዝብን ጭቆና፣ ለፖለቲካ 
ፍጆታ ሲባል እንዳልሆነ ተደርጎ መቅረቡ ነው:: እኛ አርሲ 
ላይ ያለነው፣ አኖሌ ላይ የተፈፀመው በትክክል መሆኑን 
እናውቃለን፣ በቅርብ እርቀት ነው ያለነው፣ ከሦስት 
ትውልድ በፊት የተፈፀመ ነው:: በተስፋዬ ገብረአብ 
የተፃፈው ያንሳል እንጂ አይበዛም:: አዲሱ አረጋ በሰራው 
ስህተት ይቅርታ ጠይቆ እንዲወርድ ነው የምንፈልገው:: 
” ብሏል:: ከአሰላ ሌላ፣ በጭሮ፣ በሻሸመኔና በሌሎች 
ከተሞች ሰልፎች ተደርገዋል:: በሰልፎቹ ላይ ከተያዙት 
መፈክሮች መካከል፣ “አዲሱ (አረጋ) ነፍጠኛ” የሚለው 
ይገኝበታል:: ሰልፈኞቹ፣ እጅና እግር በአረቦች 
የተቆረጠባቸው ሱዳናውያንን የቅርብ ጊዜን ፎቶ፣ 

በምኒልክ ዘመን እንደተፈፀመ ድርጊት ማሳያ አድርገው 
መጠቀማቸው ብዙ እንዲወቀሱ አድርጓል:: 

የአዲሱ አረጋ ማስተባበያ
አቶ አዲሱ ላይ የተነሳው ተቃውሞ ቅፅበታዊ 

ስለነበር፣ ንግግሩን ባደረጉ ምሽት ዕለት በፌስቡክ 
ገፃቸው ላይ ጉዳዩን አስመልክተው ለመፃፍ ተገደዋል:: 
በፅሁፋቸውም፣ “የቡርቃ ዝምታ መፅሀፍን በተመለከተ 
የሰጠሁት አስተያየት ብዙዎችን እንዳላስደሰተ 
ተረድቻለሁ:: እኔ ማንሳት የፈለኩት ሃሳብ፣ ፅሁፎች 
የሚቀርቡበትና የሚተረኩበት መንገድ፣ ህዝብ ከጨቋኝ 
ሥርዓት ስር ለመውጣት የታገለውን፣ በህዝቦች 
መካከል የተከሰተ ግጭት አድርጎ ማቅረብ በህዝቦች 
የወንድማማችነት ግንኙት ላይ ተፅዕኖ ያሳድራል ለማለት 
ፈልጌ ነው” ብለዋል::

በጉዳዩ ዙሪያ በነጋታው አቶ አዲሱ ከቢቢሲ 
አማርኛ ክፍል ጋር ቆይታ ያደረጉ ሲሆን፣ “የቡርቃ ዝምታ 
የተሰኘው መፅሀፍ ሙሉ በሙሉ ውሸት ነው ሳይሆን 
ያልኩት፣ ታሪኩ የተፃፈበትና የተተረከበት መንገድ 
የህዝቦችን ወንድማማችነት ግምት ውስጥ የሚያስገባ 
መልክ አይደለም ነው:: የተስፋዬ ገብረአብ  መፅሐፍ 
ብቻ ሳይሆን፣ ሌሎች የታሪክ መፅሐፍትም በድጋሚ 
መታየት አለባቸው:: መድረኩ ትልቅ ስለነበር ሃሳቤን 
በዝርዝር ለማስረዳት በቂ ጊዜ አላገኘሁም:: እንዲህ 
አነጋጋሪ ሊሆን የሚችል ጉዳይም እንደምሳሌ አድርጌ 
ማቅረብም አልነበረብኝም::  ወደፊትም ከዚህ ትምህርት 
እወስዳለሁ:: ህዝብም ይህንን እንዲረዳልኝ እፈልጋለሁ” 
ብለዋል:: 

የተስፋዬ ገብረአብ ምላሽ
ለአዲሱ ምላሽ የሰጡት ተስፋዬ ገብረአብ 

በበኩላቸው፣ “በኦሮሞና በአማራ ህዝብ መካከል ግጭት 
ካለ፣ የግጭቱ መንስኤ የቡርቃ ዝምታ ሊሆን አይችልም:: 
ችግሩ ምንድን ነው? የሚለውን አጣርቶ መፍትሄ 
መስጠት እንጂ፣ እንዲህ አይነት ማጭበርበር ወንዝ 
አያሻግርም:: የመንግስት አካል ሆነው ይህን መናገሩ 
በጣም ቢያሳዝነኝም፣ እሱ የተናገረው የመንግስትን 
አቋም ያንፀባርቃል ብዬ አላምንም:: ይህ መፅሐፍ 
ታትሞ ሲመጣ ለኪሳራ የተዳረገው ወያኔ ነው:: ስለዚህ 
ይህን መፅሐፍ ያሳተመው ወያኔ ነው ማለት አይቻልም” 
ብለዋል::  በተጨማሪም፣ ለስደት  የተዳረጉት በመፅሐፊ 
ሳቢያ እንደሆነና፣ መፅሐፉ እየተፈለገ ይቃጠል ነበር 
ብለዋል::  

አቶ አዲሱ በበኩላቸው፣ ደራሲው መጽሐፉን ሲጽፉ 
የኢህአዴግ አመራር እንደነበሩና፣ መጽሐፉ በኢህዴአግ 
ውስጥ እጅጉን ይወደስ እንደነበር፣ “ይህ ውደሳ ደግሞ፣ 
ለኦሮሞ ህዝብ ተቆርቋሪ በመሆን እንዳልሆነ፣ መጽሐፉ 
በስፋት እንዲሰራጭ የሚፈልጉ ግለሰቦች፣ የማሳተሚያ 
ወጪውን እንደሸፈኑ  አውቃለሁ'' ብለዋል:: 

ጃዋር፣ አዲሱና አኖሌ
የቡርቃ ዝምታ መፅሐፍ መንፈስ መገለጫ ነው 

የሚባለው የአኖሌ ሀውልት፣ ብዙ ሲያከራክር የቆየ ሲሆን፣  
ከሦስት ዓመት በፊት በኦሮሞ ብሄርተኝነት እንቅስቃሴ 

ቂመኛው የአኖሌ ሃውልት እንዲፈርስ ተጠየቀ

  አዲሱ አረጋ የተስፋዬ ገብረአብን “የቡርቃ ዝምታን”  አወገዙ

 “ሃውልቶቹ የኦሮሞ ህዝብን ለማታለል የተገነቡ ናቸው” 
                                                                                      ጀዋር ከሦስት ዓመታት በፊት

በአሰላ፣ በጭሮ፣ በሻሸመኔና በሌሎች የተቃውሞ ሰልፍ ተደረገ

ወደ 23 ዞሯል



እውነት፣ ሚዛናዊነት፣ ፅናት፣ ህዝባዊነት

3ሚያዝያ 20 ቀን 2011 ዓ.ም  

1ኛ ዓመት   ቁጥር 032
ወደ 21 ዞሯል

ሰሞነኛው  የፖለቲካ ቅኝት
ሰሞነኛውን የፖለቲካ ቅኝት እያጦዘች ያለችው 

የአምቦ መድረክ እሰጥ እገባ ትንሽ በረድ ያለች ይመስላል። 
ከግራና ቀኝ በተነሳው አውሎንፋስ እየጨሰ ያለው አቧራ 
ግን፣ በቀላሉ የሚያባራ አይመስልም።  እንዲህ አይነቷን 
የፖለቲካ ጨዋታ ከወትሮ ለየት የሚያደርጋት መነሻ 
ምክንያትዋ ሳይሆን መዳረሻ ግብዋ ነው። ስሌቱ ሲሰራ 
ለነጋዴዎቹ ትርፋማ መንገድ ይመስላል። የዚህ ሁሉ 
ድራማ መቋጫ ምን እንደሆነ እንገንዘብ።    ከትልቁ 
ምስል ውስጥ እንደ ሰበዝ የተመዘዘችው ትንኝ የምታህል 
እጸጽ ከዝሆን ገዝፋ የመታየቱ ምስጢር ግልጽ ነው።   

በመንጋ የፖለቲካ አሰራር ውስጥ አመክንዮ ቦታ 
አይኖረውም። መንጋ በስሜት ብቻ ነው የሚነዳው። 
ምክንያታዊ ያልሆነ ቡድን ደግሞ፣ ከሰከሩት ጋር ሁሉ 
ማበዱ እንግዳ ሊሆን አይችልም። ውጤቱ ሲመዘን ግን፣ 
ጥሎት የሚያልፈው አሻራ በቃላት ከምንገልጸው በላይ 
ይሆናል።     

የስርዓት አልበኝነት ሰለባ የሆነው ወገን እየከፈለው 
ያለው ዋጋም ለዚህ እማኝ ነው። ወገናችን ዋጋ እየከፈለ 
የቡራዩን አስከፊ ገደል ተሻግሮታል፣ የለገጣፎን ሰርጥም 
አልፎታል፣  የኮዬ ጨፌንም ኮረብታ ተወጥቶታል።... 
እነሆ ዛሬ ላይ ደርሶ "አዲስ አበባን ሕዝብ በውሃ ጥም 
እገድላለሁ" ከሚል ግኡዝ ጋር ፊት ለፊት ተጋፍጦ 
ቆሟል። 

መብቱን ከግዴታው ሳይለይ ቀርቶ አይደለም። 
ግና ግዴታውን እንኳ በውል ሳይወጣ፣ ጣርያዬ ሰማይ 
ድረስ ነው ከሚል ቡድን ከዚህ የተሻለ ምን ይጠበቃል? 
የፖለቲካውን ውሃ ልክ መመተር እና መስመር ማስያዝ 
የማይቻል ከሆነ፣ ከዚህ የባስም እናያለን። ቀይ መስመርን 
ማለፍ እየተለመደና ባህል እየሆነ በመጣበት ሀገር ላይ 
ይህ ሊሆን ግድ ነው። 	

ትውልዱ ላይ ጥፋት የለም

ትውልዱ ላይ ጥፋት የለም። ሕወሃት በተንሸዋረረ 
የትምህርት ፖሊሲ እንደ አይን የጠፋ ትውልድን 
ጥሎ ማለፉን አንዘነጋም። ታሪክን እንዲማርበት 
ሳይሆን እንዲኖርበት ተደርጎ የተቀረጸ ዜጋ። ዛሬን እና 
ነገን ሳይሆን፣ ትላንትን ብቻ እያየ በሃሰተኛ ትርክት 
እንዲቆዝም የተደረገ ወጣት። አዲሱ ትውልድን በአጼ 
ምኒልክ ስም እንዲለከፍ ማድረጋቸው ጥለውልን ካለፉት 
ሰነዶቻቸውም እንረዳለን።  የንጉሱ ጣእረ ሞት ሳይቀር 
ቀን ከለሊት እንዲያቃዣቸው አድርገው በመቅረጽ አሌ 
የሚያስብል ስራ መስራታቸውን አንክድም። በደንባራ 
በቅሎ ቃጭል ተጨምሮ እንዲሉ፤  መሰረታዊ ከሆነው 
የዕለት ጉርሱ ይልቅ በአፈ-ታሪክ ዝተት እንቅልፍ 
የነሳቸው መሪ ብቅ ብሏል። 

በወይዘሮ ገነት ዘመን ተቀረጾ እስካሁን እየተሰራበት 
ያለው ትውልድ አምካኝ የትምህርት ፖሊሲ፣ ዛሬ ፍሬ 
አፍርቶ ስንመለከት ሊደንቀን አይገባም። የሕዝባችን ስነ-
ልቦና አወቃቀር፣ የአብሮነት እሴቱ እና ታሪካዊ ትስስሩ 
ይዞት እንጂ፣ ላለፉት 27 አመታት ተቆፍሮልን የነበረው 
ጉድጓድ ይህቺን ምድር እንደ ሶሪያ፣  እንደ ሊቢያ፣  እንደ 
ሶማሊያ ያደርጋት ነበር።

"የኦሮሞ ህዝብ ትግል ነፃነት ማግኘት እንጂ ሃውልት 
ለማቆም አይደለም" የሚሉትን ድምጾች “አሻጋሪ ነን” 
ከሚሉን መሪዎቻቸው ጠብቀን ነበር። እነሱ ግን ከፍቅር 

ይልቅ ጥላቻን፣ ከማቀፍ ይልቅ መግደልን እንደ ጀብዱ 
ይሰብኳቸዋል። ዛሬም በአፈ-ታሪክ እየሞሉ በተበዳይነት 
ስነልቦና ይኮተኩቱታል። ይህንን የምስኪን ገበሬ ልጅ 
በትምህርትና በበጎ ስነምግባር አንጾ የሃገር አለኝታ 
ከማድረግ ይልቅ፣ ለርካሽ የፖለቲካ ትርፍ እንደከብት 
ሲነዱት ከማየት በላይ የሚያም ነገር የለም።  

ተዘግቶ ታልፏል የተባለውን የጥላቻ ምዕራፍ ወደ 
ኋላ ተመልሶ በመግለጥ ሂሳብ የሚያወራርዱ ወገኖች 
አሁንም መድረኩን ይዘውታል። የሚያሳዝነው ግን፣ 
ሃምሳ አመታት ታግዬለታለሁ ላሉት ሕዝብ ዛሬም ዳቦ 
ሳይሆን መፈክር ማሸከማቸው ነው። ይህ ወጣት ፊትም 
ሲሰለፍ ነበር አሁንም ይሰለፋል። በየእለቱ አጀንዳ 
እየፈጠሩ ያሰልፉታል። ከዚህ ቀደም ለመብት አሁን 
ደግሞ ለድንጋይ ያሰልፉታል። ለጥላቻ ድንጋይ!እነሱ 
በዚህ ይኖሩበታል እሱ ደግሞ ጫማውን ይጨርስበታል።

ጃዋር መሃመድ ከሁለት አመት በፊት

የአኖሌ ሃውልትን ጉዳይ በተመለከተ ጃዋር 
መሃመድ ከሁለት አመት በፊት በነገረን ላይ መጨመርም 
ሆነ መቀነስ አያስፈልግም። ያንን ሃውልት ህወሃት 
የገነባችው የኦሮሞን አፍ ለማዘጋት መሆኑን ጃዊ በጥቁር 
እና ነጭ አስቀምጦልናል። ይህ ደግሞ፣ ነገሩን በታሪክም 
ሆነ በሞራል ሚዛን ላይ አስቀምጠን ስንፈትሸው 
የምንደርስበት ድምዳሜ ነው። በርካቶች “የቡርቃ 

ከአምቦው መድረክ የተነሳ አውሎ ንፋስ

 
ክንፉ አሰፋ
የኢትዮፎረም ድረ-ገጽ አዘጋጅና ሶፍትዌር ኢንጂነር 
አምስተርዳም፣ ኔዘርላንድስ

ዝምታ" የተሰኘው መጽሃፍ የፈጠራ ስራ መሆኑን እንኳ 
በውል አያውቁትም። እውነታው ይህ ሆኖ ሳለ፣ ግራ 
ባንዲት ጀምበር መፈክር ጽፎ ጎዳናውን ያጥለቀለቀ 
ወጣት ግራ ሳያጋባን አልቀረም። ሰልፍ መውጣት አንድ 
ነገር ነው። ለምን መውጣት እንዳስፈለገ ማወቁ ሌላ 
ነገር።  እውነታውን ጃዋር መሃመድ ሲናገረው ትክክል፤ 
አዲሱ አረጋ ሲናገረው ደግሞ ስህተት የሆነበት አመክንዮ 
ግልጽ አይደለም። “ሰልፈኛው መጽሃፉን አንብቦት ቢሆን 
አይወጣም ነበር” የሚሉ ወገኖች አልጠፉም። የቡርቃ 
ዝምታ ልብ ወለድ የፈጠራ ታሪክ መሆኑን ቢያውቁም፣ 
መውጣታቸው አይቀርም የሚለው ሙግት ግን ውሃ 
ይቋጥራል። እንዲህ አይነቱ ድምዳሜ፤  በሞብ ፖለቲካም 
ሆነ በጅምላ ፍረጃ ውስጥ ስሜት እንጂ አመክንዮ ቦታ 
የለውም ከሚል እውነታ ይነሳል። በዚህ አካሄድ መጽሃፉ 
በካሪኩለም ደረጃ ተቀርጾ ትምህርት ይሰጥበት የሚል 
ጥያቄም ሊነሳ ይችላል። መጠበቅ ነው....

ጥያቄው ያለው የአኖሌ ትርክት ላይ አይደለም። 
የእሱ ምላሽ፣ ጃዋር እንዳለው፣ የኦሮሞ ህዝብ ቅቤ 
አንጓች ለመምሰል የተሰራ ትያትር ነው። አቶ አዲሱ 
አረጋም የተናገሩት ከሞላ ጎደል ይህንን ያንጸባርቃል።

የኢህአዴግ አመራር በነበረ ደራሲ የተጻፈ መጽሐፍ።  
''መጽሐፉ በኢህዴአግ ውስጥ እጅጉን ይወደስ ነበር። 
መጽሐፉ ይወደስ የነበረው ደግሞ፣ ለኦሮሞ ህዝብ 
ተቆርቋሪ በመሆን እንዳልሆነ አውቃለሁ'' ይላሉ አዲሱ 

አረጋ።
“'በልሂቃን እና በፖለቲከኞች የሃሰት ትርክት አማራ 

እና ኦሮሞ እሳት እና ጭድ ናቸው የተባለው የተዛባ 
አስተሳሰብ ነው።... እሳት እና ጭድ አይደለንም። አንዱን 
በዳይ ሌላውን ተበዳይ አድርጎ ለማቅረብ ከፍተኛ ገንዘብ 
ወጥቶ፣ በጀት ተመድቦ፣ ሆነ ተብሎ ሁለቱን ሕዝብ 
ከፋፍሎ በጽናት እንዳይቆሙ ለማድረግም በርካታ 
ሥራዎች ሲሰሩ ነበር።”  ካሉ በኋላ፣ ለአብነት የጠቀሱት 
'የቡርቃ ዝመታ' የተሰኘውን የተስፋዬ ገብረዓብ መጽሐፍ 
ነው።

ለብቻህ የምታየው ህልም 

ካናዳዊው ጸሃፊ አሌክሲ ዘንትነር ሲናገር፤ “የቅዠት 
ታሪክና ሳይንሳዊ ልቦለድ ስራዎችን እያነበብኩ አደግኩና፣ 
አንድ ቀን የሸረሪትን መፍራት ለምን ተለመደ? ብዬ ራሴን 
ጠየቅኩት።” ከሸረሪቶች የእድገት ደረጃ ጋር አእምሮው 
ውስጥ የተሸነቆረ ነገር ነበር። የፈጠራ ጸሃፊዎች 
የሚመኙትን ህይወት በስራቸው ውስጥ መፈለግ ነው። 
ህልማቸውን በብዙሃኑ ውስጥ ዘርቶ እውን መድረግ ነው 
አላማቸው። “ለብቻህ የምታየው ህልም ህልም ነው።  
በአንድ ላይ የምታየው ከሆነ ግን እውን ይሆናል” እንዲል 
ጆን ለኖን።

ኦቦ ሌንጮ ባቲ በብሄራዊ ቴሌቭዥን ላይ ወጥተው 
“ኦነግን ለማነጽ፣ ኢትዮጵያን መሰባበር ነበረብን” ብለው 
አስደምመውን ነበር። ኦነግ ሲገፋበት የነበረው ያ ሁሉ 
የፖለቲካ ትያትር፤ ሲሰብክ የነበረው ትርክት በሙሉ 
አንድን ግብ ያለመ ፈጠራ እንደነበር ሲነግሩን ነው።

ሌንጮ ይህንን እውነታ ይፋ በማድረጋቸው 
ሊመሰገኑ ይገባል።  በሴራ ገቢር በተጻፈ የፈጠራ ታሪክ 
እና ፖለቲካ ፕሮግራም የአንድን ትውልድ አመለካከት 
ማንጋደዳቸው ግን ያስጠይቃቸው ይሆናል። በዚህ 
አስተምሮታቸው  ከጀነራል ጃገማ ኬሎ ይልቅ ጸጋዬ 
አራርሳን የሚያደንቅ ትውልድ፣ ከአብዲሳ አጋ ይልቅ 
ሕዝቃኤል ገቢሳን የሚያመልክ ወጣት፣ ከገረሱ ዱኬ 
ይልቅ አባዱላን የሚያምን ጀሌ፣  ከባልቻ አባነብሶ ይልቅ 
አያቶላን አምኖ የሚሰግድ ትውልድ ፈጥረዋል። 

ወጣቱ፣ ከአንጋፋ የኦሮሞ ምሁራን ድምጽ ይልቅ 
የፖለቲከኞቹ ፕሮፓጋንዳ ሰለባ መሆኑ ደግሞ የሚያሳዝን 
ክስተት ነው። የአቶ ቡልቻ ደመቅሳ፣ የፕሮፌሰር መረራ 
ጉዲና እና የዶ/ር ነጋሶ ጊዳዳ መልዕክቶች ጎልተው ቢሰሙ 
ከጥላቻ የጸዳ የፖለቲካውን አየር ይኖር ነበር።  

ስለ ምኒልክ ሲናገሩ

አቶ ቡልቻ ደመቅሳ ስለ ምኒልክ ሲናገሩ፣ “እሳቸው 
ለሀገራቸው ስልጣኔ ነው የለፉት፣ ማንንም አይጠሉም 
ነበር።”  ብለዋል። ፕ/ር መራራ ጉዲና ደግሞ፣  “እኔ ስለ 
አኖሌ ወያኔ ሃውልት ተሰርቶ ሲያስመርቅ እንጅ፣ በኦሮሞ 
ታሪክ ሰምቸው አላውቅም” ይሉናል። የታሪክ ምሁሩ 
ዶ/ር ነጋሶ ጊዳዳም፣ “ተስፋየ ገብረአብ ከእኛ ኦሮሞዎች 
በላይ የኦሮሞ ተቆርቋሪ መሆን፣ ከጳጳሱ በላይ ካቶሊክ 
ልሁን ባይነት መስሎ ይታየኛል... እኔ እስካሁን ምኒልክ 
እጅ ቆርጠዋል፣ ጡት ቆርጠዋል የሚል የጽሁፍ መረጃ 
አላገኘሁም” ሲሉ ይመሰክራሉ።

ይህ ትውልድ በአፈ-ታሪክ እየተጠመቀ ዝንተ 
አለሙን ከተበዳይነትን፣ ከብሶት እና ከበታች ስሜት 
ውስጥ እንዳይወጣ ተደርጓል። ዘመኑን በልቅሶ ኖሮ፣ 

 “ሃውልቶቹ የኦሮሞ ህዝብን ለማታለል የተገነቡ ናቸው” 
                                                                                      ጀዋር ከሦስት ዓመታት በፊት



እውነት፣ ሚዛናዊነት፣ ፅናት፣ ህዝባዊነት

1ኛ ዓመት   ቁጥር 032

አድራሻ
አዲስ አበባ፣ አራዳ ክ/ከተማ 
ወረዳ 09፣ አራት ኪሎ፣ 
ቤት.ቁ 3-13 ሦስተኛ ፎቅ፣ 
ስልክ 0930 59 44 88	
email- ethiopis27@gmail.com 

መስከረም 12/2011 ዓ.ም ተመሰረተ፡፡
ዘወትር ቅዳሜ የሚታተም ሳምንታዊ ጋዜጣ

አሳታሚ፡- ናሠእ ኃ.የተ.የግ.ማ
አታሚ፡- ብርሃንና ሰላም ማተሚያ ድርጅት፣

አራዳ ክ/ከተማ ቀበሌ 17/የቤት ቁ.984

ኮምፒውተር ጽሁፍ
 ፍቅሬ ታደሰ

ሌይ አውት ዲዛይን
ሀብታሙ መኮንን

የዚህ ሣምንት የአምድ ተስተናጋጆችሥራ አስኪያጅ፡- እስክንድር ነጋ 
ጉለሌ ክ/ከተማ፣ ወረዳ 03 ፣ 
የቤ.ቁ.434

ዋና አዘጋጅ፡- ጌጤ ታደሰ  
አዲስ ከተማ ክ/ከተማ፣ 
ወረዳ 04፣ ቤ.ቁ.273

አዘጋጅ፡- ቢኒያም አሊ
 

ፕሮፌሰር ጌታቸው ኃይሌ
ፕሮፌሰር ዳንኤል ሩንዴ
ፕሮፌሰር ጄኒፈር ጎርደን

ክንፉ አሰፋ
ሀብታሙ አያሌው 

ጀስቲን ሊንች
ቲሞቲ ዲሴኛ

ፕሮፌሰር ጄኒፈር ጎርደን
ፎርድሃም ዩኒቨርሲቲ 

አሜሪካ 

ሱዳንያዊያን ከ30 ዓመታት በኋላ አስከፊውን የአልበሽርን አገዛዝ በከፊልም ቢሆን ገርስሰውታል:: 
የአልበሽር መንግስት ሌጋሲዎች፣ ኃይማኖታዊ አክራሪነት፣ ሰብዓዊ መብት ረገጣ (በዳርፉር የዘር 
ጭፍጨፋን ጨምሮ፣) ኢኮኖሚያዊ ውድቀት፣ ዓይን ያወጣ ሙስና( ከስልጣን ከወረዱ በኋላ፣ በአልበሽር 
መኖሪያ ቤት በብዙ ሚሊዮን የሚቆጠር ዶላር ተይዟል፣) እና ዓለም አቀፋዊ መገለል(የዓለም አቀፍ 
ወንጀለኞች ፍ/ቤት፣ በአልበሽር ላይ የእስር ማዘዣ አውጥቷል፣) ናቸው:: በእንቅርት ላይ ጆሮ ደግፍ እንዲሉ 
ደግሞ፣ በአገዛዝ ዘመኑ ሱዳን ለሁለት ተከፍላለች:: ከእንግሊዝ ነፃ ከወጡ በኋላ፣ ሱዳናዊያን ከአልበሽር 
የከፋ መንግስት አላጋጠማቸውም (ሱዳን፣ እንደ ኤርትራ፣ ቅድመ ቅኝ ግዛት የሆነ ሀገራዊ ታሪክ  pre - 
colonial history የላትም::)  በጥቅሉ፣ እንደ አጋሩ የህወሓት/ኢህአዴግ አገዛዝ፣ የአልበሽር አገዛዝም የሀገር 
ሸክም ነበር፤ ውድቀቱ ለሱዳን ብቻ ሳይሆን ለአፍሪቃ ቀንድም መልካም ክስተት ነው:: እኛም ከሱዳናዊ 
ወንድሞቻችን ጎን ሆነን ተደስተናል:: 

ከደስታው ባሻገር፣ ከአልበሽር ውድቀት በኋላ በሱዳን የተከሰተው ሀገራዊ ለውጥ፣ ባለፈው አንድ 
ዓመት የተጓዝንበትን መንገድ ቆም ብለን እንድናጤን ምክንያት ሆኖ አግኝተነዋል::

አዲሱ የሱዳን መንግስት የመጀመሪያ እርምጃ ህገ መንግስቱን ማገድ ነበር:: በአንፃሩ፣ አዲሶቹ 
የሀገራችን መሪዎች፣ “በኢትዮጵያ የተከሰተው ለውጥ፣ ህገ መንግስታዊ ሪፎርም ነው እንጂ፣ አብዮት 
አይደለም” ብለውናል:: ከቅርብ ጊዜ ወዲህ ደግሞ፣ ህገ መንግስታዊ ብቻ ሳይሆን፣ “ኢህአዴጋዊም ነው” 
የሚል እየተጨመረበት ይገኛል:: 

በዚህ ስሌት፣ በሁለቱ ሀገራት የተከሰቱት ለውጦች የይዘት ለውጥ አላቸው ማለት ነው:: ይህ እውነታ 
ቆም ብለን እንድናስብ ሊያደርገን ይገባል:: የምንፈልገው፣ ሪፎርም (ጥገናዊ ለውጥ) ነው? ወይስ አብዮት? 
የታገልነው ለስር ነቀል ለውጥ ነው? ወይስ፣ ለጥገናዊ ለውጥ ነው፣ ብለን፣ የሞቱትን፣ አካላቸው የጎደለውን፣ 
ቤተሰቦቻቸው የተበተኑባቸውን፣ ህይወታቸው በእስርና በስደት  የባከነውን ታሳቢ ባደረገ መልኩ ማሰብ 
አለብን፤ ያለንበት በነፃ የመጣ ለውጥ አይደለም:: ከሁሉም በላይ ደግሞ፣ ለሀገር፣ ለሰላም፣ ለአንድነት 
የሚበጀው የትኛው ነው? የሚለውን ማስቀደም እንዳለብን ይታየናል:: 

በሁለቱ ሀገራት ያሉ አክቲቪስቶችና ተቃዋሚ የፖለቲካ ድርጅቶች ለአዳዲሶቹ መንግስታቶቻቸው 
የሰጡት ምላሽም በእጅጉ የሚለያይ ሆኖ ይገኛል::  የሱዳኖቹ ዋና ዋና አክቲቪስቶችና ተቃዋሚ የፖለቲካ 
ድርጅቶች፣ ግባቸው አልበሽርን ከስልጣን ማውረድ ብቻ እንዳልሆነ በመግለጽ፣ ህገ መንግስቱ ቢታገድም፣ 
በሲቪሎች የሚመራ የሽግግር መንግስት እስኪቋቋም ድረስ ትግላቸውን እንደሚቀጥሉ ገልፀዋል:: 
እንዲያውም፣ “የአልበሽር ባለስልጣናት አዲስ ጭንብል አጥልቀው ለመቀጠል እየሰሩ ነው” በማለት፣ 
“አገዛዙ ገና አልተወገደም” የሚል አቋም ይዘዋል፤ ከአልበሽር መንግስት ቅሪቶች ጋር አሁንም እንደተናነቁ 
ናቸው::  

በአንፃሩ፣ የኢትዮጵያዊያንን የጎዳና ላይ ተቃውሞ የመሩት አክቲቪስቶች (ተቃዋሚ የፖለቲካ 
ድርጅቶች በአመዛኙ የዳር ተመልካቾች ነበሩ ማለት ይቻላል) ከኢህአዴግ ውስጥ የበቀሉትን አዳዲስ 
መሪዎች በቅፅበት ከመቀበላቸውም ባሻገር፣ “ሪፎርም አንጂ አብዮት አልተካሄደም” ሲባል እንኳን ከምር 
ሳይቃወሙ ቀርተዋል:: ይህ ዝምታቸው፣ ለአዲሱ መሪዎች የልብ ልብ ሰጥቷቸው፣ “ለውጡ ኢህአዴጋዊም 
ነው” ወደሚለው ሄደዋል::  

የኢትዮጵያ ችግር ከሱዳን ችግር ይበልጥ የተወሳሰበ አይደለም:: ሱዳናዊያን፣ ከፊታቸው ከተጋረጠው 
አደጋ ባሻገር ያለውን እውነተኛ ነፃነት መሻታቸው በእጅጉ የሚያስመሰግናቸው ሆኖ አግኝተነዋል:: 
ኢትዮጵያዊያን አክቲቪስቶችና ተቃዋሚ የፖለቲካ ድርጅቶችም፣ እንደ ሱዳንዊያን ወንድሞቻቸው፣ 
ፊታቸው ከተጋረጠው ሀገራዊ አደጋ ባሻገር ያለውን የነፃነት ምድር የሚመለከቱበት ብሩህ ልቦና እንዲያገኙ 
ከልብ እንመኝላቸዋለን፤ ኢትዮጵያም እንደ ሱዳን ስር ነቀል ለውጥ ትሻለች፣ ይገባታልም:: 

ከቦታ ጥበት አኳያ፣ አንድ ነገር ጨምረን እንቋጭ:: ኢትዮጵያ ውስጥ የተከሰተው ለውጥ ባለቤቶች፣ 
አብዮት የጠማቸው  የህብረተሰብ ክፍሎች ነበሩ:: ከዚህ በፊት እንዳልነው፣ አመፁ ከአቅም በላይ ሲሆን፣ 
በኢህአዴግ ውስጥ ብቅ ያሉት ለውጥ ፈላጊዎች ጎዳና ላይ የነበሩትን አብዮተኞች ተቀላቀሉ እንጂ፣ ጎዳና 
ላይ የነበሩት አብዮተኞች ኢህአዴግ ውስጥ ያሉትን ለውጥ ፈላጊዎች ተከትለው አልተነሱም:: ለውጡ 
የተፀነሰው፣ ያደገውና የበሰለው ጎዳና ላይ እንጂ በኢህአዴግ ውስጥ አልነበረም:: 

እንዲህ በነበረበት ሁኔታ በመጣ ለውጥ፣ የለውጡ ይዘት ምን መሆን አለበት? ለሚለው ጥያቄ፣ 
ጥገናዊ ለውጥ ወይም አብዮት መሆን አለበት ብሎ የመጨረሻውን ብይን የሚሰጠው ህዝብ እንደሆነ 
ሊታወቅ ይገባል፤ የጊዜ ጉዳይ ነው:: ቀስ ብለን እንደርስበታለን::  

የኢትዮጵያና የሱዳን ለውጦች በንፅፅር

“ራሳችን በመረጥናቸው ተወካዮች ነው መተዳደር 
የምንፈልገው” የሚል ጥያቄን የትግራይ ህብረተሰብ 
ማንሳቱን፣ የአረና የህዝብ ግንኙነት ሃላፊ የሆኑት አቶ 
አምዶም ገ/ስላሴ ተናገሩ:: በክልሉ የሚፈጸሙ አፈናዎችና 
የመብት ጥሰቶች ከጊዜ ወደ ጊዜ መጨመሩን፣ ይህን 
ተከትሎም ከፍተኛ የፖለቲካ እንቅስቃሴ መከሰቱን፣  
ህብረተሰቡ የተለያዩ የመብት ጥያቄዎቹ እንዲመለሱለት 
በህጋዊ መንገድ እየጠየቀ ቢሆንም፣ የህወሃት ምላሽ 
የሆነው የሃይል እርምጃ መሆኑን፣ በየወረዳውና 
ከተማው አስተዳዳሪ ሆነው የሚሾሙት የህወሓት 
ካድሬ በመሆናቸው፣ ተገቢ ምላሽ መስጠታቸው ቀርቶ፣ 
የህዝቡን ጥያቄ ለማዳመጥ አንዳልቻሉ ይናገራሉ::

አረና፣ በክልሉ ለውጥ ለማምጣት እንቅስቃሴ 
እያደረገ ቢሆንም፣ የፖለቲካ ምህዳሩ ጠባብ በመሆኑ 
እንደመብቱና እንደፍላጎቱ  እየተንቀሳቀሰ አለመሆኑን፣ 
ህወሓት ጥያቄ ሲቀርብለት፣ “አረና የላካችሁ ናችሁ” 
በማለት ጠያቂዎችን እንደሚያንገላታ፤ ተደራጅተው 
መብታቸውን ለመጠቀም በመሞከራቸው “ተላላኪ” 
እንደሚባሉ አቶ አምዶም ይናገራሉ:: 

 ህውሓት በቅርቡ ባወጣው መግለጫው 
እንደተናገረው፣ “ከሰሜንም ከደቡብም የተላኩ ናቸው” 
እያለ፣ ህዝቡ ላይ እርምጃ እየወሰደ ይገኛል:: በቅርቡ 
የፓርቲው ቁጥጥር ኮሚቴ ምክትል ሰብሳቢ የሆኑት፣ 
ዲያቆን ጥጋቡ ቆጳ፣ ተደብድበው ታስረዋል:: አፈናው 
ከፍተኛ ደረጃ ላይ በመድረሱም፣ ከ100 በላይ የመቀሌ 
ወጣቶች የጠቅላይ ሚኒስተር ዐቢይ አህመድን ጥሪ 
ተቀብለው ከተማዋን አጽድተው ሲጨርሱ፣ በፖሊስ 
ተደብድበው ወደ ሆስፒታልና እስር ቤት ገብተዋል:: 
በህወሓት የውስጥ ለውስጥ ፕሮፐጋንዳ፣ ዐቢይ 
አህመድ እንደ ትግራይ ህዝብ ጠላት ተደርገው እየቀረቡ 
መሆናቸው ይታወቃል:: 

በየእስር ቤቱ የሚገኙት የፖለቲካ እስረኞች፣ የአረና 
አባላት ብቻ ሳይሆኑ የደሚት እስረኞችም፣ እስካሁን 
አለመፈታታቸውን አቶ አምዶም ገልፀዋል:: “ሌላው 
ቀርቶ፣ ቤተሰቦቻቸው ሊጠይቋቸው ያልቻሉ  እስረኞች 
አሉ፤ ድብቅ እስር ቤቶችን እኛ ያጋለጥን ቢሆንም፣ ስም 
እየተቀየረላቸው “ጊዜያዊ የእስረኛ ማቆያ” እየተባሉ 
ስራቸውን ቀጥለዋል:: ይህም ሆኖ፣ ተስፋ ሳንቆርጥ 
በተለያዩ እስር ቤቶች የሚፈጸሙትን ተግባራት ህዝቡ 
እንዲያውቃቸው በቀጣይነትም እንጥራለን” ብለውናል::

በየእስር ቤቱ ያሉት አብዛኛዎቹ ታሳሪዎች የመቀሌ 
አካባቢ ነዋሪዎች ሲሆኑ፤ ለበቀል በሚመስል መልኩ፣ 
ከ1 ሺህ በላይ ቤቶችም በመቀሌና አካባቢዋ እንደፈረሱ 
ለማወቅ ተችሏል፡፡  የድሃን ቤት ማፍረሱ ይቀጥላል 

ተብሎ የሚጠበቅ ሲሆን፣  የአድዋ የሽሬና የአዲ አቢም 
ነዋሪዎች በስጋት እየተጠባበቁ  መሆኑን አቶ አምዶም 
ይናገራሉ፡፡ 

በተለይ በመቀሌ አካባቢ የሚገኙ ገበሬዎች ያለ 
በቂ ካሳ መሬታቸው እየተወሰደ ለችግር በመዳረጋቸው፣ 
“ድርጊቱ ይስተካከልልን፣ ለልጆቻችንም የቤት መስሪያ 
ቦታ ይሰጣቸው” በማለት ቅሬታ እያሰሙ መሆናቸውን 
ለማወቅ ተችሏል፡፡ ህገወጥ የተባሉትን ቤቶች የማፍረሱ 
ሂደት በሁሉም የትግራይ አካባቢዎች ይቀጥላል በመባሉ፣ 
በህብረተሰቡ ዘንድ ለተፈጠረው ከፍተኛ ቅሬታ ምላሽ 
እንዲሰጥ  ለህወሓት ጥያቄ የቀረበ ቢሆንም፣  “ተገቢ 
ምላሽ ከመስጠት ይልቅ፣ የመብት ጥያቄውን በኃይል 
እያፈነ ይገኛል” ብለዋል አቶ አምዶም፡፡

በሌላ በኩል፣ በክልሉ ከ400ሺህ በላይ ወጣቶች 
ተምረው ስራ አጥ የሆኑ ሲሆኑ፣  የስራ እድል በቅድሚያ 
የሚሰጠው ለህወሓት አባላት በመሆኑ፣ “አሰራሩ ፍትሃዊ 
ይሁን” የሚል የህብረተሰቡ ጥያቄም እንዳለ ለማወቅ 
ተችሏል፡፡ 

ህወሓት የህዝቡን ጥያቄ የሚያፍነውና ወጣቶችን 
የሚያስረው፣ “የዶ/ር ዐቢይ ተላላኪዎች ናችሁ”  
በማለት ሲሆን፤ “ዐቢይ በገንዘብ ገዝቶ፣ አመጽ አስነስቶ 
ሊገለብጠን ይችላል” የሚል ስጋት በህወሓት አመራሮች 
ዘንድ እንዳለ አቶ አምዶም ገልፀዋል፡፡ 

“የክልሉን ችግር የትግራይ ሚዲያዎች ለመዘገብና 
ለህዝብ ለማሳወቅ ፈቃደኛ አይደሉም ፤ ይህንን 
የሚዲያ ሽፋን ችግራችንን ተመልክተው፣ በአዲስ 
አበባ የሚገኙ ሰፊ የስርጭት አድማስ ያላቸው ተቋማት 
ትኩረት ቢሰጡን መልካም ነው” ያሉት  አቶ አምዶም፣ 
“በአዲስ አበባ ያለውን መብት በትግራይም ለማግኘት 
እየተንቀሳቀስን ነው፣ መንግስት እንደዜጋው ሁሉ 
መብታችንን ሊያስከብርልን ይገባል፣ የኢህአዴግ አጋር 
ድርጅቶች የለውጡ አካል ሁነው ነገሮች እየተሻሻሉ 
ባለበት ወቅት ህወሃት አለመሻሻሉ ግራ የሚያጋባ ነው” 
ብለዋል፡፡

በመቀሌ ከ100 በላይ ወጣቶች በፖሊስ 

ተደብድበው ሆስፓታልና እስር ቤት ገቡ



እውነት፣ ሚዛናዊነት፣ ፅናት፣ ህዝባዊነት

5ሚያዝያ 20 ቀን 2011 ዓ.ም  

1ኛ ዓመት   ቁጥር 032
ወደ 21 ዞሯል

የምሁራን መድረክ

ፕሮፌሰር  ጌታቸው ኃይሌ
ደራሲ፣ ተርጓሚ፣ የታሪክ አጥኝና የቋንቋ ሊቅ

አሜሪካ

“ግልጽ” ውይይት

ዛሬ ጠዋት (ሚያዝያ 9 ቀን) ኮምፒዩተሬን ስከፍት 
በጠቅላይ ሚንስትሩ አዳራሽ ታሪካዊ ውይይት ሲካሄድ 
ደረስኩ። ታሪካዊ ያልኩት ባለሥልጣኖቹ ባሉበትና 
(በተሳተፉበትም) መድረክ ላይ ስለዲሞክራሲ ግንባታና 
ተግዳሮቶች እንደዛሬው “ግልጽ” ውይይት ሲደረግ 
ስላላየሁ ነው። እርግጥ፥ ውይይቱ ሙሉ በሙሉ በግላጭ 
ላይሆን ይችላል፤ ምክንያቱም ተሳታፊዎቹን የመረጣቸው 
መንግሥት ላለመሆኑ ማስረጃ የለኝም። በዚያ ላይ፥ 
ሲሳተፉ ላያቸው የምፈልጋቸው ሰዎች አልተሳተፉም። 
ሁለተኛም፥ የባለሥልጣኖቹ መገኘት ጠቃሚ ቢሆንም፥ 
የተለመደውን የባለሥልጣን ፍራቻ እንዲሰፍን አድርጎት 
ይሆናል። ሁሉም ነገር ሁለት ገጾች አሉት። 

ሌላው ትዝብቴ፥ ብዙዎች ተሳታፊዎቹ  አንዳንድ 
አስተያየቶችን መንቀፍ እንደትልቅ ነጥብ አቅርበውታል። 
ግን  ነቃፊውም ተነቃፊውም ራሳቸው መሆናቸውን 
ልብ አላሉትም። ይህም ሁሉ ቅሬታ እያለኝ፥ ውይይቱን 
በደስታ ስከታተል ቆይቼ ስለኢትዮጵያ ማጻኢ ዕድል 
ተስፋ ተሰምቶኛል። ራሱ ውይይቱ በብዙ ሕዝብ ፊት 
በይፋ መደረጉ ትልቅ ለውጥ ነው። ፈቃድ የሰጠው 
ባለሥልጣንና አዘጋጆቹ ምስጋና ይገባቸዋል። 

ከምላጭ የሳለችው አስተናጋጅ (ሰሎሜ?) ችግሩን 
(ተግዳሮቱን) ስትገልጽ “The elephant in the room” 
(በአዳራሹ ውስጥ ያለው ዝሆን) አለችው። እንግሊዝኛ 
ተናጋሪዎች (ፈረንጆች ሁሉ ሲሉት ስላልሰማነው 
“ፈረንጆች እንደሚሉት” አንበል) ይኸን የሚሉት፥ የችግሩ 
ግዝፈት ዝሆን የሚያህል ሆኖ ሳለ፥ ተመራማሪዎች 
በማጕያ መነጽር እንኳን ሊያዩት አልቻሉም ሲሉ 
ነው። የዝሆን ግዝፈት ለችግራችን ታላቅነት ለምሳሌ 
ይስማማል። ዝቅ ብየ እንደማብራራው፥ የኛን ችግር 
በወቦ ሸማኔ ብንመስለው ይስማማል። “በአዳራሹ ውስጥ 
ያለው ወቦ ሸማኔ”። 

ወቦ ሸማኔ

የውይይቱ ፍሬ ነገር፥ የዲሞክራሲን አስተዳደር 
ኢትዮጵያ ላይ ለማስፈን የምንችለው መጀመሪያ ሰላምን 
አውርዶ አዲሲቷን ኢትዮጵያ ስንቀርጽና ኢትዮጵያዊነት 
ምን እንደሆነ ስንስማማ ነው የሚል ነበር። የሰላም 
መቅደም የሁላችንም ጩኸት ነው። ባልተደለደለ 
ሜዳ ላይ ኳስ ጨዋታ አይቻልም፤ ባልታረሰ መሬት 
ላይ ዘር አይዘሩም። ወቦ ሸማኔ ኢትዮጵያን የከፋፈላት 
ዘረኝተኝነት ነው።

አቶ ዳውድ ኢብሳ ኢትዮጵያ ከኛ በኋላ ትኖራለች 
ሲል፥ ሞቅ ደመቅ ባለ ደረጃ ተጨበጨበለት። ግን 
የጭብጨባው መጋል ለምን እንደሆን ግልጽ አይደለም። 
የኢትዮጵያ መኖር አሥግቶ ስለነበረ ይሆን ወይስ ራሱን 
የኦሮሞ ብሔርተኝነት ኮከብ ብሎ የሚጠራው ሰው 
ንግግሩን በዐረቢኛ ስለጀመረ ነው? ማነው ኢትዮጵያን 
በኢትዮጵያነቷ መኖር የሚያሠጋት? ኢትዮጵያ ውስጥ 
የሚኖር ሰው ኢትዮጵያን ሊያጠፋት አይችልም።

የኢትዮጵያ ዜጋ ለመሆን ስምምነት ማስፈለጉም 
ተነሥቷል። ወቦ ሸማኔው ያመጣብን ጠንቅ ነው። 
የኢትዮጵያ ዜጋ ለሆነ ሰው ኢትዮጵያዊ ለመሆን 
ምንም ዓይነት አዲስ ስምምነት አያስፈልገውም። ዛሬ 

ዓለም በሀገር ደረጃ ተከፋፍላ ስም የወጣላቸው ሀገሮች 
ወጥቷታል። እርግጥ፥ አንድ ሰው ሀገር-አልባ (state-
less) ለመሆን ከፈለገ ይችላል። ግን የሚችለው፥ 
የተወለደበትን ሀገር ለቆ፥ ወደ አልተወለደበት ሀገር 
ሄዶ፥ ሲኖር ነው። ኢትዮጵያዊነቱ ከታወቀ ምድር ላይ 
እየኖሩ በኢትዮጵያዊነት እንስማማ ማለት አይቻልም። 
የቀረበ ምግብ እየኮመኮሙ፥ በቀረበው ምግብ እንስማማ 
አይባልም።  የሚቻለው ከሚናፍቁት ሀገር ሄዶ ዜግነትን 
መለወጥ ወይም አንድ ሕዝብ ባልያዘው አዲስ ምድር ላይ 
ሰፍሮ፥ ለሰፈረበት ምድር እገሌ የሚል ስም ለመስጠት 
ሲስማማ ነው። በአሁኑ ሁኔታ ኢትዮጵያ ላይ ያለው 
አብዛኛው ሕዝብ ሐሳቡን ካልተቀበለው ከማን ጋር ነው 
ድርድሩ የሚካሄደው? ታሪክ የሠራችን ኢትዮጵያን ለማን 
ስንል ለድርድር እናቀርባታለን?

አዲስ እና አሮጌ
አዲስ እና አሮጌ ኢትዮጵያዊነት የለም። እኛ 

ኢትዮጵያን የፈጠሯት ኢትዮጵያውያን ልጆቻቸው 
እስካለን ድረስ ኢትዮጵያዊነት ይኖራል። ታሪካችንም 

በማይፋቅ በማይለቅ ቀለም ተመዝግቧል። በድንጋይ ላይ 
ተቀርጿል፤ እንኰራበታለን፤ መኵሪያችንን እናከብራለን፥ 
እናስከብራለን። የታሪክ መጻሕፍታችን ከቤተ መጻሕፍት 
ለማጥፋት፥ ያልሆነ ታሪክ ሊጽፉላት የሞከሩ ጠላቶች 
ተነሥተው ነበር፤ አልቀናቸውም። 

እርግጥ፥ ፖለቲካው ሊለወጥ ይችላል። ለምሳሌ፥ 
ኢትዮጵያ የንጉሥ ሀገር መሆኗ ቀርቷል፤ እሷ ግን 
አልቀረችም። ለጥቂት ዘመናት ከመምዕላይ እጅ 
ወድቃለች፤ ግን አለች። ፖለቲካው ይቀየራል፤ ኢትዮጵያ 
ግን ትኖራለች። ኢትዮጵያንና ታሪኳን ለመለወጥ 
የሚፈልግ መተላለቅን የሚጋብዝ ነው። የአሁኑ ጉባኤ 
ዲሞክራሲ የሚሰፍንበትን መንገድ ለመፈለግ ነው። 
ከቀናው በማትለወጠው ኢትዮጵያ የሥርዓት ለውጥ 
ይደረጋል።  ያ ቀን ሕልማችን የደረሰበት ቀን ይሆናል።

የዲሞክራሲ ሥርዓት ሲገነባ ከሚገጥሙ ተግዳሮቶች 
ውስጥ አንዱ በስብሰባው አዳራሽ ውስጥ ያለው ወቦ 
ሸማኔ መሆኑን ልብ ያለው የለም። (ወቦ ሸማኔ በግዕዝ 
ሥነ ጽሑፍ ውስጥ ነብር እንደሚመስል እንጂ፥ በቅርብ 
ጊዜ ጎንደር ዩኒቨርስቲ ውስጥ ገብቶ ኖሮ፥ የ ዘሐበሻ ዜና 

ዘጋቢዎች በፎቶግራፍ እስኪያሳዩን ድረስ መልኩ ምን 
እንደሚመስል አላውቅም ነበር።) ዋናው ቁም ነገር፥ 
ወቦ ሸማኔን ከዝሆን የሚለየው ሰው-በላ መሆኑ ነው። 
በሰው በላው ወቦ ሸማኔ የምመስለው ችግራችን የጎሰኝነት 
ፖለቲካ ነው። በውይይቱ ከሚሳተፉት ውስጥ አንዱም 
ስሙን ሲጠራው አልሰማሁም። ሀገራችን ከንጉሣዊ 
አስተዳደር ወደ ዲሞክራሲ ሥርዓት ለመሸጋገር አንድ 
ሁለት እርምጃ እንደተራመደች፥ የጎሰኝነት ፖለቲካ 
ጠልፎ ጣላት። 

የአሁኑ የውይይት አጀንዳ ይህን ወቦ ሸማኔ 
ለማስወገድ መስማማት ላይ ማተኰር ሲገባው፥ 
የማስተናገጃ መንገድ ፍለጋ ሆነ። ከተቺዎቹ አፍ ሲወጣ 
የሚሰማው፥ “እነ  እገሌን እግዚአብሔር ይይላቸው፥ 
እገሌን ነፍሱን አይማረው፥ ተማሪዎቹ ጉድ አደረጉን፥ 
. . . ጎሰኝነትን በሕዝቡ አእምሮ ዘሩበት” ማለት ብቻ 
ሆነ። “ና ውጣ” የሚልልን ጀግና ጠፋ። ከሥልጣን 
ውጪ የሆኑ ሰዎች ብዙ ጊዜ እንደጻፉት፥ ፖለቲካንና 
ጎሰኝነትን የሚያገናኝ ጉዳይ የለም። የሚያገናኛቸው 
የሰው ልጅ አንጎል ብቻ ነው። ጎሰኝነት እንደ ሃይማኖት 
ከፖለቲካ ውስጥ እንዳይገባ የሚከለከል ባህል ነው። 
አንድ ሰው ለፖለቲካ ጉዳይ ሲፈለግ፥ ሃይማኖቱ ምንድን 
ነው እንደማይባል፥ ጎሳው ምንድን ነው አይባልም። ጎሳ 
የሃይማኖትን  ያህል የግል ነው። መፍትሔው ጎሰኝነትን 
ከፖለቲካ ማለያየት ነው።

ጎሰኝነትና ሀገረኝነት

“ጎሰኝነት” የምለው የዘመኑ ፖለቲከኞች 
“ብሔርተኝነት” የሚሉትን ነው። የፖለቲካው 
ስሕተታችን ከዚህ ማማታት ይጀምራል። “ብሔር” 
ማለት “ሀገር” ማለት ነው። አንድ ሰው “ብሔርተኛ 
ነው” ማለት በመሠረቱ “ሀገሩን ይወዳል” ማለት ነው። 
አሁን ግን “ጎሳውን እንደ ሀገር ወይም ከሀገር አብልጦ 
ይወዳል” ማለት ሆኗል። ይህ “ብሔርተኝነት” የሚባለው 
ጎሰኝነት በሀገር ደረጃ ከታየ የሀገር አንድነትን ከአደጋ 
ላይ ይጥላል። ጎሰኝነትና ሀገረኝነት የማይጋቡ ዘመዳሞች 
ናቸው። ሳይጋጩ በሰላም በጉርብትና እንዲኖሩ 
እድምተኞቻቸውን  ልንመክራቸው ይገባል። ከተጋጩ 
ማሸነፍ የሚገባው ሀገርተኝነት ነው። ከሀገር በላይ ነፋስ። 
“በአዳራሹ ውስጥ ያለውን ወቦ ሸማኔ” ከፖለቲካ ውስጥ 
አውጥቶ እቦታው ላይ በክብር ማስቀመጥ የሀገር ወዳዱ 
ሁሉ ግዴታና ዘመቻ መሆን አለበት። 

“የጎሳ የክብር ቦታ” በጎሳው ቤት ውስጥ ነው።  
ቤቶቹ ትግራይ፥ ኦሮሞ፥ ጉራጌ፥ ሲዳማ፥  ጋምቤላ፥ 
ወላይታ፥ . . . ይባላሉ።  እነዚህና ሌሎቹ ነገዶች ወይም 
ጎሳዎች ከመንግሥት ራቅ ብለው ባህላቸውን ማዳበር 
ይችላሉ። የተራድዖ ድርጅት ማቋቋም ይችላሉ። ጎሰኝነት 
በመንግሥት ጉዳይ፥ መንግሥት በጎሳ ጉዳይ እንዳይገቡ 
በሕግ መከልከል አለባቸው። 

የአማራ ሕዝብ ከነዚህ ይለያል። አማራ ሕዝብ 
እንጂ፥ ነገድ ወይም ጎሳ አይደለም።  አማራ አለ፤ ግን  
ያለው በሕዝብነት እንጂ ጎሳ ወይም ነገድ ሆኖ አይደለም። 
“የአማሮች ጎሳነት” የሌሎቹ ጎሳዎች ጎሳነት ዓይነት 
አይደሉም። አማሮች በጎሳነት ለመደራጀት ወደኋላ 
የቀሩበት ምክንያት አቶ ዳዉድን የገረመው ምክንያቱ 
ስለጸነነበት ነው።  አማሮች የተፈጠሩት ሌሎች ጎሳዎች/

ወቦ ሸማኔው ከጉባኤው አዳራሽ ማህል ቆሟል



እውነት፣ ሚዛናዊነት፣ ፅናት፣ ህዝባዊነት

6 ሚያዝያ 20 ቀን 2011 ዓ.ም  

1ኛ ዓመት   ቁጥር 032
ወደ 20 ዞሯል

የምሁራን መድረክ

ዶክተር ዓለማየሁ ደበበ
የትምህርት ፖሊሲና አመራር  

መምህርና ተመራማሪ

ዶክተር ጌታቸው ድንቁ
አዲስ አበባ ዩኒቨርሲቲ 

የጋዜጠኝነትና ሥነ ተግባቦት መምህር

እንደመግቢያ

ዩ.ኤስ. አሜሪካ፣ በቅርቡ ከተሻሻለው የኢትዮጵያ 
እና የኤርትራ ግንኙነት በዲፕሎማሲው መስክ 
ለመጠቀም በርካታ ስትራቴጂያዊ ምክንያቶች አሏት:: 
የሁለቱ ባላንጣ ሀገራት ግንኙነት በትክክለኛው መንገድ 
ከቀጠለ፣ የምዕራብ አውሮጳ የስደተኞች ችግር ሊቃለል፣ 
በአፍሪቃ ቀንድ ክልል መረጋጋት ሊሰፍን፣ እንዲሁም፣ 
የአስመራው መንግሥት ፖሊሲዎቹን ከለወጠ፣ ኤርትራ 
ለፕሬዚዳንት ዶናልድ ትራምፕ አስተዳደር አዲስ አጋር 
የምትሆንበት ዕድል ሊፈጠር ይችላል:: 

ስፍር ቁጥር የሌላቸው ኤርትራውያን ወደአውሮጳ 
እና ወደሌሎች የአፍሪቃ ሀገራት ለምን እንደሚሰደዱ 
ለማወቅ ከጥቂት ወራት በፊት ወደኤርትራ ተጉዤ ነበር:: 
ኤርትራውያንን ለስደት ሰለሚዳርጓቸው  ምክንያቶች  በቂ 
ጥናቶች ካለመደረጋቸወም ሌላ፣ በርካቶች በዚህ ጉዳይ 
ዙሪያ ትክክለኛ ግንዛቤ የላቸውም:: በእርግጥ፣ የሰብዓዊ 
መብቶች አያያዝን፣ ዲሞክራሲን፣ እንዲሁም ስደትን 
በተመለከተ  ያለው ሁኔታ እጅግ በጣም አሳዛኝ ነው:: 
በአሁኑ ወቅት ሀገሪቷ ውስጥ ለውጥ የሚፈጠርባቸው 
ዕድሎች ቢኖሩም፣ ኤርትራ ስሟ ለረዥም ዓመታት 
በክፉ ሲነሣ ቆይቷል::

ሰላም ሲሰፍን
በኤርትራ ርዕሰ-ከተማ፣ አስመራ፣ ቆይታዬ 

ከተለያዩ የሀገሪቷ ባለሥልጣናት እና ከምዕራቡ ዓለም 
አንጋፋ ዲፕሎማቶች ጋር ተገናኝቼ ነበር:: ከዚህ 
በተጨማሪም፣ ፕሬዚዳንት ኢሳይያስ የሰማዕታትን ቀን 
ለማክበር በተዘጋጀው ዝግጅት ላይ ያደረጉትን ንግግር 
አዳምጫለሁ:: ፕሬዚዳንቱ በዚህ ንግግራቸው ላይ 

አንድ የሰላም ልዑካን ቡድን ወደኢትዮጵያ እንደሚጓዝ 
ተናግረው ነበር፤ የፕሬዚዳንቱ አቋም ሀገሪቷ ላለፉት 20 
ዓመታት ስትከተለው ከቆየችው ፖሊሲ ፍጹም የተለየ 
ነው:: የፕሬዚዳንቱን ንግግሩን ተከትሎ፣ አንድ ሳምንት 
ባልሞላ ጊዜ ውስጥ በውጭ ጉዳይ ሚኒስትሩ፣ ኦስማን 
ሳልህ፣ የተመራ  የኤርትራ የልዑካን ቡድን ከ20 ዓመታት 
በኋላ ለመጀመሪያ ጊዜ አዲስ አበባ እንደደረሰ ደማቅ 
አቀባበል ተደርጎለታል:: አዲሱ የኢትዮጵያ ጠቅላይ 
ሚኒስትር፣ ዐቢይ አሕመድ፣  ከኤርትራው የልዑካን 
ቡድን አባላት ጋር ከተነጋገሩ ከጥቂት ቀናት በኋላ፣ 
በአስመራ ከፕሬዚዳንት ኢሳይያስ ጋር ተገናኝተው 
በሁለቱ ሀገራት መካከል የነበረው ጦርነት ማብቃቱን 
ይፋ አድርገዋል:: በቀጣይነትም፣ በሰኔ 2018 (እ.አ.አ.) 
የሁለቱ ሀገራት መሪዎች በአቡ ድሃቢ ተገናኝተው ለ20 
ዓመታት የዘለቀው ፍጥጫ ማብቃቱን ያረጋገጡበትን 
የሰላም ስምምነት ተፈራርመዋል::

ለውጥ 
በእርግጥ፣ በሁለቱ ሀገራት መካከል የተደረሰው 

የሰላም ስምምነት በሚገርም ፍጥነት የተከናወነ ነበር:: 
በሀገራቱ መካከል የሰላም ስምምነት መፈረሙ፣ 
በተለያዩ መስኮች ግንኙነት መጀመራቸው፣ እንዲሁም፣ 
በድንበራቸው አቅራቢያ ያሰፈሩትን ጦር ማንሣታቸው 
እንዳለ ሆኖ፣ የአልጄርስ ስምምነት ሙሉ በሙሉ 
ተግባራዊ እንዲሆንና፣ ሌላ ተጨማሪ ጦርነት 
እንዲቀስቀስ ምክንያት ሊሆኑ የሚችሉ ነገሮችን 
ለማስወገድ፣ የዩ.ኤስ. አሜሪካ ዲፕሎማሲያዊ ጥረት 
ሊታከልበት ይገባል:: በኢትዮጵያ እና በኤርትራ መካከል 
ለሃያ ዓመታት የዘለቀው ፍጥጫ ማብቃቱ ለአዲሱ 

የኢትዮጵያ መንግሥት ተጨማሪ ጥንካሬ ይሰጠዋል:: 
ከዚህ በተጨማሪም፣ በመቶ ሺሕዎች ለሚቆጠሩ 
ኤርትራውያን በገፍ ወደአውሮጳ እና ወደሌሎች የአፍሪቃ 
ሀገራት መሰደድ ዋነኛ ምክንያቶች የሆነው የሀገሪቷ ገደብ 
የለሽ ብሔራዊ ውትድርና እንዲያበቃ፣ እንዲሁም፣ 
የሰብዓዊ መብቶች አያያዝ እንዲሻሻል ዕድሉን የሚከፍት 
ሊሆን ይችላል:: 

በሁለቱ ሀገራት መካከል የተደረሰው የሰላም 
ስምምነት እና ይህን ተከትሎ የተፈጠረው የግንኙታቸው 
መሻሻል፣ በርካታ ጠቀሜታዎች አሉት:: በመጀመሪያ 
ደረጃ፣ የሰላም ስምምነቱ በአፍሪቃ ቀንድ አዲስ 
የኢኮኖሚ እንቅስቃሴን ይፈጥራል፤ በተለይም፣ 
ኢትዮጵያ የኤርትራን ሁለት ወደቦች፣ ማለትም ምፅዋን 
እና አሰብን፣ መጠቀም ከቻለች፣ በኢኮኖሚ እድገቷ 
ትልቅ እመርታ ማስመዝገብ ትችላለች:: በሁለተኛ 
ደረጃ፣ የሁለቱ ሀገራት ፍጥጫ መቋጫ ካገኘ፣ በኤርትራ 
ውስጥ ያለው ሁኔታ በጊዜ ሂደት ይሻሻል ይሆናል:: 
የኤርትራ መንግሥት የለውጥ እርምጃዎችን ላለመውሰድ 
እንደምክንያት ሲያቀርብ የቆየው ከኢትዮጵያ ጋር 
የገባውን ፍጥጫ እንደነበር አይዘነጋም:: በሦስተኛ ደረጃ፣ 
የሰላም ስምምነቱ፣ መራጋጋት በራቀው፣ እንዲሁም፣ 
ውጥረት በነገሠበት የአፍሪቃ ቀንድ ክልል የሰከነ ሁኔታን 
ለመፍጠር ያግዝ ይሆናል፤ ኤርትራ በክልሉ ለሚገኙ 
ነውጠኛ ቡድኖች ድጋፏን ትሰጥ እንደነበር ይታወቃል::

በሁለቱ ሀገራት መካከል በተፈረመው የሰላም 
ስምምነት ፋታ የሚያገኘው የኢትዮጵያ መንግሥት፣ 
ለሀገር ውስጥ ችግሮቹ የበለጠ ትኩረት እንዲሰጥ 
ዕድሉን ያገኛል፤ ኤርትራም እንዲሁ በአፍሪቃ ቀንድ 
ትጫወተው የነበረው የችግር ፈጣሪነት ሚና ቀንሶ 
በክልሉ የነገሠው ውጥረት ሊረግብ ይችላል:: በአራተኛ 
ደረጃ፣ ጂቡቲ ከቻይና ጋር ያላት ቀረቤታ ከጊዜ ወደጊዜ 
እየተጠናከረ በመጣበት በአሁኑ ወቅት፣ በዩ.ኤስ. አሜሪካ 
እና በኤርትራ መካከል በሚፈጠረው አዲስ ግንኙነት 
የዋሽንግተን አስተዳደር በአፍሪቃ ቀንድ ለመገንባት 
ላቀደው ሌላ ወታደራዊ የጦር ሰፈር ተጨማሪ ዕድል 
ያገኛል::

የኤርትራ አመሠራረት
እንግሊዝ እና ዩ.ኤስ. አሜሪካ፣  በ1950ዎቹ 

መጀመሪያ ዓመታት፣ የቀድሞዋ የጣልያን ቅኝ ግዛት፣ 
ኤርትራ፣ ከኢትዮጵያ ጋር እንድትዋሐድ ትልቅ 
አስተዋፅኦ አበርክተዋል።:: በርካታ ኤርትራውያን ይህን 
ሐሳብ ተቃውመው፣ ለ30 ዓመታት ከዘለቀ ጦርነት 
በኋላ በ1991 (እ.አ.አ.) ነጻ ሀገር ሊመሠርቱ ችለዋል::  
በትጥቅ ትግሉ ወቅት፣ ኤርትራ እምነቷን ሙሉ በሙሉ 
የጣለችባት አንድም ወዳጅ ሀገር አልነበራትም:: በአሁኑ 
ወቅት ሀገሪቷን በመምራት ላይ ያሉት ደግሞ፣ ይህንን 
ጠንቅቀው የሚያውቁት የትጥቅ ትግሉ መሪዎች ናቸው::

ኤርትራ እና ምዕራባውያን
በዚህ ድባብ፣ ኤርትራ ከምዕራባውያን ጋር ያላት 

ግንኙነት በውጥረት የተሞላ ሆኗል:: የፕሬዚዳንት ቢል 
ክሊንተን አስተዳደር በ1990ዎቹ መጀመሪያ ዓመታት 

ለኤርትራ የፋይናንስ እና ወታደራዊ እገዛ ሰጥቶ ነበር:: 
ዐሥር ዓመታት ባልሞላ ጊዜ ውስጥ ግን፣ ዩ.ኤስ. አሜሪካ 
ግንኙነቱን ከማቋረጧም ሌላ፣ በ1998 (እ.አ.አ.) የኢትዮ-
ኤርትራ የድንበር ጦርነት እንደተጀመረ ለአስመራው 
መንግሥት ለመሸጥ በተስማማችው የጦር መሣሪያ 
ላይ እገዳ ጥላለች:: የፕሬዚዳንት ጆርጅ ደብልዩ. ቡሽ 
አስተዳደርም በበኩሉ፣ ኤርትራ በ2000 አጋማሽ 
ዓመታት ‘ለአል-ሸባብ አሸባሪዎች መጠለያ ትሰጣለች’ 
የሚል ውንጀላ ሲሰነዝር ቆይቶ፣ በ2009 (እ.አ.አ.) 
በሀገሪቷ ላይ የጦር መሣሪያ ሸያጭ ማዕቀብ እንዲጣል 
ሁኔታዎችን አመቻችቷል:: የፕሬዚዳንት ባራክ ኦባማ 
አስተዳደር ደግሞ፣ ኤርትራ ‘ሕገ-ወጥ የሰዎች ዝውውር 
ችግርን ለመፍታት ከምሯ አልንቀሳቀሰችም’ በማለት፣ 
በዚሁ ዓመት ከፋይናንስ ጋር ተያያዥነት ያለውን 
ማዕቀብ በሀገሪቷ ላይ ጥሏል:: 

የኤርትራ ከፍተኛ መሪዎችን አል-ሸባብን እንደአሸባሪ 
ቡድን ይመለከቱት እንደሆነ ጥያቄ አቅርቤላቸው፣ ሁሉም 
አዎንታዊ ምላሽ ሰጥተውኛል:: በእርግጥ፣ የአል-ሸባብ 
አባላት ላለፉት ሰባት ዓመታት ያህል ኤርትራ ውስጥ 
አለመኖራቸው ጉዳዩን በቅርበት ሲከታተል የቆየው 
የተባበሩት መንግሥታት የሶማሊያ-ኤርትራ ተከታተይ 
ቡድን አረጋግጧል:: የተባበሩት መንግሥታት ይህንን እና 
ሌሎች እውነታዎችን በማገናዘብ፣ ከጥቂት ወራት በፊት 
በኤርትራ ላይ ጥሎት የቆየውን ማዕቀብ አንሥቷል::

አደገኛ ሁኔታ
ኤርትራ ምሥራቅ አፍሪቃን እያተራመሱ ካሉ አሸባሪ 

ቡድኖች ጋር ያላትን ግንኙነት ብታቋርጥም፣ ሀገሪቷ 
በሰብዓዊ መብቶች ረገጣ መጥፎ ስም ካላቸው መካከል 
አንዷ ናት:: የሰብዓዊ መብቶች ተሟጋቹ ቡድን ሂውማን 
ራይትስ ዎች በ2018 (እ.አ.አ.) ባወጣው ሪፖርት 
መሠረት፣ "ኤርትራ በአሁኑ ወቅት፣ ለ26 ዓመታት 
በሥልጣን ላይ በቆዩት ፕሬዚዳንት ኢሳይያስ አፈወርቂ 
የአንድ ሰው አምባገነን አገዛዝ ሥር የምትገኝ ሀገር ናት:: 
ኤርትራ ውስጥ በሕዝብ የተመረጠ ሕግ አውጪ አካል፣ 
ነጻ የሲቪል ማኅበረሰብ ተቋማት፣ ነጻ ፕሬስ፣ እንዲሁም 
ገለልተኛ ሕግ ተርጓሚ አካል የሉም:: መንግሥት ከአራቱ 
ትላልቅ ሃይማኖቶች በስተቀር በሌሎቹ ላይ እገዳ 
በመጣል፣ በእምነት ነጻነት ላይ ገደብ ጥሏል" ብሏል።

ከዚህ በተጨማሪም፣ ኤርትራ ከአብዛኞቹ አጐራባች 
ሀገሮቿ ጋር ውጥረት የተሞላበት ግንኙነት ነበራት:: 
እንዲያውም፣ ከኢትዮጵያ ጋር ባለፉት 50 ዓመታት ሁለት 
ጊዜ ተዋግታለች:: ከ1998-2000 (እ.አ.አ.) የዘለቀው 
የመጨረሻው የሁለቱ ሀገራት ጦርነት፣ በድንበር ውዝግብ 
ሳቢያ የተቀሰቀሰ ነበር፤ ጦርነቱ፣ ለቀጣዮቹ 20 ዓመታት 
በሁለቱ ሀገራት መካከል ከባድ ፍጥጫን ፈጥሮ አልፏል:: 
በአፍሪቃ ከተካሄዱ እጅግ አስከፊ ከሆኑት ጦርነቶች 
አንዱ በሆነው በዚህ ጦርነት፣ ከሁለቱም ወገኖች ወደ 
90,000 የሚጠጋ ሕዝብ አልቋል::

ጦርነቱ እንዳበቃ ሁለቱ ሀገራት በአልጀርስ 
የሰላም ስምምነት ተፈራርመው ነበር:: ተፋላሚዎቹ 
ሀገራት የድንበር ውዝግቡን በዚሁ ዘርፍ የተሰማሩ 
ባለሙያዎች መፍትሔ እንዲሰጡት ከስምምነት ላይ 

የኢትዮ-ኤርትራ ዘላቂ ሰላም ለምዕራባውያን 

ስትራቴጂያዊ ድል ነው

ፕሮፌሰር ዳንኤል ሩንዴ  
ስትራቴጂያዊና ዓለም ዓቀፍ ጥናቶች ማዕከል

7ሚያዝያ 20 ቀን 2011 ዓ.ም  

1ኛ ዓመት   ቁጥር 032

የምሁራን መድረክ

ወደ 20 ዞሯል

ኒው አፍሪካን፡- ዩ.ኤስ. አሜሪካ 
ከኢትዮጵያ ጋር ያላት አጋርነት ቀጣይነት 
እንዲኖረው ተግታ የምትንቀሳቀሰው ለምንድን 
ነው? 

አምባሳደር ሬይነር፡- ዩ.ኤስ. አሜሪካ 
ከኢትዮጵያ ጋር ያላት ልዩ አጋርነት ከአንድ መቶ ዓመታት 
በላይ ዕድሜ አስቆጥሯል:: የሁለቱን ሀገራት አጋርነት ልዩ 
ከሚያደርጉት ነገሮች መካከል አንዱ፣ ኢትዮጵያ ራሷ ልዩ 
ሀገር ከመሆኗ ጋር የተያያዘ ነው:: ድንቅ የሆነው ታሪኳ 
በሺሕዎች የሚቆጠሩ ዓመታት ያስቆጠረ ነው፤ የቅኝ 
ገዢዎችን ሕልም ስኬታማ በሆነ መልኩ መቋቋም እና 
መመከት ችላለች፤ ለበርካታ ዐሥርተ-ዓመታት በመላው 
አፍሪቃ ትልቅ ተጽዕኖ ማሳደር የቻለች ሀገር ናት::

ዩ.ኤስ. አሜሪካ፣ ኢትዮጵያ በአፍሪቃ አህጉር ትልቅ 
ግምት እና ቦታ ሊሰጣት የሚገባት ሀገር እንደሆነች 
ከተገነዘበች ብዙ ዓመታትን አስቆጥራለች:: ሀገሪቷ ሰፊ 

የቆዳ ስፋት እና ከፍተኛ የሕዝብ ብዛት አላት፤ ከፍተኛ 
እምቅ ዓቅም አላት፤ በፍጥነት እያደገ ያለ ኢኮኖሚ 
ባለቤት ናት፤ ለበርካታ ዓመታት በአፍሪካ፣ ብሎም 
በሌሎች የዓለማችን አካባቢዎች ሰላምን ለማስፈን 
በተደረገው ጥረት ትልቅ ሚና ተጫውታለች::

በዐሥር ሺሕዎች የሚቆጠረው በዩ.ኤስ አሜሪካ 
የሚገኘው የኢትዮጵያ ዲያስፖራ ማኅበረሰብ የዩ.ኤስ 
አሜሪካ እና የኢትዮጵያ ግንኙነት ጥንካሬ እየተጠናከረ 
እንዲሄድ የበኩሉን አስተዋጽኦ አበርክቷል:: ይኸው 
የኢትዮጵያ ዲያስፖራ ማኅበረሰብ ከሁለቱም ሀገራት ጋር 
ጠንካራ ትስስር ያለው፣ እንዲሁም ከፍተኛ ተደማጭነት 
ያለው፣ ንቁ እና ስኬታማ አካል ነው:: የኢትዮጵያ 
ዲያስፖራ ማኅበረሰብ በሁለቱ ሀገራት መካከል 
ያለው ግንኙነት ይበልጥ እንዲጠናከር የበኩሉን ድርሻ 
እንደሚወጣ ተስፋ አለኝ::

ከሁሉም በበለጠ ግን፣ በአሁኑ ወቅት በሁለቱ 

ሀገራት መካከል ላለው አጋርነት የሚጠቅመው ከበፊቱ 
የበለጠ ጠንካራ ግንኙነት የሚመሠርቱበት መንገድ 
ነው:: የጠቅላይ ሚኒስትር ዐቢይ አሕመድ መመረጥ 
እና የመንግሥታቸው የለውጥ መርሃ-ግብሮች፣ ከአንድ 
ዓመት በፊት ፍጹም የማይታሰብ የትብብር መንፈስ ን 
በሁለቱ ሀገራት መካከል ፈጥረዋል:: 

የዚህ አዲስ አጋጣሚ ጠቀሜታ እንዲህ ቀላል 
ግምት የሚሰጠው አይደለም:: ኢትዮጵያ ሁሉን አቀፍ 
የፖለቲካ ሥርዓት እና የኢኮኖሚ ብልጽግናን በመፍጠሩ 
ረገድ ያስመዘገበችው ስኬታማ ውጤት 110 ሚሊዮን 
ለሚሆነው ሕዝቧ ትልቅ ትርጉም አለው:: የኢትዮጵያ 
ስኬታማነትም በክልሉ የሚኖረው አንድምታ በዚያው 
መጠን ትልቅ ትርጉም ሊሰጠው ይገባል:: 

ኢትዮጵያ በአፍሪቃ ቀንድ ሰላም እና መረጋጋትን 
ለማስፈን በሚደረገው ጥረት ቁልፍ ሀገር ናት:: ከዚህ 
በተጨማሪም፣ ለክልሉ ኢኮኖሚ እድገት እና ብልጽግና 
ትልቅ የገበያ ማዕከል መሆን የምትችል ሀገር ናት:: 
ኢትዮጵያ እውነተኛ ዲሞክራሲ የሰፈነባት ሀገር መሆኗ 
ለሀገሪቷ እና ለአፍሪቃ ቀንድ ብቻ ሳይሆን፣ ለመላው 
የዓለማችን ሀገራት ትልቅ ትርጉም እና አንድምታ አለው:: 
ዩ.ኤስ. አሜሪካ አጋሮቿ እና ለራሷ የምትፈልገውም 
ይህንኑ እድገት እና ብልጽግና ነው:: የዩ.ኤስ. አሜሪካ 
ፍላጎት ለሕዝባቸው ዲሞክራሲን እና ኢኮኖሚያዊ 
ብልጽግናን የሚያጐናጽፉ መንግሥታት በመላው ዓለም 
ዙሪያ እንዲኖሩ ነው:: 

ኒው አፍሪካን፡- የፋይናንስ እገዛ ለዚህ 
አጋርነት የሚጫወተው ሚና ምን ይመስላል? 

አምባሳደር ሬይነር፡- ባለፉት አምስት ዓመታት፣  
ለልማት፣ ኢንቬስትመንት እና ለሰብዓዊ እርዳታ 4 
ቢሊዮን የአሜሪካ ዶላር ለኢትዮጵያ ሰጥተናል:: ለሰብዓዊ 
እርዳታ የምንሰጠው የፋይናንስ ድጋፍ መጠን በፍላጎት 
ላይ ተመሥርቶ ከዓመት ዓመት የሚለያይ ቢሆንም፣ 
ባለፉት ጥቂት ዓመታት በሁለቱም፣ ማለትም ለልማት 
እና ለሰብዓዊ እርዳታ፣ ዘርፎች የሰጠነው የገንዘብ እገዛ 
በአመዛኙ የተመጣጠነ ነበር ማለት ይቻላል:: ለሰብዓዊ 
እርዳታ የሰጠነው የፋይናንስ ድጋፍ በ2015-17 (እ.አ.አ.) 
በተወሰኑ የሀገሪቷ አካባቢዎች በተፈጠረው የድርቅ አደጋ 
ሳቢያ በከፍተኛ ሁኔታ ጨምሮ እንደነበር ግን መዘንጋት 
የለብንም:: 

ከኢትዮጵያ ጋር ያለን የልማት እና የሰብዓዊ እርዳታ 
አጋርነት ዋነኛ ትኩረቱን ያደረገው በሀገሪቷ ሕዝብ ላይ 
ነው:: አጋርነታችን የኢትዮጵያን ሕዝብ ይበልጥ ጤናማ 
እንዲሆን፣ የተመጣጠነ ምግብ እንዲመገብ እና የተሻለ 
ትምህርት እንዲቀስም በማድረግ ብቻ የተወሰነ ሳይሆን፣ 
ራሱን ሙሉ በሙሉ እንዲችል ለማገዝ ያለመ ጭምር 
ነው:: የመጨረሻው ነጥብ ለሁለቱ ሀገራት አጋርነት ቁልፍ 
ጉዳይ ነው:: 

የአጋርነታችን ሌላኛው መገለጫ፣ የኢትዮጵያ 
ሕዝብ የተመጣጠነ የምግብ እቅርቦት እንዲያገኝ ከማገዝ 
ባለፈ፣ የዚህ ድጋፍ ተቋዳሾች ራሳቸውን ሙሉ በሙሉ 
ከምግብ እርዳታ ጥገኝነት ለማላቀቅ የሚያግዙ የሥራ 
እና የሕይወት ክህሎቶችን እንዲያዳብሩ መደገፍ ነው:: 
በተመሳሳይ መልኩ፣ ኤች.አይ.ቪ./ኤድስን በመታገሉ 
ረገድ ላለፉት ጥቂት ዓመታት ከኢትዮጵያ ጋር ስኬታማ 

የአጋርነት ወቅት አሳልፈናል፤ አሁንም ቢሆን በዚሁ 
ጉዳይ ዙሪያ በጋራ እየሠራን ነው:: ይኸው መርሃ-ግብር 
በመቶ ሺሕዎች የሚቆጠሩ ኢትዮጵያውያን ስለኤች.
አይ.ቪ. ሕመማቸው በቂ መረጃ እና ግንዛቤ፣ ሕይወት 
አድን ሕክምና፣ እንዲሁም ረዥም እና ምርታማ 
ሕይወት እንዲኖራቸው አግዟል፣ እያገዘም ነው:: ከዚህ 
በተጨማሪም፣ ኢትዮጵያ የኤች.አይ.ቪ. ወረርሽኝን 
በመቆጣጠሩ ረገድ ከቀዳሚዎቹ የዓለማችን ሀገራት 
ተርታ እንድትሰለፍ አድርጓታል:: 

ዩ.ኤስ. አሜሪካ፣ ኢትዮጵያ ውስጥ ለትምህርት፣ 
ለግብርና ምርታማነት፣ ለኢኮኖሚ እድገት እና የወጣቶችን 
ዓቅም ለማሳደግ ከፍተኛ መጠን ያለው መዋዕለ-
ንዋይ ኢንቬስት አድርጋለች:: ይህም ኢንቬስትመንት 
የኢትዮጵያን ሕዝብ አንገብጋቢ ችግሮች ለመፍታት 
ያለመ ብቻ ሳይሆን፣ ሀገሪቷ እና ሕዝቧ የሌሎች አካላት 
ጥገኛ ሆነው እንዳይቀጥሉ ለማገዝ ጭምር ነው:: 

እስካሁን ድረስ ከኢትዮጵያ ጋር ያለን አጋርነት 
ባስገኘው ውጤት ኩራት ይሰማኛል:: አሁን ደግሞ፣ 
የጠቅላይ ሚኒስትር ዐቢያ አሕመድ የለውጥ ጥረቶች 
ለአዳዲስ ዕድሎች በሩን ወለል አድርጎ የሚከፍት ነው::

ለኢትዮጵያ እና ለኢትዮጵያውያን የምንሰጠውን 
ድጋፍ በዘላቂነት ለመቀጠል ቁርጠኝነቱ አለን:: ከዚህ 
በተጨማሪም፣ የኢትዮጵያን የለውጥ አጀንዳ በቀጥታ 
ለመደገፍ አጋርነታችንን በሌሎች ዘርፎችም ለማጠናከር 
እየሠራን ነው:: በዚህም መሠረት፣ በሕግ ማስከበር፣ 
በምርጫ፣ በብዙኃን መገናኛ እና በኮሙኒኬሽን፣ 
እንዲሁም በገበያ ኢኮኖሚ ዙሪያ የሚገኙ ተቋማትን 
እና ዓቅምን የማጠናከር ሥራዎችን እያከናወንን 
ነው:: በሌላ በኩል፣ እነኝህን አዳዲስ መርሃ-ግብሮች 
ለመደገፍ የሚያግዙ የኤምባሲያችንን ሠራተኞች ብዛት 
እየጨመርን::

ኢትዮጵያ መልካም አስተዳደርን፣ ዲሞክራሲያዊ 
ሁሉን አቀፍነትን፣ እንዲሁም ኢኮኖሚያዊ እድገትን 
ለማምጣት የሚያስችላትን አዲስ መንገድ ተከትላ 
እየተጓዘች ነው:: ይህን ተከትሎም፣ በጊዜ ሂደት ጠንካራ 
እና ዘላቂ መረጋጋትን በመላ ሀገሪቷ ማስፈን ይቻላል 
የሚል እምነት አለኝ:: ዩ.ኤስ. አሜሪካ በእነኘህ ውጤቶች 
ላይ ትልቅ እምነት አላት፤ ይኸው እምነቷ እውን 
እንዲሆንም በዘርፉ ኢንቬስት ለማድረግ ዝግጁ ናት::

ኒው አፍሪካን፡- ዩ.ኤስ አሜሪካ ከኢትዮጵያ 
ጋር ያላትን አጋርነት ልዩ የሚያደርገው ምንድን 
ነው?  

አምባሳደር ሬይነር፡- የዩ.ኤስ. አሜሪካ እና 
የኢትዮጵያ አጋርነትን ልዩ የሚያደርጉትን ሁለት ነገሮችን 
ማንሣት እፈልጋለሁ:: የመጀመሪያው እና ቀዳሚው 
ነጥብ፣ እውነተኛ አጋርነት መሆኑ ነው:: የሁለቱ ሀገራት 
አጋርነት የተመሠረተው አንዳቸው የሌላኛውን ግቦች 
እና ፍላጎቶች ለመረዳት፣ የጋራ ዓላማን ለማስፈጸም፣ 
የተሻለ የድርጊት መርሃ-ግብርን ለመተግበር፣ እንዲሁም 
የሁለቱንም ሀገራት ባለሙያዎች ክህሎት እና ሀብት 
ለጋራ ጥቅም ለማዋል ነው::

በሁለተኛ ደረጃ፣ ዩ.ኤስ. አሜሪካን በተመለከተ 
የምናገኘው ነገር ፊት ለፊት ያለውን ነው፤ ምንም ዓይነት 
ድብብቆሽ የለውም:: እንደሀገር እና እንደሕዝብ ግልጽ 

" አሜሪካ ኢትዮጵያ ውስጥ የምታራምደው

 ድብቅ አጀንዳ የላትም"
ማይክል ሬይነር

በኢትዮጵያ የዩ.ኤስ. አሜሪካ አምባሳደር

ኢትዮጵያ ለረዥም ዓመታት የዩ.ኤስ. አሜሪካ አጋር ሆና የዘለቀች የአፍሪቃ ቀንድ 

ሀገር ናት:: እንዲያውም፣ አንዳንድ የፖለቲካ ተንታኞች ኢትዮጵያ ከሌሎች የአፍሪቃ 

ሀገራት ጋር ስትነፃፀር፣ ከዩ.ኤስ አሜሪካ ጋር ያላት ግንኙነት ይበልጥ ጠንካራ እንደሆነ 

ይናገራሉ:: በቅርቡ ለኅትመት የበቃው ኒው አፍሪካን  መጽሔት፣ በኢትዮጵያ ከዩ.ኤስ. አሜሪካ 

አምባሳደር፣ ማይክል ሬይነር፣ ጋር ቆይታ አድርጎ ነበር:: እኛም ይህንኑ ቃለ-ምልልስ ወደአማርኛ 

በመመለስ፣ ለአንባቢያን አቅርበነዋል::



እውነት፣ ሚዛናዊነት፣ ፅናት፣ ህዝባዊነት

8 ሚያዝያ 20 ቀን 2011 ዓ.ም  

1ኛ ዓመት   ቁጥር 032

ወደ 20 ዞሯል

እንደመግቢያ

በጂቡቲ እና በስሪ ላንካ መካከል ያለው ርቀት 
ከ4,000 ኪሎ ሜትሮች ይበልጣል:: ይሁን እንጂ፣ 
የአፍሪቃ ቀንድ ሀገሯ፣ ከህንድ በስደቡብ የምትገኘው 
ሀገር ከጥቂት ዓመታት በፊት ከተፋጠጣት ተመሳሳይ 
ችግር ውስጥ ተዘፍቃለች፤ ጂቡቲ መልሳ መክፈል 
ከምትችለው በላይ ገንዘብ ከቻይና ተበድራለች::

በሁለቱም ሀገራት ከቻይና በብድር የተገኘው ገንዘብ 
ጥቅም ላይ የዋለው ለመሠረተ-ልማት አውታሮች ግንባታ 
ነው:: ስሪ ላንካ በ7% የብድር መጣኔ ከ8 ቢሊዮን ዶላር 
በላይ የሆነ ገንዘብ በቻይና መንግሥት ሥር ከሚገኙ 
ባንኮች ተበድራለች፤ ይኸው የብድር መጠን እስከነወለዱ 
መክፈሉ ግን፣ ለሀገሪቷ እጅጉን ከብዷታል:: ስሪ ላንካ 
ወደውጭ ከምትልካቸው ሸቀጦች እና ቱሪዝምን ከመሰሉ 
የሀገር ውስጥ ዘርፎች የምታገኘው የውጭ ምንዛሬ 
በአብዛኛው ከቻይና ለተበደረችው ብድር ክፍያ ይውል 
ስለነበር፣ ቻይና የገነባችላትን አዲሱን የሃምባንቶታ ወደብ 
70% የአክሲዮን ድርሻ አሳልፋ ለመስጠት ተገድዳለች፤ 
ከዚህ በተጨማሪም፣ ይህንኑ አዲስ ወደብ ለቻይና ለ99 
ዓመታት በሊዝ ሰጥታለች::

የቀበቶ እና መንገድ መርሃ-ግብር

የግሎባል ልማት ማዕከል ከጥቂት ወራት በፊት 
ባወጣው አንድ ሪፖርት መሠረት፣ የጂቡቲ የብድር 
ዕዳ ከሀገሪቷ አጠቃላይ ዓመታዊ ምርት፣ ማለትም 
1.72 ቢሊዮን የአሜሪካ ዶላር፣ 88% ያህሉን ይሆናል:: 
ከዚህ ብድር ላይም አብዛኛውን የተበደረችው ከቻይና 
ነው:: ስለዚህም፣ ጂቡቲም ልክ እንደስሪ ላንካ አንዳንድ 
የመሠረተ-ልማት አውታሮቿን በአክሲዮን ወይም በሊዝ 
ለቻይና አሳልፋ ለመስጠት ትገደድ ይሆናል::

የቻይና ፕሬዚዳንት፣ ዚ ዢያኦፒንግ፣ ሀገራቸው 
ላላደጉት ሀገራት ብድር የመስጠት ፖሊሲዋን አጠናክራ 
እንድትቀጥልበት ይፈልጋሉ:: አንዳንድ የኢኮኖሚ 
ተንታኞች በበኩላቸው፣ ከአቅማቸው በላይ የሚበደሩ 
ሀገራት ቀጣይ ዕጣ ፈንታ አሳሳቢ ሊሆን እንደሚችል 
እያስጠነቀቁ ነው:: ከዚህ ጋር በተያያዘም፣ ቻይና በተለያዩ 
የዓለማችን ክፍሎች እስትራቴጂያዊ ጥቅሟን ለማስከበር 
ብዙም ላትቸገር ትችላለች::

ጥንታዊውን የሐር ንግድ መሥመር ለማንሰራራት 
እና ለማስፋፋት ያለመው የፕሬዚዳንት ዚ የቀበቶ እና 
መንገድ መርሃ-ግብር፣ የቻይናው ርዕሰ-ብሔር ሥልጣን 
እንደያዙ ብዙም ሳይቆይ ከ2013 (እ.አ.አ.) ወዲህ የውጭ 
ፖሊሲያቸው ዋነኛ መገለጫ ሆኗል:: የቻይና መንግሥት 
ባለሥልጣናት እና የሀገሪቷ ብዙኃን መገናኛዎችም 
እንዲሁ መርሃ-ግብሩን ዋነኛ አጀንዳቸው ካደረጉት 
ውለው አድረዋል:: 

ዳሩ ግን፣ ከመርሃ-ግብሩ ጋር የተያያዙ ፕሮጄክቶች 
ገና በዕቅድ ደረጃ እንዳሉ ተሰርዘዋል:: ለመርሃ-ግብሩ 
ማስፈጸሚያ ሊውል የታቀደው የገንዘብ መጠንም ቢሆን 
ግልጽ አይደለም:: በሌላ በኩል፣ በመርሃ-ግብሩ የታቀፉ 
መንግሥታት ብዙውን ጊዜ በሂደቱ መሳተፍ የሚፈልጉት 
በፋይናንስ ረገድ አዋጭ ባልሆኑት ግዙፍ የመሠረተ-
ልማት አውታሮች ተማርከው ነው:: በግሎባል ልማት 

ማዕከል ሪፖርት መሠረት፣ ፓኪስታንን እና የማልዲቭ 
ደሴቶችን ጨምሮ፣ በመርሃ-ግብሩ ከታቀፉት 68 ሀገራት 
መካከል፣ ስምንቱ ከአቅማቸው በላይ ከሆነ የብድር ዕዳ 
ጋር ለመፋጠጥ ተገድደዋል:: 

የጂቡቲ ዕጣ ፈንታ

ጥቂት የማይባሉ ደካማ ጐኖች ያሏት ጂቡቲም 
ብትሆን፣ ከቤይጂንግ ጋር ተባብራ ለመሥራት ብርቱ 
ፍላጎት ነበራት:: በዚህም መሠረት፣ የጂቡቲ መንግሥት 
ከቻይናው መርቻንትስ ሆልዲንግ ኩባንያ (ሲ.ኤም.
ፖርት) ጋር ሽርክና በመመሥረት፣ በዶራሌህ ሁለ-ገብ 
ወደብ ግንባታ ዙሪያ ከስምምነት ላይ ደርሷል፤ የስሪ 
ላንካን ሃምባንቶታ ወደብ የተረከበውም ይኸው ኩባንያ 
ነው:: የዶራሌህ ሁለ-ገብ ወደብ ግንባታ በግንቦት 2017 
(እ.አ.አ.) ተጠናቅቋል:: 

የጂቡቲው ፕሬዚዳንት፣ ኢስማኤል ኦማር ጊሌህ፣ 
ከቻይና መንግሥት ጋር በመተባበር፣ በ3.5 ቢሊዮን 
የአሜሪካ ዶላር የተገነባው አዲሱ የጂቡቲ ዓለም አቀፍ 
የነጻ ንግድ ቀጠናን "በሺሕዎች ለሚቆጠሩ ጂቡታውያን 
ሥራ ፈላጊዎች ትልቅ ተስፋ ነው" ሲሉ ገልጸውታል:: 
ዳሩ ግን፣ በጂቡቲ ከሚገኙ አዳዲስ ግንባታዎች መካከል 
ትልቅ ቦታ የሚሰጠው እና ዩ.ኤስ. አሜሪካን የሚያሳስባት 
በአፍሪቃ ቀንድ ሀገሯ የሚገኘው የቻይና የመጀመሪያው 
የባሕር ማዶ ወታደራዊ የጦር ሰፈር ነው፤ ይኸው የጦር 
ሰፈር የሚገኘው የዩ.ኤስ. አሜሪካ ብቸኛው የአፍሪቃ 
ወታደራዊ የጦር ሰፈር ካለበት በ10 ኪሎ ሜትሮች ርቀት 
ነው:: የዩ.ኤስ. አሜሪካ ጦር 4,000 ያህል ወታደሮቹን 
ካሰፈረበት ለሞኒዬር ካምፕ፣ በሶማሊያ እና በየመን 
ያለውን የግጭት ቀጠና በቅርብ ርቀት ይከታተላል:: 

የቻይና እና የዩ.ኤስ. አሜሪካ 
ፉክክር

የዩ.ኤስ. አሜሪካ ዲፕሎማቶች እና ጄነራሎች 
በጂቡቲ ያለው የቻይና ወታደራዊ የጦር ሰፈር ቤይጂንግ 
በዓለም ዓቀፉ የባሕር ንግድ እስትራቴጂዊ ቦታ በሆነው 
የባብ ኤል-መንደብ ያላትን ይዞታ ያጠናክረዋል የሚል 
ሥጋት አላቸው:: ከዓለማችን ዓመታዊ የነዳጅ ዘይት 
አቅርቦት 4% ያህሉ የሚያልፈው የኤደን ባሕረ-ሰላጤን 
ከቀይ ባሕር ጋር በሚያገናኘው በዚሁ የባሕር ሰርጥ 
በኩል ነው::

የዩ.ኤስ. አሜሪካ ጦር ኃይል የአፍሪቃ እዝ አዛዥ፣ 
ጄነራል ቶማስ ዋልድሆውሰር፣ በቅርቡ ለዩ.ኤስ. አሜሪካ 
ሴኔት ባቀረቡት ሪፖርት፣ በጂቡቲ ያለውን "የቻይና 
ጣልቃ ገብነት እና ወታደራዊ እንዝስቃሴ በቅርበት 
እየተከታተሉት እንደሆነ" ገልጸዋል:: በአካባቢው ያለው 
የሁለቱ ኃያላን ሀገራት ግንኙነት ከ2018 (እ.አ.አ.) ወዲህ 
እርስ በርስ በመወነጃጀል የታጀበ ነው::፡

የቻይና አቋም

ቻይና በበኩሏ፣ በጂቡቲ የሚገኘው የባሕር ኃይል 
መደቧ ከባሕር ወንበዴዎች ጋር በሚካሄደው ፍልሚያ፣ 
ለሰብዓዊ እርዳታ እና ለድንገተኛ ጊዜ አደጋ እገዛ 
ለመስጠት ያለመ እንደሆነ ትናገራለች:: አንድ የቻይና 
ከፍተኛ ባለስልጣን እንደተናገሩት፣ በባሕር ኃይል መደቡ 
የሚካሄደው በእውነተኛ ተኩስ የታጀበ ወታደራዊ 

ልምምድ፣ ከፀረ-ሽብር ዘመቻዎች ጋር በተያያዘ "ሕጋዊ 
እና ምክንያታዊ" ነው::

ይሁን እንጂ፣ በጂቡቲ የሚገኘው የቻይና የባሕር 
ኃይል መደብን የሚያሳዩ የሳተላይት ምስሎች ከዚህ 
የተለየ ነገር የሚጠቁሙ ናቸው:: አንድ በጡረታ የተገለሉ 
የሕንድ ጦር ኃይል የመረጃ መኰንን እንደሚሉት፣ 80 
ሄክታር ስፋት ባለው መሬት ላይ የተገነባው የቻይና 
የባሕር ኃይል መደብ፣ ቢያንስ 10 የወታደሮች ማደሪያ 
አዳራሾች፣ አንድ የጦር መሣሪያ ግምጃ ቤት፣ እንዲሁም 
አንድ የሄሊኮፕተር ማረፊያ አሉት:: የባሕር ኃይል መደቡ 
ዙሪያውን በአራት ዙር አጥር የታጠረ ነው፤ ከእነኝህም 
መካከል በውስጥ በኩል ያሉት ሁለቱ አጥሮች ከስምንት 
እስከ ዐሥር ሜትር ከፍታ ያላቸው ሲሆኑ፣ ጥቂት 
በማይባሉ የዘብ ማማዎችም የተጠናከሩ ናቸው:: በዚህም 
መሠረት፣ የባሕር ኃይል መደቡ የሎጂስቲክ ማዕከል 
ሳይሆን፣ በሺሕዎች የሚቆጠሩ ወታደሮችን የመያዝ 
ዓቅም ያለው ምሽግ ነው ማለት ይቻላል:: በአሁኑ ወቅት 
ደግሞ፣ ከ2,500 የሚበልጡ የቻይና ሰላም አስከባሪ 
ወታደሮች ደቡብ ሱዳን፣ ላይቤሪያ እና ማሊ በመሰሉ 
ሀገራት ተመድበዋል::

አሳሳቢ ጉዳይ

የዩ.ኤስ. አሜሪካ መከላከያ ሚኒስቴር የአፍሪቃ 
እስታርቴጂ ጥናቶች ማዕከል ዳይሬክተር፣ ኬት 
አልምኩዊስት ኖፕፍ፣ "የዩ.ኤስ. አሜሪካ ጦር ኃይል 
እስትራቴጂያዊ ተፎካካሪው አድርጎ ከሚወስደው ኃይል 
ጋር በዚህ ቅርበት የሰፈረበት ሌላ ሀገር የለም:: ይህ 

ዓይነቱ አሠራር ለፔንታጎን አዲስ ነው" ብለዋል::

የዋሽንግተን አስተዳደርን ከሚያሳስቡት ጉዳዮች 
መካከል አንዱ፣ የጂቡቲ መንግሥት በቻይና የብድር 
ጫና ተገፋፍቶ የለሞኒዬር ካምፕን ለቤይጂንግ አሳልፎ 
እንዳይሰጥ ነው:: የዩ.ኤስ. አሜሪካ ሴኔት የጦር ኃይሎች 
ኮሚቴ አባላቱ፣ ጀምስ ኢንሆፍ እና ማርቲን ሃይንሪሽ፣ 
በቅርቡ ለብሔራዊ ጸጥታ አማካሪው፣ ጆን ቦልተን፣ 
በጻፉት ደብዳቤ፣ ፕሬዚዳንት ጉሌህ "ሀገራቸውን 
ከፍተኛውን የጨረታ ዋጋ ላቀረበችው ሀገር አሳልፈው 
በመሸጥ" የዩ.ኤስ. አሜሪካን ወታደራዊ ጥቅሞች 
ለመሸርሸር እየሠሩ ነው ብለዋል::

በሄሪቴጅ ፋውንዴሽን ከፍተኛ የውጭ ፖሊሲ 
ተንታኙ፣ ጆሹዋ ሜሴርቪ፣ "ፖሊሲ አውጪዎች ከጊዜ 
ወደጊዜ ስለዚህ አሳሳቢ ጉዳይ የተሻለ ግንዛቤ እየያዙ 
መጥተዋል:: ትልቁ ችግር በእነኝህ ጉዳዮች ዙሪያ ቻይናን 
እንዴት ወደኋላ መመለስ ወይም ከዚህች ሀገር ጋር 
እንዴት መፎካከር እንዳለባቸው አለማወቃቸው ነው" 
ብለዋል:: 

እንደሜሴርቪ አባባል፣ ዩ.ኤስ. አሜሪካ እያደገ 
የመጣውን የቻይና ተጽእኖ ለመቋቋም በዩ.ኤስ. አሜሪካ 
እና በአፍሪቃ መሪዎች መካከል የሚካሄዱ ጉባዔዎችን 
በተቋም ደረጃ ማደራጀትን ጨምሮ፣ የተለያዩ 
እርምጃዎችን መውሰድ ትችላለች:: ከዚህ በተጨማሪም፣ 
የዩ.ኤስ. አሜሪካ መንግሥት በአፍሪቃ ለሚገኙ የግል 
ኢንቬስተሮች ማበረታቻ መስጠት ይኖርበታል፤ ይህ 
ዓይነቱ አካሄድ በቻይና መንግሥት ለሚደገፈው 

ጂቡቲ ከቻይና የብድር ወጥመድ ውስጥ ትገባ ይሆን?

ፎሬይን ፖሊሲ መጽሔት
Foreign Policy Magazine, U.S.A

“በአዲስ አበባ ስትዘዋወሩ  ደህንነታችሁን ጠብቁ” 
ብሎ  የቤልጅየም ኤምባሲ  በኢትዮጵያ ለሚገኙ ዜጎቹ 
መልዕክት አስተላለፈ:: ከቅርብ ጊዜ ወዲህ በከተማዋ 
የሚፈጸመው የወንጀል ቁጥር መበራከቱን በማስተዋሉ 
ማስጠንቀቂያውን እንዳወጣ ኤምባሲው አሳውቋል:: 
ከሚፈጸሙት ወንጀሎች አብዛኛው የመንገድ ላይ 
ዝርፊያ ነው ያለ ሲሆን፣ ድርጊቱም አልፎ አልፎ ሃይል 
የተሞላበት እንደሆነ፣ ከመኪና ውስጥም ስርቆት 
እንደሚፈፀም ገልጿል::	  “በእግር ስትጓዙ በተለይ 
ተጠንቀቁ” ያለው ኤምባሲው፣ “መኪና ስትነዱ፣ ሁሌም 
መስኮትና በሩን መዝጋታችሁን አትርሱ” ብሏል:: 

ከአዲስ አበባ አካባቢዎች መካከል፤ ቦሌ አትላስ፣ 
ካዛንቺስ፣ ቦሌ (አፍሪካ ጎዳና) ራማዳ ሆቴል አካባቢ፣ 
እንጦጦ ጫካና ከኤምባሲው ጀርባ የሚገኘው የካ 
ጋራ የበለጠ ጥንቃቄ እንደሚያስፈልጋቸው ጠቁሟል:: 
በአዲስ አበባ ጎዳናዎች የሚካሄደው ዝርፊያ ቀን ከሌት 
የማይለይ በመሆኑ፣ ዝርፊያ የሚፈፀመው በእግር 
ሲጓዙም  ሆነ መኪና ሲያሽከረክሩ ሊሆን እንደሚችል  
አትቷል። የተባበሩት መንግስታት ድርጅት የፀጥታና 
ደህንነት ዲፓርትመንት ከሰሞኑ ባወጣው መግለጫም፣ 
በከተማዋ በሚንቀሳቀሱ ሰራተኞቹ ላይ በድብደባ 
የታጀበ ተደጋጋሚ ዝርፊያ እየተፈፀመ መሆኑን ገልጿል:: 

እንደተባለውም፣ የኢትዮጲስ ዝግጅት ክፍል 
ባደረገው ቅኝት፣ በከተማዋ ዝርፊያ ብቻ ሳይሆን 
ድብደባም በመበራከቱ፣  ነዋሪዎች ስጋት ላይ 
ወድቀዋል:: በምሽት ብቻ ሳይሆን በቀንም ግልፅ የዘረፋና 

ከኤርትራ ጋር 
የሚያገናኙት የየብስ 
መንገዶች በሙሉ ተዘጉ 

ከኤርትራ ጋር የሚያገናኙት የየብስ መንገዶች 
በሙሉ ተዘጉ::  ቀደም ብለው ከተዘጉት የዛላአምበሳና 
የሁመራ መንገዶች በተጨማሪ፣ በያዝነው ሳምንት 
የቡሬ አሰብ መንገድ በኤርትራ መንግስት ትዕዛዝ 
ተዘግቷል:: ኢትዮጵያን ከኤርትራ ጋር ከሚያገናኟት 
መንገዶች መካከል አንዱ የሆነው ይህ መንገድ 
መዘጋቱን ተከትሎ፣ ጀርመን ሀገር የሚኖሩት 
የኤርትራ አፋሮች ብሄራዊ ጉባኤ ተቃውሞውን 
አሰምቷል:: የድርጅቱ የስራ አስፈፃሚና ቃል አቀባይ 
የሆኑት አቶ አሊ መሀመድ ኡመር እንዳሳወቁት፣ 
በሁለቱ ሀገራት መካከል የተጀመረዉን ዕርቀ ሰላም 
ፓርቲያቸዉ ሲደግፍ እንደቆየ፣ አሁን ሀገራቱን 
የሚያገናኙት መንገዶች  መዘጋት መጀመራቸዉ 
በሁለቱም በኩል ያሉትን ህዝቦች ግንኙነት ይጎዳል 
ብለዋል:: “ድርጊቱ፣ የኤርትራ ህዝብ መንገዱ 
በመከፈቱ አግኝቶት የነበረዉን በነፃነት የመንቀሳቀስ 
መብት የሚያፍን ነዉ” ሲሉም ተችተውታል። 

የኤርትራ መንግስት መንገዱን ዘግቶታል 
ብለዉ እንደሚያምኑ የተናገሩት አቶ ዓሊ፣ በርካታ 
ኤርትራዉያን በተለይም አፋሮች፣ ለህክምናና 
እንዲሁም ሌሎች አገልግሎቶችን ለማግኘት ወደ 
ኢትዮጵያ የሚሄዱበት መተላለፊያ ነበር ብለዋል:: 
የተዘጋበት ምክንያት ነው ያሉትንም ሲናገሩ፣ 
“የታፈነው ህዝብ ሲንቀሳቀስና የሚወጣበትንና 
የሚገባበትን መንገድ ሲያገኝ፣ መብቱን ይጠይቃል 
የሚል ስጋት በባለስልጣናቱ መካከል ስለተነሳ ነው፣ 
የሱዳን ህዝባዊ አመፅ ለኤርትራ መንግስት ከፍተኛ 
ስጋት ፈጥሯል” ብለዋል:: 

የድንበሮቹ መዘጋት የዜጎችን ተቃዉሞ 
ለማፈን ሊሆን እንደሚችል የገለጹት ቃል አቀባዩ፣ 
በአስመራ፣ከረንና ተሰነይ በተባሉ ቦታዎች የታፈኑ 
የተቃዋሚ ድርጅት አባላትና ደጋፊዎች መኖራቸውን 
አሳውቀዋል:: 

ነጋዴዎች ለተቃውሞ 

አደባባይ ወጡ

የፌደራል ቤቶች ኤጀንሲ በቅርቡ ያደረገው 
የኪራይ ጭማሪ “የተጋነነና ከአቅማችን በላይ  ነዉ” 
በሚል፣ በአዲስ አበባ ከተማ የንግድ ቤቶችን 
ከመንግስት ተከራይተዉ የሚሰሩ  ነጋዴዎች 
የተቃውሞ ሰልፍ አደረጉ፡፡  ቀደም ብሎ ኤጀንሲው 
ያደረገውን ጭማሪ ተከትሎ፣ ክፍያዉ በዛብን ያሉ 
ነጋዴዎች ቅሬታቸዉን ለመንግስት አቅርበዉ ነበር፡፡  
ደንበኞቹ ባቀረቡት ቅሬታ መሰረት፣ የተወሰነ ማሻሻያ 
ማድረጉን የፌደራል ቤቶች ኤጀንሲ ገልጾ እንደነበር 
ይታወሳል። ይሁን እንጅ፣ “የተደረገልን ማሻሻያ በቂ 
ሆኖ አላገኘነዉም” በሚል፣ ነጋዴዎቹ በጠቅላይ 
ሚኒስትር ቢሮ ፊት ለፊት ሰላማዊ ተቃዉሞ 
አሰምተዋል። 

በቤኒሻንጉል ክልል 
የተቃዋሚ ድርጅት 
መሪዎችና አባላት ታሰሩ

በቤኒሻንጉል ጉሙዝ ክልል የተቃዋሚ ፓርቲ 
አባላቶች እየታሰሩ ነው ተባለ፡፡ የክልሉ መስተዳድር፤ 
“የፓርቲያችንን መሪዎች፣ አባላትና ደጋፊዎች ያስራል” 
ያለው፣ የቤኒሻንጉል ሕዝብ ነፃነት ንቅናቄ ለሠላምና 
ለዴሞክራሲ (በሕነንሠዴ) የተሰኘዉ ተቃዋሚ ፓርቲ 
ነው፡፡ ፓርቲዉ በሰላም እንዳይንቀሳቀስ “የክልሉ 
መንግስት እንቅፋት ሆኗል” በማለት ወቅሶታል፡፡

በምዕራብ ኢትዮጵያዋ ቤኒሻንጉል ጉሙዝ ክልል 
የሚንቀሳቀሰዉ የቤኒሻንጉል ሕዝብ ነፃነት ንቅናቄ 
ለሠላምና ለዴሞክራሲ (በሕነንሠዴ) የተሰኘዉ 
ተቃዋሚ ፓርቲ፣ የክልሉ መስተዳድር የፓርቲዉን 
መሪዎች፣ አባላትና ደጋፊዎች ያስራል፣ፓርቲዉ 
እንዳይንቀሳቀስ ያዉካል፣ በቅርቡም 6 የፓርቲዉ 
ባለስልጣናት ታስረዋል ብሏል። የቤኒሻንጉል ጉሙዝ 
ክልል ገዢ ፓርቲ በበኩሉ፣ የተቃዋሚዉን ፓርቲ 
ወቀሳ “አልቀበልም” ያለ ሲሆን፣  ሰዎቹ የታሰሩት 
ግለሰብ ስለከሰሳቸዉ ነዉ ብሏል፡፡ 

የኤርትራ ኦርቶዶክስ ተዋህዶ ቤተክርስትያን ሦስተኛ 
ጳጳስ የሆኑት አቡነ እንጦንዮስ፤ ከ13 ዓመታት በኋላ 
ድምጻቸው ተሰማ። አቡነ እንጦንዮስ የቁም እስረኛ 
ከሆኑ 13 ዓመታት ተቆጥረዋል። ጳጳሱ ስላሉበት 
ሁኔታ ብዙም የማይታወቅ ሲሆን፣ ቤታቸው ውስጥ 
እንደተቀረጸ በተነገረ ተንቀሳቃሽ ምስል ድምጻቸው 
ተሰምቷል።
ጳጳሱ ለቁም እስር ስለዳረጋቸው ሂደት የተናገሩ ሲሆን፣  
አቶ ዮፍታሔ ዲሞጥሮስ የተባሉ የመንግሥት ሰው 
“ቤተክርስትያኒቱን እመራለሁ” ብለው እንደመጡ፤ 
እሳቸው ግን ቤተክርስቲያኗ ካህን ባልሆነ ሰው መመራት 
እንዳማትችል መግለፃቸውን፣ አቶ ዮፍታሔ  ግን 
ሃሳባቸውን እንዳልተቀበሉ ተናግረዋል።
ይህንን ሃሳብ ወደ ቅዱስ ሲኖዶሱ ጉባኤ ባቀረቡ 
ጊዜም፣ የሲኖዶሱ አባላት፣ ''መንግሥት ከወሰነ እኛ 
ምን ማድረግ እንችላለን?'' ብለው እንደመለሱላቸው 
ያስረዳሉ። ከዚህ በኋላ ቅዱስ ሲኖዶሱ በስድስት 

የአዲስ አበባ ከተማ የመሬት ልማትና ከተማ 
ማደስ ኤንጀንሲ፣ ከመስከረም አንስቶ ለተለያዩ 
አገልግሎት የሚውል ከ600 ሄክታር መሬት በላይ 
አዘጋጅቶ እንደ ነበር አስታወቀ።

ኤጀንሲው ባለፉት ዘጠኝ ወራት ለመኖሪያ፣ 
ለኢንዱስትሪ፣ ለጥቃቅንና አነስተኛ፣ ለማህበራት እና 
ለሌሎች አገልግሎቶች የሚውል ከ600 ሄክታር በላይ 
መሬት አዘጋጅቶ፣ ከዚህ ውስጥ 190 ሄክታር መሬቱን 
ለተጠቃሚዎች አስተላልፏል። ከዚህም ውስጥም፣ 
150 ሄክታር መሬት ለኮንዶሚኒየም ቤቶች ግንባታ 
የዋለ ሲሆን፣  በቀጣይም ተጨማሪ 105 ሄክታር 
መሬት ለኮንዶሚኒየም ግንባታ ይተላለፋል ተብሏል፡፡  

በተያያዘ ዜና፣ በተባበሩት አረብ ኢምሬቶች 
ባለሃብቶች የታቀደው የለገሃር የተቀናጀ የመኖሪያ 
አገልግሎት መስጫና የመዝናኛ ስፍራ ልማት ጥናት፣ 
ለከተማ አስተዳደሩ ካቢኔ የቀረበ ሲሆን፣ በቅርቡ 
ይፀድቃል ተብሎ ይጠበቃል፡፡  ጥናቱ እንደጸደቀም 
ወደ ስራ ለማግባት የሚያስችል ሙሉ ዝግጅት 
በባለሃብቶቹም ሆነ በከተማ አስተዳደሩ እንዳለ 
ይናገራል፡፡  

በለገሀሩ የሚነሱ ዜጎች ቆጠራ የተደረገ ሲሆን፣ 
ተነሺዎቹ በአካባቢው ምትክ ቦታ ለማግኘት 
ያላቸውን ፍላጎት ገልፀው፣ በከተማዋ አስተዳደር 
ተቀባይነት እንዳገኙ ታውቋል፡፡ 

የድብደባ ወንጀሎች እየተፈፀሙ ስለመሆናቸው፣ 
በስለት የታገዙ ዝርፊያዎች እንደሚፈፀሙ ተጎጂ ከሆኑ 
ነዋሪዎች ተሰምቷል:: 

በተለይ፣ በተጨናነቀ መንገድ መኪና ሲያሽከረክሩ 
ያልተዘጉ በሮችን በመክፈትና በተከፈተ መስታውት 
እጃቸውን  በማስገባት፣ ሞባይልም ሆነ ማንኛውንም 
ቁሳቁስ በማንሳት፣ “አሽከርካሪው ከመኪናው ወርዶ 
አያባርረንም” በሚል በተረጋጋ መንፈስ ይሄዳሉ 
ተብሏል:: ይህም በየትራፊክ መብራቱና የመኪና 
መጨናነቅ በሚበዛባቸው መንገዶች እየተደጋገመ 
ይገኛል::

እስቴዲዬም፣ እንግሊዝ ኤንባሲ ፣ ፒያሳ ባንኮ 
ድሮማ አካባቢ፣ ሜክሲኮ ፣ ጥቁር አንበሳና ፍልውሃ 
አካባቢ በሚገኙ ትራፊክ መብራቶች፣ እንዲሁም፣ 
የትራፊክ መጨናነቅ በሚስተዋልባቸው፤ ከሃያት 
ኮንዶሚኒየም እስከ መገናኛ ፣ ከብስራተ ገብርኤል እስከ 
ሜክሲኮ  ፣ ከእንግሊዝ ኤንባሲ ወደ መገናኛ እና ከአስኮ 
እስከ መድሀኒአለም ባሉ አካባቢዎች በተለይ የመኪና 
ውስጥ ነጠቃ እንደሚፈፀምባቸው ብዙዎች ይናገራሉ::  

የከተማዋ ፖሊስ፣ ተጎጂዎች የሚያቀርቧቸውን 
ክሶች ከመቀበልና ከመመዝገብ ባለፈ ተጨባጭ እርምጃ 
መውሰድ አለመቻሉ እያስተቸው ይገኛል:: ፖሊስ 
በበኩሉ፣ የተደራጀ ዘረፋ ላይ የተሰማሩ፣ በመሳሪያና 
በመኪና ታግዘው የሚዘርፉ  ቡድኖችን እንደያዘ በቅርቡ 
አስታውቋል::  

በአዲስ አበባ ዝርፊያ እንደተበራከተ ተገለፀ

የመሬት ኤጀንሲ 

105 ሄክታር መሬት 

ለኮንዶሚኒየም ግንባታ 

ሊሰጥ ነው 

ወንጀሎች እንደከሰሳቸው፣ በዚህም ክስ፣ ''ሕግ በመጣስ 
እኔን ሳያናግሩ፣ ራሳቸውን ከሳሽና ፈራጅ በማድረግ 
ከፓትርያርክነት አውርደው ተራ መነኩሴ እንድሆን 
አደረጉኝ'' ብለዋል፡፡  የቁም እሥረኛ እንዲሆኑ ከተደረገ 
በኋላ፣ የጸጥታ ኃይሎች እና አንድ ካህን መስቀል፣ 
መጻሕፍቶቻቸውን እና አልባሳታቸውን በመኪና 
ጭነው እንደወሰዱባቸው ይፋ አድርገዋል። ከሲኖዶሱ 
እንደታረቁና ስህተታቸውን እንዳመኑ የሚወራው 
ትክክል እንዳልሆነ፣  በመጨረሻም፣ ቤተክርስቲያኗ 
ያለ መሪ መቅረቷን፣ ሕገ ቤተክርስትያን እንዲመለስ 
ከታሠሩበት ቀን ጀምሮ እየጸለዩ እንደሆነ ተናግረዋል።
ከ15 ዓመታት በፊት፣ የኤርትራ ኦርቶዶክስ ተዋህዶ 
ቤተክርስትያን ሊቀ ጳጳስ በመሆን የተሾሙት አቡነ 
እንጦንዮስ፣ መንበሩን ከያዙ ከሁለት ዓመታት በኋላ 
የኤርትራ መንግሥት ቄሶች ማሠሩን በመቃወማቸው 
ለቁም እሥር በቅተዋል፡፡ አቡኑ አሁን ላይ ያሉበት 
አድራሻ በውል የማይታወቅ ሲሆን፣ ሕክምና የማግኘት 
ዕድል እንደሌላቸው ይነገራል፡፡

የኤርትራው ቁም እስረኛው ፓትሪያርክ  ከ13 

ዓመታት በኋላ ድምፃቸው ተሰማ



እውነት፣ ሚዛናዊነት፣ ፅናት፣ ህዝባዊነት

10 ሚያዝያ 20 ቀን 2011 ዓ.ም  

1ኛ ዓመት   ቁጥር 032

ወደ ቀጣዩ ገጽ 11

የተጫረው ተስፋ 

በአዲስ አበባ፣ የለውጥ ምዕራፍ የሚባል ጊዜ ነበር:: 
የዛሬ አንድ ዓመት ገደማ አስመራሪ የነበረው የህወሓት 
ዘመነ መንግስት እንዲያበቃ፣ በማዕከላዊ መንግስት 
ውስጥ የነበረው ስልጣኑም እንዲያበቃ፣ በኢኮኖሚና 
በፀጥታ ተቋማት ላይ የነበረውን የበላይነትን በማስቀረት፣ 
ኢህአዴግ ውስጠ ፓርቲ ለውጥ (intra party re-
form) አድርጎ፤ የተወሰኑ ሰዎች የህዝብን ጥያቄ መሰረት 
አድርገው፣ ለውጡ ህዝቡ በሚፈልገው መንገድ ተካሄደ:: 
“የህወሓት የበላይነት መቅረት አለበት፤ ኢትዮጵያ ወደ 
ዲሞክራሲ መሻገር አለባት” ተባለ:: 

በኢትዮጵያ ታሪክ ታይቶ በማይታወቅ መልኩ፣ 
ህወሓት ያመጣው ትርክት በብሄር ላይ ተቸክለን 
የሚያጠፋፋን መንገድ ነበር::  ከዚህ በተቃራኒ፣ 
በለውጡ፣ ኢትዮጵያ ትቅደም የሚል፣ የኢትዮጵያ 
ከፍታ የሚል፣ አዲሶቹ መሪዎች እጅግ ማራኪ 
የሁሉንም ቀልብ የገዛ ንግግር ይዘው መጡ:: ይህ 
አዲስ ምዕራፍ በሁለት መንገድ ይታያል:: አንደኛው፣ 
ህወሓት የሚባለውን ጨቋኝ አገዛዝ ከነበረው ስልጣን 
ያወረደ ሲሆን፤ ሁለተኛው፣ ኢትዮጵያዊነት የበታች 
ብሄርተኝነት ደግሞ እየገነገነ የመጣበትን የህወሓት 
ትርክትን ቀይሮ፣  በኢትዮጵያ ታሪክ ጨቋኝና ተጨቋኝ 
መደቦች ሲጨቋቆኑና ሲገዛዙ የነበረበት ዘመን ነው 
የሚል፣ ታሪካችን  የመደብ ትግል ሲካሄድበት የነበረ 
ነው  የሚል፣ የህወሓት የጨቋኝና የተጨቋኝ  ትርክት 
በአማራውና በኦሮሞው መካከል ልዩነት በመፍጠር 
የፖለቲካ እድሜን የማስረዘም ዘዴ ነው የሚል፣ አዳዲሶቹ 
መሪዎች የምር ኢህአዴግን ለውጠው ኢትዮጵያ ውስጥ 
የምንፈልገውን ዲሞክራሲን ያመጣሉ የሚል፣ ሰውን 
በሰውነቱ የሚያከብር ህገ መንግስት ይኖረናል የሚል፣ 
የዲሞክራሲ ስርዓት ይኖራል የሚል፣  ፍትሀዊ የሀብት 
ክፍፍል ይኖራል የሚል፣  የእኩልነት ጥያቄ መልስ ያገኛል 
የሚል፣ ባህልና ቋንቋን የማሳደግ ዕድል ይኖራል የሚል፣ 
እውነትም ለኢትዮጵያ ሊነጋላት ነው የሚል፣ በፕሮፌሰር 
መስፍን አገላለፅ፣ ከብሄርተኝነት አረንቋ የምንወጣበት፣ 
አዲስ ምዕራፍና አዲስ ዕድል እናገኛለን የሚል ተስፋ 
በሁሉም ላይ አጭሮ ነበር:: 

ሄዶ ዘጭ የሚለው

ይህ ተስፋ፣ እስከየት ድረስ ተስፈነጠረ? ምን አደጋ 
ገጠመው? ስንል፣ ሄዶ ዘጭ የሚለው፣ አዲስ አበባ ላይ 
ነው:: የለውጡ ተስፋ እንቅፋት የገጠመው አዲስ አበባ 
ላይ ነው:: ስለአዲስ አበባ፣ አቶ ለማ መገርሳ እንዳሉት፣ 
የፖለቲካው መምሪያ ማዕከልና የኢኮኖሚው እምብርት፤ 
ዋና ከተማም ናት:: ስለዚህ፣ አዲስ አበባ የሁላችንም 
ቤትና ሀገር ሆኖ፣ በፍትሃዊነት ሁላችንም የምንኖርባት 
ሆኖ፣ እንደሌሎቹ ክልሎች፣ በአዲስ አበባም ነዋሪዎቹ 
የሚወስኑበት ሆኖ፣ ራሳቸውን የማስተዳደር መብትና 
መሪን የመምረጥ ህልውናቸው የሚከበርበት ከተማ 

ሆኖ፣ ከሁሉም ክልሎች፣ ኢትዮጵያዊያን በፈለጉበት 
ጊዜ መጥተው መኖር ሲፈልጉ አዲስ አበቤ የሚሆኑበት፣ 
ማንኛውም ሰው ከአዲስ አበባ ወደ ክልል ሂዶ ሲኖር፣ 
የክልል ባለቤትነት መብት የሚኖረው፣ የኢትዮጵያዊ 
ዜግነት መዳረሻው የሆነ ፖለቲካ በአዲስ አበባ በኩል 
ይመጣል የሚል ተስፋ ነው ያለው:: ይሄን ተስፋ 
የገጠመው ግብግብ ነው:: 

በለውጡ ምዕራፍ ማግስት፣ አዲስ አበባ ላይ ችግር 
ገጠመ፤ ችግሩ በነሐሴ ወር ገደማ የጀመረ ነው:: ችግሩን 
በብዙ መንገድ የሚተረጉሙት አሉ:: አንደኛው፣ አክራሪ 
ብሄርተኞች አጋጣሚውን ተጠቅመው፣ ከውጭም 
ገብተው ውስጥም ያሉት ተሰባስበው፣ ይህ አጋጣሚ 
አይለፈን እንጠቀምበት በሚል፣ ኢትዮጵያዊያን 

በትግላቸው ያመጡትን ለውጥ ጠምዝዘው ወደ አንድ 
የብሄር የበላይት ለማምጣት፤ ከሪፎርም ይልቅ ወደ 
ፈረቃ አመሩት የሚለው ትርክት አለ:: ሁለተኛው፣ 
ቀድሞውኑ ኢትዮጵያዊነት የሚለውን አጀንዳ ለይስሙላ 
ይጠቀሙበት ነበር እንጂ፣ መሪዎቹ ከልባቸው አምነው 
አይደለም የሚል ሌላ ትርክት አለ:: ሦስተኛውና እጅግ 
ግራ የተጋባው ደግሞ፣ የቱጋ መሰለፍ፣ የቱጋ መውደቅ 
እንዳለበት፣ የቸገረው የማህበረሰብ ክፍል ነው::  

የአዲስ አበባ ጉዳይ 

የአዲስ አበባን ጉዳይ ፈተና ውስጥ የከተተው 
ምንድን ነው? ለመጠራጠርስ ምክንያት የሆነው ምንድን 
ነው? ለሚሉት ጥያቄዎች ዶ/ር መኮንን ሲገልፁ፣ “አለን 
መመስረት አለበት የሚል አቋም ከተያዘበት ዋነኛ 

ምክንያት፣ አምስት የኦሮሞን ብሄረሰብ እንወክላለን 
የሚሉ የፖለቲካ ድርጅቶች መጥተው፣ አዲስ አበባን 
በህግም በታሪክም የተለያየ ምክንያት እያቀረቡ፣ የአንድ 
ብሄር የበላይነትን ለማምጣት ጥያቄ ሲያቀርቡ ነው:: 
የአዲስ አበባ ጉዳይ፣ ለአንድ ብሄር የሚሰጥና የሚፈረጅ 
አይደለም፤ የኢኮኖሚም የፖለቲካም ማዕከል ነው፤ 
ስለዚህ፣ ይህ ንቅናቄ (የኦሮሞ ድርጅቶቹ) በአዲስ አበባ 
ላይ ያቀረበው ጥያቄ አደገኛ ነው” ብሎ ፣ እንደ አንድ 
የመነሻ ምክንያት ተፈጠረ ነው ያሉት::

 ሁለተኛው የመነሻ ምክንያት፣ የለውጡ አመራር 
አዲስ አበባ ላይ ከንቲባ በሾመበት ዘመን፣ የኢትዮጵያን 
ህገ መንግስት መሰረት አድርጎ ወጥቷል የሚባለው 
የአዲስ አበባ መተዳደሪያ ቻርተር፣ በአዲስ አበባ ህዝብ 
ከሚመረጠው ምክር ቤት አባላት መካከል ከንቲባ 
ይሾማል ይላል:: የለውጡ አመራር ስልጣን ተቆጣጥሮ 
ተደላድያለሁ ብሎ ሲያስብ፣ በአዲስ አበባ ላይ ኢንጅነር 
ታከለ ኡማን አምጥቶ ለመሾም፣ የአዲስ አበባ ምክር 
ቤት አባል ስላልሆኑ፣ የከንቲባነት ስልጣኑን ለኢንጅነሩ 
መስጠት አስቸገራቸው፤ ህጉ ስለማይፈቅድ ማለት ነው:: 
ስለዚህ ህጉ ስለሚከለክል፣ ነሐሴ ወር ላይ ጠ/ሚ/ሩ 
አጀንዳውን ወደ ፓርላማ ይዘው ሄደው፣ የአዲስ አበባ 
መተዳደሪያ ቻርተር መሻሻያ እንዲደረግበት አደረጉ:: 
የአዲስ አበባ ከንቲባና ምክትል ከንቲባ ከምክር ቤቱ 
ይመረጣል የሚለውን አንቀፅ፣ የአዲስ አበባ ከንቲባ 
ብለው ምክትሉን ይተውታል:: 

 ከዚያም አዲስ አበባ ላይ መጡና፣ ኢንጅነር 
ታከለ ኡማን ምክትል ከንቲባ በሚል ማዕረግ የአዲስ 
አበባ ከንቲባ ቁልፍን ሰጧቸው:: ይህን ጊዜ በግሌ 
ተቃውሜያለሁ፣ የማስታውሰው ኤርሚያስ ለገሰም፣ 
ሌሎች ባልደረቦቼም ሰፊ ውይይት አድርገንበት፣ 
በአንድ ወቅት ሰፊ የሚዲያ መነጋገሪያም ስለነበረ 
በርካቶች ተቃወምነው:: የተቃወምነው በሁለት መንገድ 
ነው፤ አንደኛው ህግን አሻሽሎ አንድ ከንቲባ ለመሾም 
የተደረገው መጥፎ መሰረት ስለሚጥል ነው:: 

ዳኛ ወ/ሪት ብርቱካን ሚዴቅሳ ለስዬ አብርሃ 
የዋስትና መብት ሲፈቅዱ፣ መለስ ስዬ አብረሃን ለማሰር 
ስለፈለጉ፣ በወቅቱ የሚያሳስር ህግ ስላልነበረ፣ በ24 
ሰዓት ውስጥ ህግ አርቅቆ፣ ፓርላማ ጠርተው፣ በሙስና 
የሚከሰስ ሰው ዋስትና አይሰጠውም የሚል አዋጅ 
አስፀድቀው፣ ወደ እስር ቤት ላኩት:: ይህኛውን በንፅፅር 
ስናየው፣ ሁኔታው ይለያይ እንጂ ህግ አሻሽሎ ከንቲባ 
የመሾም እርምጃው፣ መለስ ከሰሩት ጋር ስለሚመሳሰል፣ 
ልክ አይደለም:: 

 በዚህ ሹመት ምክንያት የተነሳው ተቃውሞ ብዙም 
ሳይገፋ ቀረ:: ምክንያቱም፣ ብዙ አጀንዳ ስለነበረ፣ ስህተቱን 
ካስተላለፍን በኋላ እሱን ይዘን ብዙ አልተነዛነዝም:: ያኔ 
ህወሓት የሚባለው አደገኛ ቡድን ገና ተነቅሎ ስላላለቀ፤ 
ገና ብዙ የቤት ስራ ስለሚጠይቅ፣ የለውጡ አመራር 
አንድ ስህተት ሰራ ብለን፣ እዚያ ላይ ሳንተኛ፣ መሰል 
ጥፋት እንዳይደግም በማስገንዘብ፣ ለውጡን እየደገፍን 

ሀብታሙ አያሌው
የኢሳት ጋዜጠኛ 
ዋሽንግተን ዲሲ፣ አሜሪካ

የለውጡ ተስፋ እንቅፋት የገጠመው 

አዲስ አበባ ላይ ነው



እውነት፣ ሚዛናዊነት፣ ፅናት፣ ህዝባዊነት

11ሚያዝያ 20 ቀን 2011 ዓ.ም  

1ኛ ዓመት   ቁጥር 032

እንቀጥላለን ብለን ወደሌሎች ጉዳዮች ሄደናል:: 

ከ4 እና 5 ወር በፊት በአዋሳ በተደረገው የኢህአዴግ 
ጉባኤ፣ ጠ/ሚ/ር እንደገና ለመምረጥ እንቅስቃሴ ሲደረግ፣ 
ለሊቱን ሙሉ ቁጭ ብለን ነው ያደርነው:: ቅስቀሳ ስናደርግ 
ነበር፣ የምንችለውን ሁሉ በማድረግ፣ የኢትዮጵያ ህዝብ 
ዶ/ር ዐቢይን በጠ/ሚ/ርነት፣ አቶ ደመቀ መኮንንን 
በምክትልነት ከማስቀጠል ውጭ እድል የለውም ብለን፣ 
ኢህአዴግ ላይ ተፅዕኖ ማሳደር አለብን ብለን ጭምር 
ስንቀሰቅስ ነበር:: ጥሩ ሲሰራ በመደገፍ፣ ስህተት ሲኖር 
በመውቀስ፣ ከዚህ የባሰ ቀውስ እንዳይመጣ ጥንቃቄ 
እናደርግ ስለነበር ነው:: 

የኬኛ ፖለቲካ

ከዚህ በኋላ፣ ኢንጅነር ታከለ ኡማ ወደ አዲስ አበባ 
ተሹመው ከመጡ በኋላ፣ ከተማዋ ለእኔ ትገባኛለች 
የሚሉትን የኬኛ ፖለቲካ አራማጆችን፣ ማለትም ኦሮሞን 
እንወክላለን የሚሉ አምስት ድርጅቶች ይዘውት የነበረውን 
አቋም፣ በአደባባይ በመግለጫ ሳይሆን፣ በተግባር በአዲስ 
አበባ ውስጥ ማካሄድ ተጀመረ:: ይህን ደግሞ በመረጃ 
ማስደገፍ ይቻላል:: የመጀመሪያው የፖለቲካ ስልጣን 
ነው፤ የህወሓት ትልቁ ችግር ስልጣን መጠቅለል ነበር:: 
የህወሃትን የበላይነት እንደታገልነው፣ ኦዴፓ ስለሆነ  
የምናሽሞነሙነው አይደለም፤ በመካከላችን ያለው 
የጓደኝነት ጉዳይ አይደለም:: ጉዳዩ የሀገር እንደመሆኑ፣ 
ከምንም በላይ  ነው ብለን ተርጉመን፣ ታሪክ የጣለብንን 
ኃላፊነት ለመወጣት እውነትን ይዘን ተጋፍጠናል::  
በአዲስ አበባ የህወሓት የበላይነት ቀርቶ፣ የኦዴፓ 
የበላይነትን የሚተካ ግልፅ የሆነ እንቅስቃሴ ተካሄደ፣ 
እርምጃም ተወሰደ:: “ይህ ትክክል አይደለም፣ መቆምም 
አለበት” የሚል የህዝብ ቅሬታና አቤቱታ መጣ::

የስልጣን ክፍፍሉ  

የፖለቲካ የበላይነት ማሳያው ምንድን ነው? ለአዲስ 
አበባ አስተዳደር የፖለቲካ የበላይነት ሲባል፣ ኢንጅነር 
ታከለ ኡማ የመጡበት መንገድ ከተገለፀ፣ ቀጥሎ 
የነበረውን ሂደት ጋዜጠኛ ተመስገን ደሳለኝ (የፍትህ 
መፅሔት ማኔጂንግ ኤዲተር) እንዲህ ይዘረዝረዋል:: ዶ/ር 
ታቦር ገ/መድህን ወርዶፋ  ትምህርት ቢሮ ከኦዴፓ፤  
ሰበታ ቢወለዱም ብአዴን የነበሩ፣ ክንብንባቸውን 
አውልቀው በዝውውር ኦዴፓን የተቀላቀሉ ናቸው ብሎ 
ገልጿቸዋል:: ዶ/ር ታቦር  በአዴፓ ኮታ ለረጅም ጊዜ 
የቆዩ ነበሩ፣ አሁን ግን አንዳንዶች እንደሚያደርጉት፣ 
የአያታቸውን ስም እየጨመሩ፣ እንደ ፖለቲካ አየሩ 
“እኔ ከዚህኛው ነኝ” እያሉ የወቅቱን የፖለቲካ ለውጥ 
እያዩ አሰላለፋቸውን ለውጠዋል፤  የዘር ቆጠራ ፖለቲካ 
ክፋቱ እዚህ ላይ ነው:: ኢንጅነር ሽመልስ የመሬት ልማት 
ከኦዴፓ፤ ኢንጅነር ዮናስ የኮንስትራክሽን ከኦዴፓ፣ ዶ/ር 
ዮናስ ጫላ ጤና ቢሮ ከኦዴፓ፣ አቶ ዘውዴ  ቀፀላ ከንቲባ 
ፅህፈት ቤት ከኦዴፓ፣ አቶ ደረጄ ፍቃዱ ፕላን ኮሚሽን 
ከኦዴፓ፣ ኢንጂነር አለም አሰፋ ወርዶፋ አካባቢ ጥበቃ 
ከኦዴፓ፣ ኢንጂነር ዘርይሁን አባተ ኢንዩ ውሃና ፍሳሽ 
ከኦዴፓ፣ አቶ ዮሀንስ ምትኩ ሰላምና ፀጥታ ከኦዴፓ፣ 
ዶ/ር ብርሃነ መስቀል የኮተቤ ዩኒቨርሲቲ ፕሬዘዳንት 
ከኦዴፓ (የከተማ ካቢኔ አባል እንዲሆኑ የተደረገ)፣ 
ኢንጅነር ሞገስ ጥበበ የአዲስ አበባ መንገዶች ከኦዴፓ፣ 
እነዚህን በአዲስ አበባ አሉ የሚባሉ ስልጣኖችን ኦዴፓ 
በዚህ መንገድ ጠቅልሎ ወሰዳቸው::

 ይህን ተመስገን የገለፀበትን መንገድ ስንኙን 
እንደወረደ ልጥቀሰው፣ “ሂደቱን የሚመራው ሰው 
ፍጥነት የዩዜን ቦልት ፍጥነትን ያስንቃል፣ በቅጡ መንፈቅ 
ሳይሞላ፤ ደህዴን የኢንቨስትመንት ኮሚሽን ስልጣንን 
ጨምሮ ስድስት ታላላቅ የኃላፊነት ቦታዎችን በመያዝ፣ 
ከኦዴፓ ወገብ ላይ ተንጠልጥሏል” ይላል:: ህወሓትን አፈ 
ጉባኤነትን፣ መንገድ ትራንስፖርትን፣ ፐብሊክ ሰርቪስንና 
ሴቶችና ህፃናት ቢሮን የነሳው የለም፤ ህወሓትም ለዚህ 
በቅታለች:: የየትኛውም ድርጅት አባል ያልሆኑትና 
በታከለ ኡማ አክራሪነት የተሾሙት፣ አቶ ነብዩ ባዬ ባህልና 

ቱሪዝም፣ ሰናይት ዳምጠው ቤቶች ልማት፣ እንዲሁም 
ኃይለስብሀት ወጣትና ስፖርት ቢሮን ተቆጣጥረዋል:: 
ከዚህ በኋላ ያለውን ባለድርሻ በእግር ኳስ ብንመስለው፤ 
ብአዴን/አዴፓ በምክትል ከንቲባነት ማዕረግ በኢንጅነር 
እንዳወቅ አብጤ፤ ንግድና ኢንዱስትሪን ኢንጅነር 
አወቀ ኃይለማርያም ሥራ አስኪያጅነቱን ይዞ፣ በወራጅ 
ቀጠናነት እናገኘዋለን ሲል ያስቀምጠዋል:: ስለዚህ 
የስልጣን ክፍፍሉ ሂደት ኢ- ፍትህዊ፣ ሚዛናዊ ያልሆነ 
ሆኖ መስመር ያዘ ማለት ነው::  

ኦህዴድ/ኦዴፓ በዚህ ብቻ አልበቃውም፣ ከተማው 
ላይ ካሉ 10 ኤጀንሲዎች ኦዴፓ 7 ቱን ተቆጣጠረ::  
የቤቶች ኤጀንሲ፣ የደረቅ ቆሻሻ አስተዳደር፣ የመሬት 
ባንክና ማስተላለፍ ፅ/ቤት፣ የመሬት ልማትና ከተማ 
ማደስ ኤጀንሲ፣ የመሬት ይዞታ ምዝገባ መረጃ ኤጀንሲ፣ 
የአንበሳ ከተማ አውቶብስ አገልግሎት ድርጅትን ኦዴፓ 
ተቆጣጥሯቸዋል:: 

ወደ ክፍለ ከተማ ስንሸጋገር

ወደ ክፍለ ከተማ ስንሻገር፤ አምስት የመስፋፊያ 
ክፍለ ከተሞች አሉ:: ቦሌ፣ የካ፣ ንፋስ ስልክ ላፍቶ፣ አቃቂ 
ቃሊቲና ጉለሌ ክፍለ ከተማ ናቸው:: እነዚህ ከኦሮሚያ 
ልዩ ዞኖች ጋር የሚዋሰኑ፣ የመስፋፊያ አካባቢ የሚባሉ 
በካርታ አቀማመጥም ክርክር የሚነሳባቸው ናቸው:: 
በአዲስ አበባና በኦሮሚያ የድንበር ጉዳይ፣ ውዝግብ 
በሚነሳባቸው ቦታዎች በሙሉ የክፍለ ከተማው ዋና ስራ 
አስፈፃሚ ስልጣንን ኦዴፓ ተቆጣጥሯቸዋል:: የአዲስ 
አበባ ጉዳይ ዝም ብለን እንተኛ ብንል እንኳን አይቻልም፣ 
ሳያውቁ ይቻል ይሆናል፣ ካወቁ ግን የሚቀሰቅስ ነው::  ይህ 
አካሄድ ትክክል አይደለም፤ ህወሓትን የተቃወምነውና 
አሁንም በተመሳሳይ የምንቃወመው፣ ሂደቱ ሊታረም 

ስለሚገባ ነው:: 

 ግብግቡ ቀጥሎ፣ ኦዴፓ የፖለቲካ ስልጣንን 
ከተቆጣጠረ በኋላ፣ “በአዲስ አበባ በርካታ የልማት 
አጀንዳዎች አሉኝ” በሚል ፕሮጀክቶች ይፋ አደረገ:: 
በነዚህ ፕሮጀክቶች፣ በ116 ወረዳዎች የሸቀጣሸቀጥ 
ሱቆችን ገንብቼ፣ ለወጣቶች አስተላልፋለሁ በሚል፣ 
ከ2000 በላይ ዘመናዊ የንግድ ሱቆችን አሰራለሁ አለ:: 
300 የሚደርሱ የከተማው ያገለገሉ አውቶብሶች አሉ፣ 
እነሱን ተዘዋዋሪ ምግብ መሸጫ አደርጋቸዋለሁ አለ:: 
በከተማዋና በዙሪያዋ ባሉ የኢንዱስትሪ ፓርኮች፣ 
ወጣቶችን በአምራችነት አደራጅቼ ፓርኮቹን እሰጣለሁ፤ 
የዳቦ መጋገሪያ ማሽኖች በየቦታው እተክላለሁ 
ለወጣቶችም አድላለሁ አለ:: ይህ፣ ለየትኞቹ ወጣቶች? 
የሚል ጥያቄ ያስነሳል::

 ዘረኝነትና አግላይነት  

ከህወሓት በወሰድነው ልምድ፣ የአዲስ አበባ 
ወጣቶች ፌደሬሽን ፕሬዘዳንት ሆኜ ለሁለት ዓመት 
ሰርቻለሁ፤ በሚገባ የሚደረገውን አውቀዋለሁ:: 
እንቅስቃሴው የዛሬ 5 እና 6 ወራት በፊት ሲጀመር፣ 
የመጀመሪያው እርምጃ፣ በአዲስ አበባ “ሀሮምሳ ፊንፊኔ 
የወጣቶች ማህበር” በሚል ትልቅ ቅስቀሳ፣ የሚገርም 
ዘረኝነትና አግላይነት የተሞላበት ቅስቀሳ በይፋ ተደርጎ 
ምስረታ ተካሄደ:: አዲስ አበባ ከተማ ውስጥ “በማንነት 
ተገልያለሁ” የሚል ስብከት በሚዲያ ተሰጠ :: ይህ አንዱ 
ሲሆን፣ በሜንጫ ስብከት የሚታወቀው ቀስቃሽ፣ አዲስ 
አበባ ድረስ ሄዶ የኦሮሚያ ክልልን ካርታ አሻሽሎ፣ 
ወሎን ጠቅልሎ አፋር የሚሻገር ካርታ ይዞ፣ በይፋ 
የመሰረት ድንጋይ አስጣለ:: “ትክክል አይደለም” የሚሉ፣ 
እዚህም እዚያም ቢደመጥም፣ በመንግስት በኩል ምንም 

ተቃውሞ የለም፤ ዝምታን መረጡ::  ከዚያ ቀጠሎ የቦሌ 
ቄሮ፣ የኮልፌ ቄሮ፣ እየተባለ በክፍለ ከተማ ማደራጀት 
ተጀመረ:: በዚህ ጊዜ ውስጥ፣ የከተማውን የፖለቲካ 
ስልጣን የተቆጣጠሩትና በኢንጂነር ታከለ የሚመሩት 
የኦዴፓ ግሩፕ፣ በየክፍለ ከተማው ወጣቶችን 
አደራጅተው፣ አራት በአራት እንጨት እየተተከለ 
የሸራ ዳስ እየተወጠረ ለወጣቶቹ ማከፋፈል ተጀመረ:: 
የምናየውን እውነት መሸሽ አይቻልም:: 

ወገንተኝነት

ፈረቃው ሲቀየር (ኦህዴድ/ኦዴፓ ህወሓትን ሲተካ) 
እርምጃውም ሲካሄድ በደንብ የሚታይ ነው::  የአዲስ 
አበባ ህዝብም ታዝቦ፣ ጥያቄና ፍርሃት ውስጥ ገባ:: 
ተግባራቸው በዚህ አላቆመም፣ በክፍለ ከተሞቹ የተሰሩ 
ኮንደሚኒየም ቤቶች ማንም ዝር አይልባቸውም የሚል 
ዛቻና ፉከራ መጣ:: ኦዴፓ ክንብንቡን አንስቶ፣ በግልፅ 
መግለጫ አውጥቶ፣ “የአዲስ አበባን የኦሮሞ ባለቤትነት 
ጥያቄን ለመመለስ እየሰራን ያለነውን፣ እንቀጥላለን” አለ::  
ስለዚህ መግለጫ የሰጡት የኦዴፓ የህዝብ ግንኙነት 
ኃላፊ አቶ አዲሱ አረጋ  በማያሻማ መንገድ ሲናገሩ፣

 “ኢንጅነር ታከለ ኡማ የኦሮሞ ህዝብን ተጠቃሚ 
ለማድረግ እየሰሩ ነው፣ አርፋችሁ ተቀመጡ፣ ችግር 
የለም፣ ተቃውሞ የበዛባቸውም ለዚህ ነው” በማለት፣ 
“እየደገፍናቸው እንቀጥል” በሚል በይፋ ተናገሩ:: 

(ሀብታሙ አያሌው ይህን ጥናታዊ ፅሁፍ ያቀረቡት፣ 
የአዲስ አበባ አለን እንቅስቃሴ በዋሽንግተን ዲሲ  
ባዘጋጀው የውይይት መድረክ ላይ ነው::) 

ይቀጥላል…



እውነት፣ ሚዛናዊነት፣ ፅናት፣ ህዝባዊነት

12 ሚያዝያ 20 ቀን 2011 ዓ.ም  

1ኛ ዓመት   ቁጥር 032
ወደ ቀጣዩ ገጽ 13

ሕዝቅኤል ሙረታ  (የብዕር ስም)

ከ30 ዓመታት በላይ የሰሩ ነባር ጋዜጠኛ

ክፍል ሁለት 

ኢትዮጲስ፡-  በድርጅቱ ውስጥ በነበሩበት 
ጊዜ ጌታቸው አሰፋን የመተዋወቅ እድል 
አግኝተው ነበር? ከሆነስ፣ ምን አይነት ሰው 
ናቸው?

ዛዲግ፡-  በሕገ መንግስቱ መሰረት የደህንነትና 
የጸጥታ ተቋማት ከፖለቲካ ወገንተኝነት ነጻ መሆን 
አለባቸው ቢባልም፣ የደህንነቱ ኃላፊ አቶ ጌታቸው አሰፋ 
የህወሓት/ኢህአዴግ ሥራ አስፈጻሚ ኮሚቴ አባል ነበሩ። 
ከእኔ ጋር ሁለት ሦስቴ በስብሰባ  አጋጣሚ ለመገናኘት 
እድል ነበረን:: ከዚህም በተጨማሪ፣ እሳቸው ጋር 
በቅርበት ከሚሰሩ ኃላፊዎች ጋር በተለያየ አጋጣሚወች 
የማወቅ አጋጣሚ ነበረኝ::

ስለ እሳቸው ባህሪ ዘርዝሬ መናገሩ ራሱን ችሎ ጊዜ 
የሚወስድ ጉዳይ ቢሆንም፣ የግትርነትና እብሪተኝነት 
ባህሪያቸው ግን ጎላ ብሎ የሚታይ መሆኑን አስረግጬ 
መናገር እችላለሁ:: ለዚህ እንደ ማሳያ የሚሆነን ምሳሌ፣ 
ባለፈው ዓመት ኢህአዴግ ውስጥ ተሃድሶ ይደረግ? ወይስ 
አይደረግ? በሚለው እሰጣገባ ውስጥ፣ እብሪት የወለደው 
ግትርነታቸው ጎላ ብሎ ይታይ ነበር፤ ማንኛውም ቀዳዳ 
በመጠቀም፣ መስዋዕትነት ተከፍሎም ቢሆን፣ የህወሓት/
ኢህአዴግን የበላይነት ለማስጠበቅ ቁርጠኛ ፍላጎት 
ነበራቸው:: "ያለፉትትን 4 ዓመታት ሀገሪቱን የገጠማትን 
የፖለቲካ ቀውስ እንዴት እንፍታው?" ሲባል፣ አቶ 
ጌታቸው አሰፋ፣ "የቱርኩን መሪ ኤርዶጋን ምሳሌ 
እንጠቀም" በማለት፣ "እሱ 60 እና 70 ሺህ ሰው አስሮ 
እንዳረጋጋው ሁሉ፣ እኛም ብዙ ሺህዎችን በማሰር፣ 
የፖለቲካ ቀውሱን በቁጥጥር ስር በማዋል የህዝቡን ጥያቄ 
በጉልበት ጨፍልቀን የህወሓት/ኢህአዴግ የበላይነትን 
እናስቀጥል" የሚል አቋም ነበራቸው::

ኢትዮጲስ፡- የኤርዶጋንን መንገድ እንከተል 

ያሉት መቼ ነው?

ዛዲግ፡- የአደባባይ ሕዝባዊ ተቃውሞ መካሄድ 
ከጀመረ ሁለት ዓመት  በኋላ በነበረ ውይይት ላይ 
ነበር፤ የፖለቲካ ቀውሱ በድምሩ ከአራት ዓመታት በላይ 
ዘልቋል::

ኢትዮጲስ፡-  ምን ያህል ሰው ሊታሰር 
እንደሚችል የቁጥር ግምት አስቀምጠዋል?

ዛዲግ፡- ኤርዶጋን፣ ከኢትዮጵያ ሕዝብ ቁጥር ባነሰ 
ደረጃ 80 ሚሊዮን ገደማ ህዝብ ይዞ፣ በአስር ሺህዎች 
አስሮ ፖለቲካውን እንዳረጋጋው ሁሉ፣ ከእሱ ተመጣጣኝ 
ሰው ታስሮ ኢህአዴግን ማስቀጠሉ የሚያመጣው 
ችግር የለም የሚል አቋም ነበራቸው:: ይህ አቋማቸው 
የሚያስገርም አይደለም:: ከመንግስት የሥራ ኃላፊወችና 

ተቋማት ጋርም ሆነ ከሌሎቹ ግለሰቦች ጋር በመግባባት 
ላይ የተመሰረተ ተናቦ የመስራት ባህል ስላልነበራቸው፣ 
በብዙ የመንግስት ሥራወች ላይ በሚፈለገው ቅልጥፍና 
እና ጥራት ሥራወች እንዳይሰሩ እንቅፋት ይሆኑ ነበር:: 
መጋጨት፣ መጣላት፣ አለመግባባት የመሳሰሉት ነገሮች 
የባህሪያቸው መገለጫዎች ናቸው:: 

 ይህን ባህርያቸውን ከብዙዎች የመንግስት ሥራ 
ኃላፊወች የምንሰማው ነገር ቢሆንም፣ ለእሳቸው 
ቅርብ የሆኑ ሌሎች ደግሞ በተቃራኒው ሲስሏቸው፣ 
ብዙ መናገር የማይወድ፣ ነገር ግን ብዙ የሚሰራና ጥሩ 
የመሪነት በብቃት ያለው ታጋይ ሰው እንደሆኑ አድርገው 
የመልካምነት ባህሪ ያላብሷቸዋል:: እንደዚህ ብለው 
የሚያስቡት ግን፣ በቁጥር እምብዛም ናቸው።

 ዞሮ ዞሮ ግን፣ አቶ ጌታቸው አሰፋ ብቻቸውን 
ያልቆሙ አንድ ድርጅት ውስጥ ያለ ባህልና አስተሳሰብ 
ነፀብራቅ የሚስተዋልባቸው ግለሰብ ናቸው:: በሥልጣን 
ላይ እያሉ፣ "ኢትዮጵያ ተሻሽላ ዲሞክራሲያዊ ትሁን? 
ወይስ በነበረችው ትቀጥል?" በሚለው ሙግት ውስጥ 
ቀደም ብዬ እንደገለፅኩት፣ የእሳቸው ምርጫ፣ “ሁሉም 
ነገር በነበረበት መንገድ ይቀጥል” የሚል እንደሆነ 
አውቃለሁ። በተለይ በህወሓት ውስጥ የእሳቸው 
አስተሳሰብ ከሌሎቹ ለየት ብሎ የሚታይ አልነበረም፤ 
ብዙሃኑ የህወሓት ከፍተኛ አመራሮች የእሳቸውን 
አቋም የሚጋሩ ነበሩ። አቶ ጌታቸው በግለሰብ ደረጃ 
ያላቸው ባህሪና አሰራርም ቢሆን፣ ከድርጅታቸው 
ሕወሓት ተቋማዊ ባህርይ ጋር የሚለይ አይደለም። ብዙ 
ባህሪያቸው ከድርጅቱ የረዥም ዘመን ታሪክ የተወረሰ 

“በውጭ ሀገር ልጆቻቸውን የሚያስተምሩና 

በቅንጦት የሚኖሩ ባለስልጣናት ነበሩ”
ዛዲግ አብርሃ
የቀድሞ የህወሓት ከፍተኛ አመራር

ዛዲግ አብርሃ የቀድሞ የህወሓት 

ከፍተኛ አመራር  የነበሩ ሲሆን፣  አሁን 

ደግሞ፣ ድርጅቱን ለቀቅው በእንግሊዝ ሀገር 

ለዶክትሬት ዲግሪያቸው እየተማሩ ይገኛሉ:: 

ዛዲግ ድርጅቱን ለመልቀቅ ካበቃቸው 

ምክንያቶች መካከል በህወሓት ውስጥ ያለው 

ፀረ ዲሞክራሲያዊነትና በራያ ተወላጆች ላይ 

ይፈፀማል ያሏቸው አድልኦ ይገኙባቸዋል::  

የዚህን ቃለ ምልልስ የመጀመሪያ ክፍል 

ከሁለት ሳምነት በፊት ያስተናገድነው ሲሆን፣ 

የመጨረሻውን ክፍል  በዚህ ሳምንት ይዘን 

ቀርበናል፡-  



እውነት፣ ሚዛናዊነት፣ ፅናት፣ ህዝባዊነት

ነው፤ ድርጅቱ በእሳቸውም ላይም ሆነ በሌሎቹ  ባህርይ 
ላይ ከፍተኛ ተፅዕኖ አሳድሯል::

በነገራችን ላይ፣ የጌታቸው ጉዳይ ከተነሳ አይቀር 
አንድ ነገር ልጨምር:: ኢህአዴግ ውስጥ ለተፈጠረው 
ለውጥ ሚዛን የደፋው፣ ድርጅቱ ከውጭ ከደረሰበት 
ተፅዕኖ ይልቅ፣ በውስጡ የተፈጠረውን ልዩነት አጣጥሞ 
ለመፍታት አለመቻሉ ነበር:: ኢህአዴግ እንደ ኤሊ ነው፤ 
ኤሊን ከውጭ ብትመታት ቅርፊቷ ስለሚከላከልላት 
አትጎዳትም፤ ከዚያ ይልቅ፣ በቅርፊቱ ውስጥ የሚፈጠሩ 
ውስጣዊ ችግሮች ያዳክሟታል፤ ኢህአዴግም እንዲሁ 
ነው:: 

ኢህአዴግ ደርግን አሸንፎ ከመጣ ወዲህ፣ በተለያየ 
ጊዜ ተቃውሞና አመፅ እየገጠመው በከባድ ችግር ውስጥ 
አልፏል:: በየምዕራፉ የነበረውን የውጭ ተቃውሞ 
እያመከነ፣ የውስጥ አንድነቱን አስጠብቆ የመጣ ድርጅት 
ነበር:: ይሁንና፣ በመጨረሻ ከወትሮው ለየት ባለ መልኩ፣ 
ከውጭ ብቻ ሳይሆን ከውስጥም ተቃውሞ ገጠመው። 

እንደ ድሮው በውስጣዊ መናበብና አንድነት 
ከውጭ የመጣውን ተቃውሞ መመከት አልቻለም፤ 
ይህ የውሥጣዊ መናበብ ክፍተት ነበር ለለውጡ አንዱ 
ምክንያት የሆነው:: በእርግጥ፣ የውስጡ ተቃውሞው 
የተከሰተውና ኃይል ያገኘው ውጭ በነበረው ግፊትና 
ትግል ነው:: ዞሮ ዞሮ ግን፣ በውስጥ በነበረው ኃይል 
ባይታገዝ ኖሮ፣ የመጨረሻውን ባናውቅም፣ ከውጭ 
የተነሳውን ተቃውሞ፣ ኢህአዴግ በተለመደው መልኩ 
ያለ የሌለ ኃይሉን ተጠቅሞ ሊያጠፋው ይንቀሳቀስ ነበር፤ 
በዚህም ምክንያት፣ ከፍተኛ ደም መፋሰስና ሰብዓዊ ዋጋ 
የሚከፈልበት ይሆን እንደነበር  ሳይታለም የተፈታ ነው። 

ሆኖም የፖለቲካ ምሁራን የሚሉት አንድ ነገር አለ:: 
አንድ መንግስት በየጊዜው የሚያስረውና የሚጨቁነው 
የህዝብ ቁጥር እየጨመረ ሄዶ፣ ቂሙን ለመመለስ 
የሚንቀሳቀሰው ኃይል ከህዝቡ 20 በመቶ ገደማ ከደረሰ፣ 
ለውጥ መምጣቱ አይቀሬ ይሆናል:: 

በ2010 በነበረችው ኢትዮጵያ፣ ህዝብና መንግስት 
እዚያ ደረጃ ላይ የደረሱ ይመስለኛል:: ኢህአዴግ 
የፈለገውን ኃይል ቢጠቀምም፣ እንደቀድሞው 
ተቃውሞውን ማዳፈን ይቻል ነበር የሚል እምነት 
የለኝም፤ ሀገሪቷ 20 ከመቶ ላይ መድረሷን ብዙ ምልክቶች 
ያሳዩ ነበሩ:: 

ቀደም ባለው ጊዜ አቶ መለስ ሲወስኑ ፓርቲዎችን 
በመከፋፈል ቀንደኛ ተጽእኖ ፈጣሪወችን እየመረጡ 
ነበር የሚያስሩት:: በ1997 ቅንጅትን አስረው፣ ህብረትን 
(የአሁኑ መድረክን) አልነኩትም ነበር:: በእነ ጌታቸው ጊዜ 
ግን፣ ከእያንዳንዱ የማህበረሰብ ክፍል ያልታሰረና ቂም 
ያልቋጠረ አልነበረም። ሙስሊሞች ታስረዋል፣ የማህበረ 
ቅዱሳን አባላትን ማሰር ጀምረዋል፣ ፖለቲከኞች፣ ከሁሉም 
ዘርፍ ያሉትን ተቃቀዋሚዎች፣ ጋዜጠኞች፣ ሙህራን፣ 
ወታደሮች፣ የደህንነት ሰወች፣ ብሎገሮች፣ የውጭ ሀገር 
ዜጎች ወዘተ ታስረዋል:: የእስራት  መንገዳቸው ማንንም 
የማይመርጥ፣ በትንሽም በትልቁም ያጠፋውን ወህኒ 
ቤት የሚያስገባ  ነበር:: የእስሩ መበራከትና መንግስታዊ 
አፈናው አሁን ያለው ሁኔታ እንዲፈጠር የራሱን 
አስተዋፅኦ አድርጓል:: ሕዝቡን ለበርካታ ዓመታት 
መከራውን አብልቶት የነበረው ሰቆቃ፣ ግፍና ስቃይ ከልክ 
በላይ ሞልቶ መፍሰሱ የማይቀር ሆኖ ነበር::

ኢትዮጲስ፡- በህወሀት ውስጥ የነበሩ ነባር 
አመራሮች ለውጡ እንዳይመጣ አልተከላከሉም 
ነበር ወይ? እነሱ ያልፈለጉት ለውጥ እንዴት 
ተከሰተ? የሚለው የብዙ ሰዎች ጥያቄ ነው:: 
እስከ መጨረሻው በቀጥታም ባይሆን በተዘዋዋሪ 
ስልጣን ላይ ነበሩ::

ዛዲግ፡- "ጥልቅ ተሃድሶ" ከተባለ በኋላ፣ በመተካካት 
ገሸሽ ተድርገው የነበሩ  የህወሀት ከፍተኛ አመራሮች 
ተመልሰው ወደ ስልጣን መጥተው ነበር:: በቀጥታ 

ስብሰባዎች ላይ ድምፅ አይሰጡም እንጂ፣ ያሻቸውን 
እንደልባቸው ይናገሩ ነበር:: ለምሳሌ፣ የ17 ቀኑ ስብሰባ 
ላይ ሁሉም ከፍተኛ ባለስልጣናት ተሰባስበው፣ እስረኛ 
የመፈታት ውሳኔ ላይ፣ ስራ አስፈፃሚው ውስጥ የነበሩ  
የህወሀት ከፍተኛና ነባር አመራሮች ተቃውሟቸውን 
አሰምተው ነበር፤ አንዳንዶቹማ ከመቃወምም ያለፈ ነገር 
ሲያደርጉ ነበር:: በበኩሌ የእስረኞቹን የፍቺ ውሳኔ ደግፌ 
በማህበራዊ ሚዲያ ላይ አስቀድሜ መረጃ እንዲለቀቅ 
በማድረጌ፣ ሦስት ነባር የህወሓት አመራሮች፣ "ከአሁን 
በኋላ ከአንተ ጋር በጥይት ነው የምናወራው” ብለው 
ለማስፈራራት ሞክረው ነበር:: “ይህ የቀለም አብዮት 
እንቅስቃሴ ነው” በማለት፣ እኔን፣ “የቀለም አብዮተኛ ነህ” 
ብለው ለማሸማቀቅ ሙከራ አድርገው ነበር:: ይህን ሁሉ 
የማሸማቀቅ ሙከራ አልፈን ወደ ተግባር (እስረኞቹን 
መልቀቅ) ሲገባ ደግሞ ማደናቀፍ ጀመሩ:: ለለውጡ 
ግንባር ቀደም እርምጃና ዋና ፍንጭ ሰጭ፣ የለውጡ 
ጅማሮ ማረጋገጫ የነበረው የእስረኞች መፈታት ነበር።

ኢትዮጲስ፡- ሰራዊቱ ውስጥ የነበረው 
ሁኔታስ እንዴት ነበር? የለውጡን ሂደት እንዴት 
ተመልክቶታል?

ዛዲግ፡- ከሰራዊቱ ጋር በተያያዘ “እገሌ ከእገሌ ጋር 
ይገናኝ ነበር” የሚሉ አሉባልታዎች ነበሩ። ከወሬው 
ባሻገር ገፍቶ ለውጡን ለማስቀየር የሞከረ ይህ ነው 
የሚባል የሠራዊቱ እንቅስቃሴና ጫና ግን አልነበረም:: 
አንዳንዶቹ በለውጡ ደስተኛ እንዳልነበሩ ግልፅ 
ቢሆንም፣ የተግባር እርምጃ ለመውሰደ ግን ሞራሉም ሆነ 
ድፍረቱ አልነበራቸውም::

 ሰራዊቱ እንደ ተቋም ፖለቲካዊ አቋም አልወሰደም፣ 
በግለሰብ ደረጃ የሠራዊቱ አመራሮች ግን አቋም 
አልነበራቸውም ማለት ግን አይቻልም:: እንደ ተቋም 
እጁን አስገብቶ ለውጡን የመቀልበስ እድሉ ጠባብ 
ስለነበር፣ ይኼን ደፍሮ ለማድረግ የሞከረ የለም:: 
ሰራዊቱ ውስጥ በፖለቲካ የተነሳ መከፋፈል ከተፈጠረ፣ 
ሁሉም በየብሄሩ መቧደኑ አይቀሬ ስለሆነ፣ ትልቅ ቀውስ 
ይፈጥራል። በአጠቃላይ እኔ እስከማውቀው ድረስ፣ 
ዓይን ያወጣ ጣልቃ ገብነት በሰራዊቱ በኩል አልነበረም::

ኢትዮጲስ፡- ከጌታቸው አሰፋ ባሻገር፣ 
በደህንነቱስ?

ዛዲግ፡-  በደህንነቱም ተመሳሳይ ነገር ነበር፤ 
ደስተኛ ያልነበሩ ሰወች ታይተዋል። ለምሳሌ፣ እስረኛ 
በመፈታቱ ደስተኛ ያልነበሩ የፀጥታ አካሎች ነበሩ፤ ይህ 
በደህንነቱና በሰራዊቱ ኃላፊዎች በስፋት ሲታይ የነበረ 
ነው:: በግል ደስተኛ ካለመሆንና ውሳኔውን ለማስፈጸም 
ዳተኝነት ከማሳየት አልፈው ግን፣ በተቋም ደረጃ እስረኞች 
እንዳይፈቱ ለማድረግ አልቻሉም:: ጠ/ሚ/ሩ ቆርጠው 
የመጨረሻውን ውሳኔ ከወሰኑ በኋላ፣ ምንም ሊያደርጉ 
አልቻሉም። በሃሳብ ደረጃ የቀረቡ ተቃውሞዎችም 
ተቀባይነት ሳያገኙ ቀርተዋል::

ኢትዮጲስ፡- ሙስና በመንግስትም ሆነ 
በፓርቲ መዋቅር ውስጥ ከፍተኛ ደረጃ ደርሷል 
ይባላል:: ይህን እንዴት ያዩታል? የቀረበ 
ሪፖርት አለ ወይ? የደህንነት መስሪያ ቤቱ፣ 
በባለስልጣናት  በውጭ ተከማችቷል ስለተባለው 
ሀብት ተጨባጭ ማስረጃ አለው የሚባል ነገር 
አለ:: ስለዚህ ምን ያህል ያውቃሉ?

ዛዲግ፡- በተለያየ ጊዜ የመንግስት ባለስልጣናትና 
ቤተሰቦቻቸው ሀብት ማሸሻቸውንና ማከማቸታቸውን 
እኔም ሰምቻለሁ። ሚኒስትሮች የወር ደሞዛቸው 8 ሺህ 
ብር ሆኖ፣ አኗኗራቸው ግን ከዚያ በላይ ፍጆታ የሚጠይቅ 
ነበር:: በውጭ ሀገር ልጆቻቸውን የሚያስተምሩና 
የቅንጦት ህይወት የሚኖሩም ነበሩ:: በተቃራኒው ደግሞ፣ 
በተሰጣቸው ስልጣን ልክ ኃላፊነታቸውን  እየተወጡ 
በሕግና በደምቡ እየተከፈለው ኑሯቸውን የሚገፉ 

ባለስልጣናት ታገኛለህ:: 

የሙስናው ወሬና ሀሜት ሰፊ ቢሆንም፣ በዚያው ልክ 
ማስረጃ ግን ያለ አይመስለኝም:: ያኔ ይህን የማጣራትና 
መረጃ የማጠናቀር ኃላፊነት የተሰጠው የብሄራዊ መረጃና 
የደህንነት ተቋምም በከባድ ሙስና የሚታማ ነበር:: 
ፀረ ሙስና ኮሚሽን የሚባለው ተቋምም፣ ዋና ተግባሩ 
የፖለቲካ ልዩነት ያላቸውን አካላት ለማስፈራራትና 
ለመወንጀል ከማጥቂያነት ያለፈ ሚና አልነበረውም::  
ስለ ሙስና መረጃ ለማግኘት የተቀናጀና ከልብ የሆነ 
እንቅስቃሴ የተደረገ አይመስለኝም::

ኢትዮጲስ:- ጌታቸው ረዳ፣ እርሰዎን 
ስልጣን ፈላጊ እንደሆኑና፣ ያለ አቅምዎት ስልጣን 
እንደሚመኙ በማውሳት፣ “ጁፒተርን በቴሌስኮፕ 
ለመመልከት የሚፈልግ ነው” ብለው በነገር 
ሸንቁጠዎታል:: ይህን እንዴት ያዩታል?

አቶ ዛዲግ:- በመጀመሪያ ደረጃ፣ ስልጣን መፈለግ 
እንደ ኃጢአት መቆጠር አለበት ብዬ አላምንም። ፖለቲካ 
ፓርቲወችም ሆነ ግለሰቦች፣ “እኔ የተሻልኩ ነኝ” በማለት 
የምረጡኝ ዘመቻ የሚያካሂዱት ስልጣን ለማግኘት ነው። 
ነገር ግን፣ ከዚሁ ጋር ተያይዞ መታየት ያለባቸው ነገሮች 
አሉ፣ እነዚህም ሥልጣን ለምን አስፈለገን? ሥልጣን 
ለመያዝ ምን ዓይነት መንገድ መረጥን? “አንፈልጋችሁም” 
እየተባለ በግዴታ እስከ መግደል ድረስ በመሄድ ሥልጣን 
ላይ ሙጭጭ ማለት ለምን? የሚሉት ዋና ዋና ነገሮች 
ናቸው።

ስልጣን ኃጢአት የሚሆነው፣ ሰዎች የሚፈልጉትን 
ስልጣን ሲያገኙ፣ የተሻለ ከመስራትና ሕዝብን ከማገልገል 
ይልቅ፣ ለራሳቸውና ለቤተሰባቸው መገልገያና መጠቀሚያ 
ሲያደርጉት፣ ስልጣን ለማግኘት ከሞራል የወጣና ትክክል 
ያልሆነ መንገድ ሲከተሉ፣ ሕዝብ “አንፈልግም፣ በቃ” 
እያለ በግድ፣ በጉልበት ጭምር፣ ስልጣን ላይ ሙጭጭ 
ሲሉ ነው።

በዚህ መልኩ ካየነው፣ ሥልጣን መፈለጉ ኃጢአት 
የሚሆነው ለእኔ ሳይሆን ለአቶ ጌታቸው ነው። 
ሌላው ቢቀር፣ የራያ ሕዝብ አቶ ጌታቸው ረዳንም ሆነ 
ድርጅታቸውን፣ “ዓይናችሁን ማየት አንፈልግም” እያለ፣ 
በግድ፣ “እኛ ካልገዛናችሁ” እያሉ ሰው እስከ መግደልና 
ማሰር የደረሱ ናቸው። እንደ እኔ፣ በዚህ መልኩ ሥልጣን 
ላይ የሙጥኝ ማለት፣ ከኃጢአትም በላይ ወንጀል ነው። 

ይሁንና፣ እንደ ኢትዮጵያ ዓይነት በብዙ መልኩ 
ወደኋላ የቀረች እና በማደግ ላይ ያለች ሀገር ላይ ሥልጣን 
በመያዝ የተሻለ ነገር ለመስራት ብዙ ድካም፣ ቅንነት፣ 
ብዙ ውጣ ውረድ የሚፈልግ ነው። በዚህ መልኩ ስናየው 

ስልጣን እንደ ሽልማት የሚቆጠር ነገር ሳይሆን፣ ትልቅ 
ኃላፊነትና ተጠያቂነት ያለበት ነገር ነው።

ስልጣንን እንደ ሽልማትና ጥቅም ማሳደጃ መንገድ 
አድርገው የሚወስዱ ሰዎች፣ ስልጣን ሲሰጣቸው 
ኃላፊነቱም ሆነ ተጠያቂነቱ አይታያቸውም። ከጌታቸው 
ረዳ ንግግር የምረዳውም፣ ስልጣን መመኘትና ስልጣን 
መያዝ ከኃላፊነትና ከተጠያቂነት ይልቅ የግልና 
የቤተሰብ ፍላጎት ምቾትና ጥቅም ማሟያ አድርገው 
ነው የተመለከቱትም። እሳቸው እኔን ሸንቆጥ ያደረጉኝ፣ 
ሥልጣንን በዚህ አውድ ስለተመለከቱት ነው።

“ጁፒተርን በቴሌስኮፕ ለማየት የሚፈልግ ሰው 
ነው” በማለት፣ ከአቅሜ በላይ የስልጣን ምኞት እንዳለኝ 
የተናገሩት ነገርም እኔን የማይገልጽ ተራ አሉባልታ ነው።  
ለእሳቸው ስልጣን ማለት ጁፒተር ላይ በመቀመጥ 
ሕዝብን ወደ ታች ዝቅ አድርጎ መመልከትና፣ በሕዝብ 
ጫንቃ ላይ ተቀመጦ ወደታች በመመልከት፣ የግል 
ምቾትንና ጥቅምን ማሳደድ ነው።

በግሌ ስልጣንን የምመለከተው ከእሳቸው በተቃራኒ 
ነው፤ ለእኔ ስልጣን ጁፒተር ላይ ከፍ ብለን ሕዝብ ጫንቃ 
ላይ የምንቀመጥበት ቦታ ሳይሆን፣ የበለጠ ሕዝብን 
ለማገልገል ራስን አሳልፎ መስጠት፣ ሕዝብ የሚፈልገውን 
ነገር እንዲያገኝና እርካታ እንዲሰማው፣ ትክሻን አጉብጦ፣ 
እውቀትንና ልምድን ተጠቅሞ ዝቅ ብሎ የተሻለ ነገር 
መስራት ነው። አገልጋይ የምንጊዜም ተግባሩ፣ ራሱን ዝቅ 
አድርጎ፣ ደምበኛውን በሚፈልገው መልኩ ማስደሰትና 
ማገልገል ነው። እኔ፣ ራሴን እንደ አገልጋይ፣ ሕዝብን 
ደግሞ እንደ ደምበኛ አድርጌ ነው የምመለከተው። 
ደምበኞቼን በሚፈልጉት ደረጃ ለማርካት፣ ራሴን ዝቅ 
አድርጌ፣ በዲሲፕሊንና በጥሩ አገልግሎት ማስተናገድ 
አለብኝ። “ደምበኛ ንጉስ ነው” እንደሚባለው፣ የእኔ ንጉስ 
ሕዝብ ነው እንጂ፣ እኔ በሕዝብ ጫንቃ ላይ መቀመጥ 
የሚፈልግ ተስፈኛ ንጉሥ አይደለሁም። 

ሌላው ነገር፣ ስልጣንን ለእኔ እንደ ጁፒተር አድርገው 
ቢያስቀምጡትም፣ ስልጣን ለእኔ አዲስ ነገር አይደለም። 
እስከ ሚኒስትር የስልጣን እርከን ደረጃ የደረሰኩ 
ሰው በመሆኔ፣ ከዚህ በላይ ስልጣን ያለው የጠቅላይ 
ሚኒስትሩ፣ አልያም የምክትሉ በመሆኑ፣ እኔን ከስልጣን 
ፈላጊነት ጋር አያይዞ  መውቀስ አይቻልም:: ወጣት ነኝ፣ 
በትምህርትም ሆነ በሥራው ዓለም ያካበቱካቸውን 
እውቀቶችና ልምዶች ለሀገሬና ለወገኔ በሚጠቅም መልኩ 
ለማገልገል ገና ብዙ ጊዜያቶች ከፊቴ ይጠብቁኛል። 
እድሉን ዳግም ካገኘሁ፣ ህዝብን አገለግላለሁ እንጂ 
መጠቀሚያ አላደርግም::



እውነት፣ ሚዛናዊነት፣ ፅናት፣ ህዝባዊነት

14 ሚያዝያ 20 ቀን 2011 ዓ.ም  

ሜቴክ ያጎደለው የሀገርን ሀብት ብቻ ሳይሆን፣ በጉባ 
በረሀ ጥሪታቸውንና ላባቸውን ያፈሰሱትን፣ እንዲሁም፣ 
የሥራ ባልደረቦቻቸው መስዋዕት የሆኑበትን የድካም 
ዋጋም ጭምር መሆኑን፣ በህዳሴው ግድብ የምንጣሮ 
ሥራ ላይ ተሰማርተው የነበሩ ወገኖች ይገልፃሉ። 

“ሜቴክ የድካማችንን ዋጋ ቀማን፣በወቅቱ ወደ 
በላይ አቤት ብንልም፣ “የትኛውም  ባለስልጣን 
እኔን ማዘዝ አይችልም፣ ማነው ሱሪ የታጠቀ ብሩን 
የሚያስከፍላችሁ?” ሲሉ ሜጄር ጄነራል ክንፈ ዳኘው 
ዛቱብን ፥እንደፎከሩትም ከሶስት መቶ አርባ ሚሊዮን 
ብር በላይ ቀምተውን ጭራሽ ዕዳ አለባችሁ ብለው 
ወነጀሉን፤ ከፍትህ አደባባይም ፍትህ አጣን" ይላሉ 
ቅሬታ አቅራቢዎቹ።

ዓለም ከተፈጠረች ጀምሮ ያልተነካ የሚመስለውን 
ጥቅጥቅ ያለ ደንና፣ እንደ ተራራ ተኮፍሰው ውፍረትና 
ቁመታቸው ለዓይን እንኳን የሚያስፈሩትን ዛፎች 
ለመቁረጥ መወሰን ከፍተኛ ወኔን የሚጠይቅ ነበር። 
ሳይጀምሩት ደክሟቸው ወደመጡበት የተመለሱ፣ 
ጀምረው ያቋረጡ ማህበራት ብዙ ነበሩ፤ ጥቂት ቆራጦች 
ግን በወኔ ተጋፈጡት።

"ከእኛ በፊት የምንጣሮውን ሥራ ጀምረው ያቋረጡ 
እንደነበሩ ብንሰማም፣ እኛ ፅናትን ሰንቀን ገባንበት። 
29 ማህበራት ሥራውን ጀምረን፣ ቼንሶ የተባሉ በእጅ 
የሚያዙ ዘመናዊ ማሽኖችን ገዝተን ዛፎቹን መቁረጥ 
ቀጠልን፣ እነዚያ ዕድሜ ጠገብ ዛፎች ግን በማሽኖቹ 
ሊበገሩ አልቻሉም፣ በበረሀው ሙቀትና በዛፎቹ 
ጥንካሬ የገዛናቸው ማሽኖቹ ከጥቅም ውጪ ሆኑ፣ 
ተስፋ አልቆረጥንም፤ ከአማራ፣ ከደቡብ፣ ከቤንሻንጉል፣ 
ከትግራይና ከኦሮሚያ በርካታ የሰው ሀይል ቀጥረን 
በማምጣት፣ ደኑን በመጥረቢያ መመንጠር ቀጠልን”…. 
ይላሉ ቅሬታ አቅራቢዎቹ፡፡

ለሚመነጠረው ቦታ ደረጃ 

የማውጣቱና የአለካኩ መንገድ

የደን ምንጣሮው ከመጀመሩ በፊት፣ ቦታው በተለያየ 
ደረጃ ተከፍሎ ዋጋ ወጣለት፣ ገደላማና ጥቅጥቅ ደን፣ 
ሜዳማና ጥቅጥቅ ደን፣ ሳሳ ያለና ብዙ የማያስቸግር 
ተብሎ ክፍያውም በሄክታር ከ6 ሺህ እስከ 13 ሺህ 
ብር ድረስ ዋጋ ወጥቶለትና፣ በዚሁ ሜቴክና ማህበራቱ 
ተስማምተው ውል በመግባት ሥራው ቀጠለ። 

ምንጣሮው የተካሄደበት ቦታ /

የሥራው መጠን/ የሚለካበት 

መሣሪያ

ምንጣሮው የተካሄደበት ቦታ መጠን  በምን ተለክቶ 
ይረጋገጥ? የሚለው ጥያቄ ወሳኝና መሠረታዊ ነበር። ከጊዜ 
በኋላም በኮንትራት ሰጪውና በኮንትራት ተቀባዮቹ 
መካከል ውዝግብ ያስነሳው የዚሁ የመለኪያ ዘዴው 
ጉዳይ ነው። አሠሪው/ሜቴክ፣  “በጂፒኤስ ይለካል” ሲል 
ማህበራቱ ደግሞ፣ “ቦታው ወጣ ገባ የበዛበት ስለሆነ፣ 
በሜትር ይለካልን” የሚል ሀሳብ አቀረቡ። 

ሁለቱ መለኪያዎች ልዩነት ይኖራቸው እንደሆን 

ለማረጋገጥ ሲባልም፣ ለናሙና የተወሰደ ቦታ በሜትርና 
በጂፒኤስ ተለካ፣ በሜትር ተለክቶ 12 ሄክታር የሆነው 
ቦታ፣ በጂፒኤስ ሲለካ ከ6 ሄክታር በታች ሆነ። በዚህም 
ትክክለኛው መለኪያ ሜትር መሆኑ በሁለቱም ወገኖች 
ስለታመነበት፣ ሜትር ገመድ እየተጣለ ይለካ ጀመር፣ 
በዚህም ልኬት ሜቴክ በሦስት የተለያዩ ምዕራፎች 
ለማህበራቱ ክፍያ ፈፀሟል፤ ማስረጃዎቹም በሁለቱም 
ወገኖች እጅ ይገኛሉ። ማህበራቱም ለቀጠሯቸው 
ወገኖች፣ ሜቴክ በሜትር ለክቶ በሚያረጋግጠው ልኬት 
መሠረት ሲከፍሉ ቆዩ። 

የባለስልጣን ወገኖች በሥራው 

መሠማራት  

በአስቸጋሪው የሥራው  የመጀመሪያው ምዕራፍ 
መስዋዕትነትን የጠየቁ ሂደቶች ታልፈው አካባቢው 
በአንፃራዊነት ሲሻሻል፣ እንዲሁም፣ “ማህበራቱ በክፍያ 
ተጠቃሚ ሆነዋል” ተብሎ ሲወራ፣ የባለስልጣናትና 
የጀኔራሎች ዘመዶች በሥራው የመሠማራት ጥያቄ 
አቀረቡ፣ ይሄኔ የመጀመሪያዎቹን የመግፋት ምልክት 
መታየት እንደጀመረ የማህበራቱ መሪዎች ይናገራሉ። 

"ሜቴክ እኛን ከሥራው ለማስወጣት ሲል፣ የህክምና 
አገልግሎትና ውሀ ሊያቀርብ ፈፅሞት የነበረውን 

ስምምነት አፈረሰ"የሚሉት የማህበራት ተወካዮች፣ 
እርምጃው ቢያሳዝናቸውም በእልህና በወኔ በሥራው 
እንደቀጠሉ ያወሳሉ ።የማህበራቱ ቁጥር ከ29 ወደ 160 
በማደግ፣ እነዚህ ማህበራትም እሰከ 15ሺህ የሚደርስ 
የሰው ሀይል በማሰማራት፣ በሰው ጉልበት ተሠራ ተብሎ 
ለማመን የሚያስቸግር አስደማሚ እና አመርቂ ሥራ 
መሠራቱን ሁሉቱም ወገኖች አረጋግጠዋል። 

የማህበራቱ የወሰን ምልክት 

የቀደሙት ማህበራትም ሆኑ በኋላ የተጨመሩት፣ 
የየማህበራቸው የሥራ ክንውን እየተለካ ነበር 
የሚመዘገብላቸው፣እንደ አሰማሩት የሰው ሀይል መጠንና 
የሥራ ብቃት የሚሠሩት መጠንም ከፍና ዝቅ ሊል 
ስለሚችል፣ ከአጎራባቾቹ ማህበራት ጋር መለያ ማድረግ 
ያስፈልግ ነበር፣ አንዱ ሌላው የሠራውን እንዳይወስድና 
እያንዳንዱ ማህበር በሰራው መጠን ይከፈለው ዘንድ 
የመነጠሩት ቦታ  በወቅቱ ይለካላቸዋል፤ የአንዱ ማህበር 
ሥራ ከሌላው ጋር እንዳይቀላቀል ለማድረግ ሲባልም፣ 
በየመሀላቸው ምልክት የሚሆኑ ዛፎችን ሳይቆርጡ 
እንዲተው ይደረጋል፣ ከዚያም ቦታዎቹ እየተለዩ የሠሩት 
መጠን በሜትር ይለካል፤ ከዚያ ለምልክት የተተውት 
ዛፎች ይቆረጡና ቦታዎቹ ይፀዳሉ።ለእያንዳንዱ 
ማህበርም በሠራው መጠን ይከፈለዋል ፣ማህበሩም 

ቀጥሮ ለሥራው ላሰማራቸው ሰዎች ይከፍላል፡፡

 በእንዲህ መልኩ ሂደቱ ቀጥሎ 59ሺህ ሄክታር 
መሬት (አዲስ አበባን የሚያክል ቦታ) ተመነጠረ፤ 
ይህ በአሠሪዎቹና ሥፍራውን በጎበኙት ወገኖች ዘንድ 
ሁሉ አድናቆት የተቸረው ነበር፤ በረሃማው ምድር 
በበጋ የሚያቃጥለውን ያህል በክረምት ዶፍ ይጥላል፣ 
ጎርፍ ይከተልናም መሬቱ ውሀ ይተኛበታል፡፡ እንዲህ 
በሚሆንበት  ወቅት ሥራውን ማቆም የግድ ይላል፣ 
ክረምቱ የሚያስከተለው እርጥበት  ደኑን አቃጥሎ ዛፉን 
ለመቁረጥ አያስችልም፣ የእባብና ዘንዶ፣ እንዲሁም፣ የወባ 
ትንኝ መራባት፣ የወንዞች መሙላትናት ወዘተ ችግሮች 
ለሠራተኞቹ ህይወት ተጨማሪ ስጋትን ይፈጥራሉ። 
እነሆ ማህበራቱ በተፈጥሮ አስገዳጅነት ፈታኙን ሥራ 
አቋርጠው  ወደየመጡበት አካበቢ ተመለሱ፤ የመነጠሩት 
የቦታ ስፋት  ተለክቶላቸው፣ የሚከፈላቸው የገንዘብ 
መጠንም ተገልፆላቸውና ለክፍያም ቀጠሮ ተይዞላቸው 
ወደ የአካባቢያቸው አመሩ።

"ሥራችንን አስረክበን ስንወጣ የተሰጠንን የክፍያ 
ሠርተፊኬት አቅርበን ክፍያ ስንጠይቅ፣ 33 በመቶው 
ብቻ ተከፍሎን ሌላውን በያላችሁበት ሆናችሁ ጠብቁ 
ተባልን" ይላሉ ቅሬታ አቅራቢዎቹ፡፡ 

 በዚያ አስቸጋሪ የመሬት ገፅና ፈታኝ የአየር ፀባይ 
ውስጥ መከራቸውን አይተው ለሠሩት ሥራ፣ ተጨማሪ 
ምስጋናን እንጂ፣ ክፍያው ጥያቄ ውስጥ ይገባል ብሎው 
የተጠራጠሩ  አልነበሩም፡፡ ሜቴክም በሀገሪቱ ህግ 
የሚመራ ሀላፊነት የሚሰማው ተቋም እንጂ፣ በህግ 
የማይገዛ ነው ብለው ገምተው እንደማያውቁ የማህበራቱ 
መረዎች ይናገራሉ። 

"ከሚደርሰን ገንዘብ ላይ ለሥራ ማስኬጃ 
የተበደርነውን ክፍለንና ሌሎች ወጪዎችን ሸፍነን፣ 
ለቀጣይ ሥራ መሠረት ልንጥልበት፣ ቤተሰቦቻችንን 
ልንደጉም፣ በበረሀው ንዳድና በሥራው ክብደት እጅግ 
የተጎዳ አካላችን እንዲያገግም ልናደረግ አልመን ክፍያውን 
በጉጉት ተጠባበቅን፣ ከእኛ በላይ ደግሞ የጉልበት 
ሠራተኞቹ ክፍያውን ይጠብቃሉ፣ ደጋግመውም 
ይጠይቁን ነበር" የሚሉት የማህበራት መሪዎች፣ “የወቅቱ 
የሜቴክ መሪዎች፣ በዋንኛነት ሜጄር ጄነራል ክንፈ 
ዳኘው  ተስፋችንን አጨለሙት፣ ህልማችንን አመከኑት” 
በማለት በሀዘን ይናገራሉ።

የታለፈው ፈተና

ይህ ሥራ የብዙዎችን አካል አዳክሞና 
አጎሳቁሎ፣ሌሎችንም ለአካል ጉዳት ዳርጎ በተወሰኑት 
ላይም የህይወት መስዋዕትነት አስከትሎ ማለፉን 
ቅሬታ አቅራቢዎቹ ያወሳሉ፣ በሽፍቶች የተገደሉ፣ 
በአዞ የተበሉ፣ በወባ በሽታ የሞቱና በወንዝ የተወሰዱ 
እንዳሉ፣ በአጠቃላይም 18 ያህል ዜጎች ለህልፈተ ህይወት 
እንደበቁ፣ ጥቂቶችም የዕድሜ ልክ ህመም አትርፈው 
አሰስካሁን ህክምና እንደሚከታተሉ ይናገራሉ።

“እኔን ማንም ሚኒስቴር አያዘኝም” 

"ቀሪውን ክፍያ በትዕግስትና በጉጉት ጠበቅን፣ 
5ወራት ቢያልፉም ሜቴክ ገንዘባችንን ሊከፍለን 

የሜቴክ  ድራማ

ሜቴክና የ340 ሚሊዮን ብር ውዝግብ



እውነት፣ ሚዛናዊነት፣ ፅናት፣ ህዝባዊነት

15ሚያዝያ 20 ቀን 2011 ዓ.ም  

1ኛ ዓመት   ቁጥር 032

አልቻለም፣ የአበዳሪዎቻችንና ቀጥረን ያሠራናቸው 
ሰዎች ውትወታ ሲበረታብንና እኛም ችግር ሲጠናብን፣ 
ሜቴክም ሊከፍለን ፈቃደኝነት ስላላሳየ ችግሩን 
ይፈቱሉናል ብለን ወደ አመናቸው ባለስልጣን፣ የወቅቱ 
የአባይ ግድብ የኢኮኖሚ ክላስተር አስተባባሪ ወደነበሩት 
ዶክተር ደብረ ፅዮን ዘንድ ተሰባስን በመሄድ አቤቱታችንን 
አቀረብን። 

ዶክተሩም፣ "ከክንፈ ጋር ተነጋግሬያለሁ፣ ወደ 
እሱ ዘንድ ሂዱና ችግራችሁን ይፈታላችኋል" ብለውን 
ወደዚያው አመራን፣ ስንደርስ ክንፈ እሳት ጎረሰው እሳት 
ለብሰው ጠብቁን፣ "ከየትም ለቃቅሜያችሁ ያለ ጨረታ 
ሥራ ስለሰጠኋችሁ እንዴት ትከሱኛላችሁ? እንግዲህ 
የትኛዉ ሱሪ የታጠቀ ሚነስትር እኔን እንደሚያዘኝ 
ይታያል! እልህ በእኔ ይብሳል!  በየቢሮው እየዞራችሁ 
ስሜን ስላጠፋችሁ የሚመጣ ነገር የለም፣እንደውም 
ልኬቱ ተጭበርብሯል፣ የተጠየቀው ክፍያም ከተያዘለት 
በጀት በላይ ስለሆነ እንደገና በጂፒኤስ አስለካዋለሁ፣ምን 
እንደምትሆኑ አያችኋለሁ! "እያሉ በብስጭት ተናገሩ፡፡ 
ከዚህ በኋላም ክፍያውን የማግኘቱ ነገር ጨለመ፡፡ 

ጉድ ፈላ! እንዴት ሆኖ ነው እንደገና የሚለካው? 
የቦታዎቻቸው መለያ ምልክቶች ጠፍተዋል፣ ደግሞስ ጂ 
ፒ ኤስ ከግማሽ በላይ ልኬቱን እንደሚቀንስ ተረጋግጦ 
በሜትር እንዲለካ ስምምነት ላይ ተደርሶና በዚሁ 
መሠረት ሲከፈልም ቆይቶ፣ አሁን “ለምን አቤቱታ 
አቅርባችሁ፣ ስሜን አጎደፋችሁ” ተብሎ እንዴት “ወደ 
ጂፒኤስ ልኬት እንግባ” ይባላል ?

“ሊበሏት ያሰቧትን አሞራ ጅግራ ነሽ 

ይሏታል”

“ክንፈ በጂፒኤስ ስለመለካት ያወሩት ለጊዜው 
ስለተናደዱ ይሆናል፣ ወደራሳቸው ሲመለሱ 
ትክክለኛውን አሰራር ተከትለው ክፍያችንን እንድናገኝ 
ያደርጋሉ” የሚል ተስፋ በአንዳንዶች ዘንድ ነበር፣ 
ለባለስልጣናት ቅርበት ያላቸው አንዳንድ ማህበራትም 
መደራደርና መሸማገል ጀምረው ነበር። ጄነራሉ የጂፒኤስ 
ልኬቱን እውን ሊያደርጉ መቁረጣቸው እርግጥ መሆኑ 
እየታወቀ ሲመጣ የተበዳዮቹ ጭንቀት ጨመረ፥ የሥራ 
አፈፃፀማቸውን የሚያሳዩ መለያዎች ከጠፉ ከ5 ወራት 
በኋላ፣ ቁጥቋጦዎች እየበቀሉ የመሬቱን ገፅታ በቀየሩበት 
ሁኔታ ውስጥ፣ እንዴት የየማህበራቱን ይዞታ በትክክል 
መለየት ይቻላል? ያጭበረበሩ አሉ ከተባለስ፣ እነዚህ 
ወገኖች የሌላውን የሥራ ዉጤት “የእኔ ነው” ቢሉ፣ 
በምን መረጃ መከላከል ይቻላል? ከሁሉ በላይ የጂፒኤስ 
ልኬት የማህበራቱን የሥራ አፈፃፀም ከግማሽ በላይ ቀንሶ 
እንደሚያሳይ እየታወቀ ለምን ወደዛ ይገባል? የሜቴክ 
ዓላማ የማህበሩን የድካም ውጤት ለመቀማት ያለመ፣ 
ሊበሏት ያሰቧትን አሞራ ጅግራ ነሽ ይሏታል ዓይነት 
መሆኑን በቅሬታ አቅራቢዎቹ ዘንድ እምነት አደረ።

340 ሚሊዮን ብር 

 የራሳቸው የሜቴክ ሰዎች በእጅ የሚያዝ ጂፒኤስ 
በመያዝ፣ “የእያንዳንዱን ይዞታ እናውቀዋለን” በሚልና  
ማንም ነፃ ህሊና ያለው ሰው ሊቀበለው በማይችለው 
አሠራር እየዞሩ በአቦሰጠኝ በመለካት፣ አዲስ የልኬት 
ውጤትና የሂሳብ መጠን የሚሉትን አቀረቡ። 

በዚህም አላበቁም፣ ምንጣሮ በተካሄደባቸው 
ቦታዎች በመዘዋወር "ይህ ቦታ ሜዳማ ነበር፣ ይህ ብዙ 
ደን አልነበረውም" እያሉ በፊት ደረጃ ወጥቶለት ክፍያ 
የተወሰነበትን ቦታ ሁሉ አዲስ ደረጃ በማውጣት፣ ልኬቱን 
ቀሽበውና ሰነድ አዘጋጅተው፣ “ፈርሙ” እንዳሏቸው  
የማህበራቱ መሪዎች በምሬት ይናገራሉ።

በዚህ መንገድ የሥራቸው መጠን ከ50 በመቶ በላይ 
እንደቀነሰ ቅሬታ አቅራቢዎቹ ይገልፃሉ፡፡ አዲሱን ልኬት 
ያካሄደው በኮሎኔል ያሬድ ጥበቡ የሚመራው ቡድን፣ 
“ከ340 ሚለዮን ብር በላይ ከአጭበርባሪዎች አዳንን” 

በማለት ሪፓርት አቀረበ፣ ክንፈም ይህንኑ ሪፓርት 
በየስብሰባው ላይ እያቀረቡ በኩራት ተኮፈሱበት። 

ይህ ሂደት በማህበራቱና በአባላቱ ህልውና ላይ ብዙ 
ምስቅልቅል ሁኔታዎችን አስከትሏል፣ ንብረታቸውን 
አስይዘው ለሥራ ማስኬጃ የተበደሩትን መክፈል 
አቅቷቸው ንብረታቸው ተይዟል፣ ለሠራተኞቻቸው 
የሚከፍሉት አጥተው ክስ የተመሠረተባቸው፣ 
ድርጅቶቻቸው የተዘጉ፣ የታሠሩ፣ ሀገር ለቀው የጠፉ፣ 
ቤተሰቦቻቸው የተበተኑ አሉባቸው።

ፍትህን ፍለጋ 

በፍርድ ቤት ሜቴክን ለመክሰስ የተወሰኑ የማህበራት 
መሪዎች ሀሳብ ሲያቀርቡ፣ አንዳንዶች “ሜቴክን ከስሼ 
አሸንፋለሁ ብዬ አላስብም” ሲሉ፣ ሌሎች፣ “በድርድር 
እንሞክራለን” በማለት ወደ ክስ ከመሄድ ተቆጠቡ፣ 
ሌሎቹም ከባለ ዕዳዎቻቸው ለመደበቅ ተሰውረው 
ስለነበር፣ በከሳሽነት አልተሰለፉም። አስር ማህበራት ግን፣ 
የማይጋፉትን ባላጋራ ሜቴክን ፍርድ ቤት አቆሙት።

ከሳሾች የሥራ ውላቸውን፣ ቀደም ሲል በሜትር 
እየተለካ የተሰጣቸውን ክፍያ የሚያሳዩ ሰነዶችን፣ 
ለቀሪው ክፍያም የተሰጣቸውን ሰርተፊኬት አቅርበው፣ 
ያልተከፈላቸው ክፍያ እንዲፈፀምላቸው በልደታ 
የፌዴራሉ ፍርድ ቤት 15ኛ ፍታህ ብሄር ችሎት ክስ 
መሠረቱ ።

ተከሳሹ ሜቴክ፣ "ከሳሾች ከሰራተኞቻችን ጋር 
ተመሳጥረዉ ልኬት በማጭበርበር ክፍያ ጠይቀዋል" 
በማለት፣ በጂፒኤስ የለካውን ልኬት በማስረጃነት 
አቀረበ። "መጀመሪያ ክሱን መመልከት የጀመረው ዳኛ 
ለእኛ ለተበዳዮች ፍትህን እንደሚበይን ምልክቶች 
በመታየታቸው፣ በሜቴክ ስውር እጅ ዳኛው ተቀይረው 
ሌላ ሴት ዳኛ ተመደቡ" ይላሉ ከሳሾቹ። 

ፍርድ ቤቱ መለኪያውን በተመለከተ፣ በተከሳሽ 
ጠቋሚነት፣ ለኢትዮጲያ ካርታ ሥራዎች ድርጅት፣ 
“ከጂፒኤስና ከሜትር የትኛው የተሻለ ይህንን መሬት 
ይለካል?” የሚል ጥያቄ ላከ። የተጠየቀው ድርጅትም፣ 
"እንደዚህ ዓይነት ወጣ ገባ የበዛበትን ቦታ ለመለካት 
ሜትር እንደሚመረጥ፣ ጂፒኤስ ግን፣ የእንደዚህ ዓይነቱን 
ቦታ የቆዳ ስፋት በትክክል እንደማይሰጥ የፃፈው ደብዳቤ 
ቀርቦ ተነበበ።

ሜቴክ በበኩሉ፣ ከዚሁ የኢትዮጲያ ካርታ ሥራዎች 
ድርጅት ደብዳቤ ማምጣቱን ገልፆ አቀረበ። እንዴት 
አንድ መሥሪያ ቤት ሁለት ደብዳቤ ፃፈ? የሚለው 
አጠያያቂ ቢሆንም፣ ተነበበ። ሁለተኛው ደብዳቤም 
የሜትርን ተመራጭነት አይክድም፣ ሆኖም፣ በሜትር 
የተለካውን በጂፒኤስ በመለካት፣ በተገኘው ልዩነት ላይ 
ተመስርቶ ጂፒኤስን መጠቀም እንደሚቻል ይጠቁማል። 

የትኛው ደብዳቤ ነው ትክክል? ተብሎም መስሪያ 
ቤቱ ተጠይቆ፣ “የሁለቱም ደብዳቤዎቼ ይዘት አንድ ነው” 
ብሎ 3ኛ ደብዳቤ ፃፈ። ይህንን መሠረት በማድረግ፣ 
“ግራ ቀኙ በተገኙበት በሜትር ለኩላቸው” ተብሎ ለራሱ 
ለካርታ ሥራዎች ተፃፈ። 

ሜቴክ ለፍርድ ቤት የዳኝነት አልከፈለም፣ 
“ለማስለኪያ ወጪም 1/9ኛ ብቻ ነው የምከፍለው” 
በማለቱ፣ ከሳሾች የእሱንም ድርሻ ጭምር ለመክፈል 
ተገድደዋል። ቦታው ላይ ተሄዶ ለመለካት ሲሞከር፣ 
የሜቴክ ሰዎች፣ “ይሄ ቦታ ሜዳማ ነበር፣ ይሄ እርሻ ነበር” 
እያሉ በመቃወማቸው ባለሙያዎቹ ሥራውን አቁመው 
በመመለስ ድጋሜ መለካት እንደማይቻል ገለፁ።

ከዚህ በኋላ፣ ፍርድ ቤቱ “በሜትርም ቢሆን ድጋሚ 
መለካት አይቻልም” የሚል ብይን ሰጠ፣ ፍርዱን ከማንበቡ 
በፊት ግን፣  “በድርድር ለመፍታት ሞክሩ” በማለት  ሃሳብ 
አቅርቦ ለማደራደር ተሞከረ። የሜቴክ ተደራዳሪዎች ግን፣ 

የፍርድ ቤቱን ትዕዛዝ ባለማክበራቸው፣ አደራዳሪዎች 
ድርድሩን አቋርጠው የሜቴክን እምቢተኝነት ለፍርድ 
ቤቱ ሪፓርት አቅርበዋል፡፡ 

 ከዚህ በኋላ ሜቴኮች ሌላ ሀሳብ ይዘው መጡ፤ 
ስለ አካሄዱት የጂፒኤስ ልኬት ለፍርድ ቤቱ ሲገልፁ፣ 
“የለካንበት የቱ ዲ የጂፒኤስ ውጤት ትክክል ስላልሆነ፣ 
እንደገና  በስሪ ዲ እንልካለን” ብለዋል። ፍርድ ቤቱ 
ይህንኑ የሜቴክን ዕምነት መሠረት አድርጎ ውሳኔ 
ይሰጣል ተብሎ ሲጠበቅ፣ በቀጣዩ ቀጠሮ፣ "ፍርድ  ቤቱ 
አጣብቂኝ ውስጥ ገብቷል "ሲሉ ዳኛዋ ያልተጠበቀ 
ንግግር ተናገሩ። ቀጥሎም፣ ቀደም ሲል፣ “ድጋሚ መለካት 
አይችልም” የሚል ውሳኔ ያሳለፉት ዳኛ፣ "ግራና ቀኙ 
በሚያሳዩት ወሰን መሰረት ድጋሚ ይለካ" በማለት ኤም 
ኤል ሃት የተባለ ኩባንያ በሜትር ብቻ ለክቶ እንዲያቀርብ 
አዘዙ። ኩባንያውን የጠቆመው ሜቴክ ሲሆን፣ አብሮት 
የሚሠራም በመሆኑ ተቃወምን። በሚቀጥለው 
ችሎት ዳኛ ተቀየረ። እየታዩ ያሉት ድርጊቶች ተስፋ 
ቢያስቆርጡም፣ ቦታችንን እያሳየን በተባለው ድርጅት 
ለማስለካት ሞከርን። የሚገርመው፣ ልኬቱ ሜቴክ 
ካቀረበው ይልቅ ቅሬታ አቅራቢዎቹ ካቀረቡት ውጤት 
ጋር መጠጋቱን የሚያሳይ ሁኔታ ተፈጠረ። ይሄኔ የለኪው 
ድርጅት ባለሙያ፣ “በዚህ ዓይነት መቀጠል አይቻልም፣ 
ቦታው በስሪ ዲ ጂፒኤስ ነው መለካት ያለበት” በማለት 
ከአዲስአበባ ዩኒቨርስቲ ድጋፍ እንዲጠየቅ ሀሳብ 
በማቅረብ ሥራውን አቋረጠ።

የባለሙያውን ሃሳብ የተመለከተው ፍርድ ቤት፣ 
ለአዲስ አበባ ዩኒቨርሲቲ፣ “ከሜትርና ከስሪ ዲ ጂፒኤስ 
የትኛው የተሻለ መለኪያ ነው? ይህንን ቦታስ ለመለካት 
ሌላ የመለኪያ ዘዴ አለ ወይ?” በማለት የሚጠይቅ 
ደብዳቤ ፃፈ።  

ይቀጥላል ….

ጎንደር ዩኒቨርሲቲ ሥነ ትምህርት ፋካልቲ

የትምህርት አመራር መምህርና የዶክትሪት ድግሪ(ፒ.ኤች.ዲ) እጩ

ወደ 21 ዞሯል

ጀስቲን ሊንች
የፎሬይን ፖሊሲ መጽሔት
Foreign Policy

 እንደመግቢያ

በቀድሞው የሱዳን ፕሬዚዳንት ኦማር ሐሰን አል-
በሽር የተመራው የሱዳን መንግሥት፣ ባለፈው ጥር 
ወር ሀገሩ ከእንግሊዝ ቅኝ አገዛዝ ነጻ የወጣችበትን ቀን 
ለማክበር ዋሽግተን ዲ.ሲ. በሚገኘው ዊላርድ ሆቴል 
ውስጥ አንድ ግብዣ አዘጋጅቶ ነበር:: በዚሁ ግብዣ ላይ፣ 
ከእንግዶቹ ጋር ተደባልቀው ወግ ሲጠርቁ የሚታዩት 
በዩ.ኤስ. አሜሪካ የሱዳን አምባሳደር እና ‘በሰብዓዊነት ላይ 
ፈጽመዋቸዋል’ በተባሏቸው ወንጀሎች የሚጠረጠሩት 
የሀገሪቷ የቀድሞ የብሔራዊ ደኅንነት አገልግሎት ኃላፊ፣ 
ሞሐመድ አታ፣ ነበሩ::

ከሆቴሉ ውጭ ደግሞ፣ 100 ያህል ተቃዋሚች 
የሱዳንን ሰንደቅ ዓላማ አንግበው በአሁኑ ወቅት 
በመፈንቅለ-መንግሥት ከሥልጣናቸው በወረዱት 
ፕሬዚዳንት አል-በሽር እና በአምባሳደር አታ ላይ 
ተቃውሟቸውን እያሰሙ ነበር:: ሰላማዊ ሰልፈኞቹ 
ከዊላርድ ሆቴል ደጃፍ ሆነው፣ የቀድሞው የፕሬዚዳንት 
ባራክ ኦባማ እና የአሁኑ ፕሬዚዳንት ዶናልድ ትራምፕ 
አስተዳደሮች፣ ሱዳንን በተመለከተ ተለዋዋጭ ፖሊሲዎች 
የቀረጹባቸውን የኋይት ሃውስ ቢሮዎችን መመልከት 
ይችሉ ነበር::

"ሰይጣናዊ ሀገር"

ዩ.ኤስ. አሜሪካ፣ ጥቂት ለማይባሉ ዐሥርተ-
ዓመታት፣ ሱዳንን ከሰሜን ኮሪያ እና ከኢራን ጋር 
በማትተናነስ ደረጃ "ሰይጣናዊ ሀገር" አድርጋ በመሣል፣ 
ሀገሪቷን ከዓለም ዓቀፉ ማኅበረሰብ ለማግለል ትልቅ 
ጥረት አድርጋለች:: አሜሪካ፣ ‘የቀድሞው ፕሬዚዳንት 
በጦር ወንጀሎች ተከስሰው ከዓለም ዓቀፉ የወንጀለኞች 
ፍርድ ቤት ፊት መቆም አለባቸው’ የሚል አቋም ነበራት:: 
እንዲያውም፣ የዩ.ኤስ. አሜሪካ ባለሥልጣናት በአንድ 
ወቅት አል-በሽርን ከሥልጣናቸው ማውረድ ከሚፈልጉ 
የሱዳን ሹማምንት ጋር በመፈንቅለ-መንግሥት ዙሪያ 
ተነጋግረዋል:: በዚህ መንፈስ ሆኖ፣ የዋሽንግተን 
አስተዳደር በሱዳን ላይ አስከፊ ውጤቶችን ያስከተሉ 
ማዕቀቦችን ጥሏል:: 

ዳሩ ግን፣ በዊላርድ ሆቴል በተዘጋጀው ግብዣ 
በዩ.ኤስ. አሜሪካ ውጭ ጉዳይ ሚኒስቴር የሱዳን ዴስክ 
ኃላፊው፣ ብራያን ሹካን፣ እንዲሁም ሌሎች የአስተዳደሩ 
ከፍተኛ ባለሥልጣናት ከአምባሳር አታ እና ከሌሎች 
ሱዳናውያን ጋባዦቻቸው ጋር ተደባልቀው ያወጉ ነበር:: 
በቀጣዩ ወር ደግሞ፣ በኋይት ሃውስ የአፍሪቃ ጉዳዮች 
ከፍተኛ አማካሪ፣ ሲሪል ሳርተር፣ ሱዳን በሰብዓዊ 
መብቶች አያያዝ እና በሌሎች አንገብጋቢ ጉዳዮች ዙሪያ 
ለውጥ ካመጣች፣ አሸባሪነትን ከሚደግፉ ሀገራት ዝርዝር 
ልትሰረዝ ስለምትችልበት ሁኔታ ለመነጋገር ወደካርቱም 
አቅንተው ነበር:: 

ምሥጢራዊ አካሄድ 

የሱዳን የመረጃ እና የደኅንነት ሹማምንት ከዩ.ኤስ. 

ባለሥልጣናት ጋር በተካሄደው በዚህ ድርድር ላይ 
ተሳፈዋል:: በዚሁ ውይይት ላይ በሁለቱ ሀገራት 
የደኅንነት መሥሪያ ቤቶች መካከል መልካም የሥራ 
ግንኙነት ሳይፈጠር እንዳልቀረ የፖለቲካ ተንታኞች 
ግምት ነው:: ድርድሩን ተከትሎ፣ ዩ.ኤስ. አሜሪካ በሱዳን 
ላይ ከጣለቻቸው ማዕቀቦች መካከል አንዳንዶቹን 
አንሥታለች:: በካርቱም የሚገኘው የዩ.ኤስ. አሜሪካ 
ኤምባሲ በበኩሉ፣ በሱዳን ውስጥ ስላለው የኢንቬስትንት 
ዕድል ማብራሪያ በማከል፣ በዲፕሎማቶቹ እና በአንድ 
የዩ.ኤስ. አሜሪካ የነዳጅ ዘይት ኩባንያ የሥራ ኃላፊዎች 
መካከል የተካሄደ ስብሰባ የሚያሳዩ ፎቶዎችን በፌስቡክ 
ገጹ ላይ ለጥፏል:: 

ከ1990ዎቹ ዓመታት ወዲህ የዋሽንግተን አስተዳደር 
ከካርቱም ጋር ያለው ግንኙነት ምሥጢራዊ ከመሆኑም 
ባሻገር፣ እርስ በርሳቸው የሚቃረኑ ፖሊሲዎች 
የተንጸባረቁበት ነበር:: በ1993 (እ.አ.አ.)፣ ዩ.ኤስ. አሜሪካ 
የካርቱም መንግሥት ‘አሸባሪነትን ይደግፋል’ በሚል መነሻ 
በሀገሪቷ ላይ ማዕቀብ ጥላ ነበር:: ሆኖም፣ የዋሽንግተን 
አስተዳደር ሱዳንን ከዓለም ዓቀፉ ማኅበረሰብ ለማግለል 

ቢሞክርም፣ የዩ.ኤስ. አሜሪካ የስለላ ተቋም፣ ሲ.አይ.ኤ.፣ 
በምሥራቅ አፍሪቃ በሚንቀሳቀሱ አሸባሪ ቡድኖች ጋር 
በሚካሄደው ፍልሚያ ከሱዳን አቻው ጋር በምሥጢር 
ተባብሮ እየሠራ ነበር:: ሁለት የዩ.ኤስ. አሜሪካ የቀድሞ 
ባለሥልጣናት ባረጋገጡት አንድ ሪፖርት መሠረት፣ 
የሰሜን ቃል ኪዳን ሀገራት ድርጅት (ኔቶ) ጦር በ2011 
(እ.አ.አ.) ሊቢያ ውስጥ ጣልቃ በገባበት ወቅት፣ ሱዳን 
ለኅብረ-ብሔሩ ኃይል መረጃ በማቀበል እና ለተቃዋሚዎች 
የሚቀርበውን የጦር መሣሪያ በማስተላለፍ አጋርነቷን 
አሳይታለች:: ከዚህ በተጨማሪም፣ በካርቱም ዩኒቨርሲቲ 
ትምህርታቸውን የተከታተሉ አሸባሪዎችን ጨምሮ፣ 
ስለአል-ሸባብ መሪዎች ከፍተኛ የአመራር አባላት ጠቃሚ 
መረጃ እንዳላት ፍንጭ ሰጥታ ነበር::

ጥርጣሬ

ያም ሆኖ፣ አንዳንድ የዩ.ኤስ. አሜሪካ የመከላከያ 
ባለሥልጣናት የካርቱምን መረጃ በጥርጣሬ ዓይን 
ተመልክተውታል:: በዩ.ኤስ. አሜሪካ የአፍሪቃ እዝ ልዩ 
ኃይሎች የቀድሞው ምክትል አዛዥ፣ ብርጋዲየር ጄነራል 

ዶናልድ ቦልዱች፣ "ከሱዳን የተገኘው መረጃ ጠቀሜታው 
ፍጹም አይታየኝም:: እንዲያውም፣ ሱዳናውያኑ ወጥመድ 
ውስጥ እንዳይከቱን፣ የሰጡንን መረጃ ከመጠቀማችን 
በፊት በከፍተኛ ጥርጣሬ እና ጥንቃቄ ልንመለከተው 
ይገባል" ብለዋል::                              

ዳሩ ግን፣ ሱዳን እስካሁን ድረስ ግልጽ ባልሆነ 
ምክንያት ከዩ.ኤስ. አሜሪካ የመረጃ ተቋም ጋር የነበራትን 
ግንኙነት በ2015 (እ.አ.አ.) ስታቋርጥ፣ የኦባማ አስተዳደር 
በሲ.አይ.ኤ. ዳይሬክተር፣ ጆን ብሬናን በመመራት፣ 
ግንኙነቱን ለማስቀጠል ሞክሯል:: ከተወሰነ ጊዜ 
በኋላም፣ ዩ.ኤስ. አሜሪካ በሱዳን ላይ የጣለችው ማዕቀብ 
የሚነሣበት፣ እንዲሁም ሀገሪቱ አሸባሪነትን ከሚደግፉ 
ሀገራት ዝርዝር የምትሰረዝበት ዕቅድ ወደመድረኩ 
ብቅ ብሏል፤ በምላሹም፣ ሱዳን በፀረ-ሽብር ዘመቻው፣ 
በሰብዓዊ እርዳታ እና በሌሎች ጉዳዮች ዙሪያ ከዋሽንግተን 
ጋር ተባብራ ለመሥራት ተስማምታለች:: ፕሬዚዳንት 
ኦባማ ብቻ ሳይሆኑ፣ ፕሬዚዳንት ትራምፕም በዕቅዱ 
ተስማምተዋል:: ይኸው የሱዳን ስምምነት ፕሬዚዳንት 
ትራምፕ ከገፉባቸው ጥቂት የፕሬዚዳንት ኦባማ የውጭ 

ፕሬዚዳንት ትራምፕ እና ፕሬዚዳንት ኦባማ 

በሱዳን የተከተሉት ፖሊሲ



እውነት፣ ሚዛናዊነት፣ ፅናት፣ ህዝባዊነት

ፕሬዚዳንት ትራምፕ እና ፕሬዚዳንት ኦባማ 

በሱዳን የተከተሉት ፖሊሲ

እንደመግቢያ

የጣልያን ጠቅላይ ሚኒስትር፣ ጁሴፔ ኮንቴ፣ 
ጥቅምት 11-12/2018 (እ.አ.አ.) በኢትዮጵያ እና በኤርትራ 
ያደረጉት አጭር የሁለት ቀናት ጉብኝት፣ ሮም የአፍሪቃ 
ቀንድ ክልልን በተመለከተ የምትከተለው አዲስ የውጭ 
ፖሊሲ አቅጣጫ አንድ ማሳያ ነው:: የጠቅላይ ሚኒስትሩ 
ጉብኝት፣ ሮም ከቀድሞ ቅኝ ግዛቶቿ እንድትርቅ እና 
እስካሁን ድረስ አንገቷን እንድትደፋ ካደረጓት የ1992 
(እ.አ.አ.) "የታንጄንቶፖሊ" ቅሌት እና በሶማሊያ 
ከተቀጣጠለው የእርስ በርስ ጦርነት ወዲህ ዋነኛው ነው::

አዲስ ፖሊሲ፣ የቀድሞ ችግሮች

በሌጋ እና እና ሞቪሜንቴ 5 ስቴሌ (ኤም.5ኤስ.) 
የተዋቀረው የጣልያን ጥምር መንግሥት፣ መነሻውን 
የአፍሪቃ ቀንድ ያደረጉ ስደተኞች ወደጣልያን ባሕር 
ጠረፍ የሚያደርጉትን ጉዞ ለመቀነስ፣ ብሎም ለማቆም 
ብርቱ ፍላጎት አላቸው:: ይሁን እንጂ፣ ቀደምት የጣልያን 
መንግሥታትም ይህንኑ የፖሊሲ አቅጣጫ ሲከተሉ 
ነበር:: የቀድሞው ጠቅላይ ሚኒስትር፣ ማቴዎ ሬንዚ፣ እና 
የውጭ ጉዳይ ሚኒስትራቸው፣ ፓውሎ ጄንቲሎኒ፣ በሰኔ 
2014 (እ.አ.አ.) "የጣልያን የምሥራቅ አፍሪቃ የልማት 
ትብብር የአሠራር መሥመሮች" የተሰኘ ሰነድ አዘጋጅተው 
ነበር:: ይኸው ሰነድ ጣልያን በምሥራቅ አፍሪቃ 
የምትተገብራቸውን፣ በሂደት ላይ የሚገኙ፣ እንዲሁም 
የምትጀምራቸውን ፕሮጄክቶች ያቀፈ ነው:: በቀጣዩ 

በጋ ወቅት ደግሞ፣ የወቅቱ የጣልያን ጠቅላይ ሚኒስትር 
በሦስተኛው የተባበሩት መንግሥታት የፋይናንስ 
ኮንፈረንስ ለመገኘት ኢትዮጵያ ከጐበኙ በኋላ ወደኬንያ 
አምርተዋል:: 

ሮም በአፍሪቃ ቀንድ የምትከተለው ግልጽ 
የፖለቲካ አቋም፣ ምክትል የውጭ ጉዳይ ሚኒስትሩ፣ 
ላፖ ፒስቴሊ፣ በሐምሌ 2014 (እ.አ.አ.) በሶማሊያ፣ 
በጂቡቲ፣ በኤርትራ፣ በሱዳን፣ እና በኢትዮጵያ ባደረጉት 
ጉብኝት ተንጸባርቋል:: በኤንሪኮ ሌታ መንግሥት 
የተጀመረው ይኸው ዲፕሎማሲያዊ ጥረት፣ ትልቅ 
ትርጉም የሚኖረው የመጨረሻው የጣልያን የአስመራ 
ተልዕኮ በ1997 (እ.አ.አ.) የተካሄደ በሆኑ ነው፤ በዚህን 
ጊዜ፣ ፕሬዚዳንት ኦስካር ሉዊጂ ስካልፋሮ አስመራን 
ጐብኝተው ነበር:: በወቅቱ፣ ኤርትራ "የአፍሪቃ ሰሜን 
ኮሪያ" በሚል መጠሪያ ትታወቅ ነበር:: በአሁኑ ወቅት 
ደግሞ፣ የኢትዮጵያ ጠቅላይ ሚኒስትር፣ ዐቢይ አሕመድ፣ 
ቀጥሎም የሶማሊያ ፕሬዚዳንት፣ ሞሐመድ አብዱላሂ 
ሞሐመድ ወይም "ፎርማጆ"፣ የኤርትራ ፕሬዚዳንት፣ 
ኢሳይያስ አፈወርቂ፣ በዓለም ዓቀፉ ማኅበረሰብ ማዕቀፍ 
ውስጥ እንዲካተቱ የየበኩላቸው ጥረት አድርገዋል::

በቅርቡ በኤርትራ እና በኢትዮጵያ መካከል በሳውዲ 
ዐረቢያ፣ ጅዳ፣ በመስከረም 2018 (እ.አ.አ)  የተፈረመው 
የሰላም ስምምነት፣ በሁለቱ አጐራባች ሀገራት 
መካከል ለተካሄደው የድንበር ጦርነት፣ እንዲሁም 
ለሁለት ዐሥርተ-ዓመታት ለዘለቀው ፍጥጫ መቋጫ 

አበጅቶለታል:: ከዚህ በተጨማሪም፣ ስምምነቱ የጣልያን 
መንግሥት በክልሉ ያለውን ተሳትፎ የሚያሳድግበትን 
ዕድል ከፍቶለታል:: ጠቅላይ ሚኒስትር ኮንቴ ሁለቱን 
የቀድሞ ባላንጣ ሀገራትን የጐበኙ የመጀመሪያው 
የአውሮጳ ሀገር መራሄ መንግሥት በመሆን፣ ጣልያን 
በክልሉ መጫወት የምትፈልገውን ሚና አጉልተው 
አሳይተዋል:: በቀጣይነትም፣ የሶማሊያው ፕሬዚዳንት፣ 
ፋርማጆ፣ በሮም ከጣላያኑ ጠቅላይ ሚኒስትር ጋር 
በመገናኘት፣ የአውሮጳዋ ሀገር በአፍሪቃ ቀንድ 
የምትጫወተውን ሚና አጉልተውታል:: በወቅቱ፣ 
የአፍሪቃ ኅብረት ኮሚሽን ምክትል ፕሬዚዳንት፣ ክዌሲ 
ኳርቴይ፣ ጭምር በተሳተፉበት በዚህ ውይይጥ ከተነሡ 
ጉዳዮች መካከል የስደተኞች እና የኢኮኖሚ ልማት 
ዋነኞቹ ነበሩ::

የጣልያን መንግሥት ለስደተኞች ጉዳይ ትኩረት 
የሰጠው ሊቢያ ለመግባት ከሚሞክሩ ስደተኞች መካከል 
25% የሚሆኑት መነሻቸው የአፍሪቃ ቀንድ ሀገራት 
በመሆኑ ነው:: የኢኮኖሚ ልማት ጉዳዩ ደግሞ፣ በተለይ 
ለኢትዮጵያ ትልቅ ትርጉም አለው፤ ከአፍሪቃ ልማት 
ባንክ በወጡ አኃዞች መሠረት፣ ከ2009-16 (እ.አ.አ.) 
የኢትዮጵያ ኢኮኖሚ በዓመት በአማካይ 10% እድገት 
አስመዝግቧል:: የሮም መንግሥት ከአውሮጳ ኅብረት 
ጋር ለምሥራቅ አፍሪቃ በይነ-መንግሥታት (ኢጋድ) 
የበኩሏን እርዳታ የምታደርግ ሲሆን፣ የተቋሙን ዓለም 
ዓቀፍ ለጋሾች የሚያስተባብረው የኢጋድ አጋርነት 
ፎረምም ምክትል ሊቀ-መንበር ናት:: ከዚህም በላይ፣ 
በኅዳር 2015 (እ.አ.አ.) በማልታ፣ ላ ቫሌታ በተካሄደው 
ጉባዔ 1.8 ቢሊዮን ዩሮ ለአፍሪቃ ሀገራት በትረስት ፈንድ 
አማካኝነት ሊገኝ ችሏል:: 

በሌላ በኩል፣ Osservatorio Politica Internazi-
onale (ዓለም ዓቀፍ የፖለቲካ ታዛቢ) ተቋም ባወጣው 
አንድ ሪፖርት መሠረት፣ ጣልያን እና ሌሎች የአውሮጳ 
አጋሮች/ተፎካካሪዎች በኢኮኖሚ ትብብር መስኩ 
"ከቻይና፣ ከቱርክ እና ከፋርስ ባሕረ-ሰላጤ ሀገራት 
በጣሙን ርቀዋል" :: በተለይም፣ ሀገራቱ በዚህ ረገድ 
ከቻይና ጋር ያላቸው ልዩነት እጅግ በጣም ሰፊ ነው፤ ቻይና 
በጂቡቲ የከፈተችው የመጀመሪያው የባሕር ማዶ የጦር 
ሰፈር ጨምሮ፣ በተለያዩ መስኮች የምታከናውናቸው 
ፕሮጄክቶች ከአውሮጳ ሀገራት ከፍ ብላ እንድተቀመጥ 
አግዘዋታል:: ቻይና በጂቡቲ የገነባችው ወታደራዊ 
የጦር ሰፈር፣ ከባሕር ጃዊሳዎች እና ከአሸባሪዎች ጋር 
በሚካሄዱ ፍልሚያዎች በቅርብ ርቀት አስፈላጊውን 
እርምጃ የምትወስድበትን ዓቅም ይሰጣታል:: ጣልያን 
በበኩሏ፣ በቀድሞዋ የፈረንሳይ ቅኝ ግዛት፣ ጂቡቲ፣ በባብ 
ኤል-መንደብ፣ በሆርሙዝ ባሕረ-ሰላጤ እና በሕንድ 
ውቅያኖስ መካከል ለተለያዩ ዓለም ዓቀፋዊ ተልዕኮዎች 
የሚሰማሩ 100 ወታደሮች አሏት:: 

የጣልያን ምክትል የውጭ ጉዳይ ሚኒስትር፣ 
ኤማኑዌላ ዴል ሬ፣ ለኮሬዬሬ ዴላ ሴራ ጋዜጣ በጻፉት 
ደብዳቤ፣ "በ2017-17 (እ.አ.አ.) ጣልያን በኢትዮጵያ፣ 

የጣልያን እና የአፍሪቃ ቀንድ ሀገራት ግንኙነት

ቲሞቲ ዲሴኛ 
ጋዜጠኛ 
ጂኦፖሊቲካል ሞኒተር

በሶማሊያ እና በኤርትራ ለሚካሄዱ የልማት እና ሰብዓዊ 
ፕሮጄክቶች ከ81 ሚሊዮን ዩሮ በላይ ለግሳለች:: ከዚህ 
በተጨማሪም፣ ለኢትዮጵያ 47 ሚሊዮን ዩሮ በብድር 
መልኩ ሰጥታለች" ብለዋል:: ክልሉ ይበልጥ እየተረጋጋ 
በሄደ ቁጥር ደግሞ፣ የፋይናንስ እርዳታው በዚያው 
መጠን እየጨመረ ይመጣል:: ይህ በእንዲህ እያለ፣ ቻይና 
በ4,800 ሄክታር እና በ3.5 ቢሊዮን የአሜሪካ ዶላር 
በጂቡቲ ዓለም ዓቀፍ ነጻ የንግድ ቀጠና አቋቁማለች::

ሮም እና ቻይና - አዲስ ዓለም ዓቀፋዊ አጋርነት?

ቻይና እና ጣልያን በጋራ በአንድ መድረክ የተሰለፉ 
ይመስላል:: ቤይጂንግ የፕሬዚዳንት ዢ ዢያኦፒንግን 
የቀበቶ እና የመንገድ መርሃ-ግብር በተመለከተ 
ያከናወነችው ሥራ፣ እስትራቴጂያዊ ጠቀሜታው ቀላል 
ግምት የሚሰጠው አይደለም፤ ይኸው ፕሮጄክት ከጥቂት 
ዓመታት በኋላ ከጣልያን ትሪዬስቴ አውሮፕላን ማረፊያ 
ይደርሳል ተብሎ ይጠበቃል:: 

ያም ሆኖ፣ ቀደም ሲል እንደተገለጸው፣ የፋርስ 
ባሕረ-ሰላጤ ሀገራት በዚህ ሂደት ጉልህ ሚና 
እንደተጫወቱ መዘንጋት የለበትም፤ በተለይም፣ ሀገራቱ 
ከኳታር ጋር በገቡበት ፉክክር ሳቢያ ለአፍሪቃ ቀንድ 
ሀገራት ኢኮኖሚ እድገት ትልቅ አስተዋጽኦ እያበረከቱ 
ነው:: የተባበሩት ዐረብ ኤሚሬቶች ከ2010 (እ.አ.አ.) 
ጂቡቲን ከኤርትራ ጋር በሚያዋስነው ድንበር አካባቢ 
ወታደሮቿን አሰማርታለች፤ ኤርትራም በዚሁ ዓመት 
ጂቡቲን መውረሯ ይታወሳል:: ይሁን እንጂ፣ ሁለቱ 
ሀገራት፣ ማለትም ጂቡቲ እና ኤርትራ፣ ከተባበሩት 
ዐረብ ኤሚሬቶች እና ከሳውዲ ዐረቢያ ጐን ተሰልፈዋል:: 
በዚህም ሳቢያ፣ ኳታር በአካባቢው ያሰማራችው ሰላም 
አስከባሪ ኃይል ወደሀገሯ እንዲመለስ አዝዛለች::

ጣልያን ዳግም በአፍሪቃ ቀንድ አዎንታዊ ሚና 
መጫወቷ ጥቂት ከማይባሉ ነጥቦች ጋር የተያያዘ ነው:: 
በአሁኑ ወቅት በሥልጣን ላይ የሚገኘው የጣልያን 
ጥምር መንግሥት፣ የአፍሪቃ ቀንድን በተመለከተ 
በቀዳሚነት ትኩረት የሰጠው ለስደተኞች ጉዳይ ነው:: 
ከዚህ በተጨማሪም፣ በአፍሪቃ ቀንድ ክልል፣ በተለይም 
በኢትዮጵያ፣ እየታየ ያለው ኢኮኖሚያዊ እድገት ለጣልያን 
ፋብሪካዎች አዳዲስ ገበያዎችን መፍጠሩ አይቀርም:: 
ዳሩ ግን፣ የጣልያን የአፍሪቃ ቀንድ ፖሊሲ ውጤታማ 
እንዲሆን፣ የክልሉ ፖለቲካዊ እና ማኅበራዊ መረጋጋት 
ትኩረት ሊሰጠው ይገባል:: ኢራን፣ ዩ.ኤስ. አሜሪካ፣ 
ሳውዲ ዐረቢያ እና እስራኤል የመሰሉ የዓለማችን ሀገራት 
በአፍሪቃ ቀንድ በተለያዩ መስኮች መንቀሳቀሳቸው፣ 
ክልሉን ከንግድ እና ከኢኮኖሚ እድገት ያለፈ ትኩረት 
እንደሚያሻው ጠቋሚ ነው:: ከዚህ በተጨማሪም፣ 
ለምዕራቡ ዓለም የንግድ እንቅስቃሴ ወሳኝ የሆኑትን 
ቀይ ባሕር፣ የኤደን ባሕረ-ሰላጤ እና የሕንድ ውቅያኖስ 
መቆጣጠር የቻለች የዓለማችን ኃያል ሀገር፣ ከአካባቢው 
እስራቴጂያዊ ጠቀሜታ ዋነኛዋ ተቋዳሽ መሆኗ 
አይቀርም::                

      

 



እውነት፣ ሚዛናዊነት፣ ፅናት፣ ህዝባዊነት

18 ሚያዝያ 20 ቀን 2011 ዓ.ም  

1ኛ ዓመት   ቁጥር 032

አዘጋጅ:- ማውሮ

ለሴቶች ጤንነት አሥጊ የሆኑ በሽታዎችን 
በአብዛኛው መከላከል ይቻላል፤ ይሁንና፣ በቅድሚያ 
እንዴት ልንከላከላቸው እንደምንችል ማወቅ ይኖርብናል:: 
ዋነኞቹቹ የሴቶች የጤንነት ሥጋቶች ቀጣዮቹ ናቸው:: 
ማንኛዋም ሴት በበሽታው የመያዝ ሥጋቷን ለመቀነስ 
እና ጤንነቷን ለማሻሻል ከዚህ ቀጥሎ የተቀመጡትን 
የመከላከያ ዘዴዎችን ተግባራዊ ማደረግ ይጠበቅባታል:: 
እርምጃዎቹን ተግባራዊ ካደረገች ደግሞ፣ ጤንነቷን 
ከማሻሻል ባለፈ፣ ረዥም ዕድሜ መኖር ትችላለች::

የልብ በሽታ
የልብ በሽታ ወንዶችን ብቻ የሚያጠቃ ሕመም 

አይደለም:: የልብ በሽታ የሴቶችም ዋነኛ የጤንነት ሥጋት 
ነው:: የልብ በሽታን ለመከላከል፡-
• 	ሲጋራ ማጨስ ወይም ሌሎች የትምባሆ ምርቶችን 

መጠቀም የለባትም፤ ሲጋራ ከሚያጨሱ ሰዎችም 
ራቅ ማለት ይኖርባታል::

• 	አትክልት፣ ገለባው ያልተነሣለት እህል፣ አሰር እና 
ዓሣ በብዛት መመገብ አለባት፤ ስብ እና ሶዲየም 
(ጨው) የበዛባቸውን ምግቦች መቀነስ አለባት::

• 	ከፍተኛ የኮሌስትሮል መጠን ወይም የደም ግፊት 
ካለባት፣ የሐኪሟን ምክር ተግባራዊ ማድረግ 
ይኖርባታል::

• 	በየቀኑ የአካል ብቃት እንቅስቃሴ መሥራት 
ይኖርባታል::

• 	ጤናማ የሰውነት ክብደት ሊኖራት ይገባል::
• 	አልኮል መጠጥ የምትጠጣ ከሆነ፣ አጠጣጧን 

መመጠን ይኖርባታል፤ አልኮል መጠጥ ሲበዛ 
የደም ግፊትን ከፍ ሊያደርግ ይችላል::

• 	የስኳር ሕመምተኛ ከሆነች፣ በደሟ ውስጥ ያለውን 
የስኳር መጠን መቆጣጠር ይኖርባታል::

• 	ውጥረትን መቆጣጠር ይኖርባታል::

ካንሰር
ከካንሰር በሽታዎች መካከል ሴቶችን በቀዳሚነት 

የሚገድለው የሳንባ ካንሰር ነው:: የጡት እና የትልቁ 
አንጀት ካንሰሮችም እንዲሁ፣ ለሴቶች ጤንነት ዋነኛ 
ሥጋቶች ናቸው:: በካንሰር የመያዝ አጋጣሚን ለመቀነስ፡-
• 	ሲጋራ ማጨስ ወይም ሌሎች የትምባሆ ምርቶችን 

መጠቀም የለባትም፤ ሲጋራ ከሚያጨሱ ሰዎችም 
ራቅ ማለት ይኖርባታል::

• 	በየቀኑ የአካል ብቃት እንቅስቃሴ መሥራት 
ይኖርባታል::

• 	ጤናማ የሰውነት ክብደት ሊኖራት ይገባል::
• 	አልኮል መጠጥ የምትጠጣ ከሆነ፣ አጠጣጧን 

መመጠን ይኖርባታል::

ይህን ያውቁ ኖሯል?
• 	በሰውነታችን ውስጥ በአንድ ሰዓት ውስጥ 100 ግራም ፕሮቲን ይመረታል፡፡ 
• 	በእናት ማሕፀን ውስጥ ያለው ሽል በዘጠኝ ወራት ዕድሜው ልቡ 60,000,000 ጊዜ ያህል ይመታል፡፡
• 	ጉበታችን ከ500 በላይ የተለያዩ የሥራ ድርሻዎች አሉት፡፡
• 	ሳንባችን በሃያ አራት ሰዓታት ውስጥ ዐሥር ሺሕ ሊትር ዓየር ያመላልሳል፡፡
• 	አንድ ሰው በሕይወት ዘመኑ በአፍንጫው ውስጥ የሚበቅለው ጸጉር ቢቀጣጠል ስድስት ጫማ ርዝመት 

ይኖረዋል፡፡
• 	የሰውነታችን ረዥሙ ሕዋስ (ሴል) የነርቭ ሕዋስ ነው፤ አንድ የነርቭ ሕዋስ እስከ 1.3 የሚደርስ ርዝመት 

ሊኖረው ይችላል፡፡
• 	ቀኝ እጅ ተጠቃሚዎች ምግባቸውን የሚያኝኩት አብዛኛውን ጊዜ በቀኝ አገጫቸው በኩል ነው፤ በአንጻሩ፣ 

ግራኞች ምግብ ለማኘክ የግራ አገጫቸውን ይጠቀማሉ፡፡
• 	በአንድ ቀን ውስጥ ያለመቋረጥ 100,000 ጊዜ ያህል የሚመታው ልባችን፣ ጠንካራ ጡንቻ አለው፤ የልብ 

ጡንቻችን ደምን እስከ 9 ሜትሮች አርቆ ማፈናጠቅ ይችላል፡፡
• 	ከማንኛውም ሰው የበለጠ የማሽተት ችሎታ ያላቸው በዐሥር ዓመት ዕድሜ አካባቢ ያሉ ሕፃናት ናቸው፡፡
• 	አንድ ሰው በሚያዛጋበት ወቅት ከፍተኛ መጠን ያለው ኦክሲጅን ወደሳንባው ይገባል፤ ስለዚህም፣ ማዛጋት 

የደከመ አእምሮን ያነቃቃል፡፡  

• 	ፍራፍሬ እና አትክልት በብዛት መመገብ፣ 
እንዲሁም ስብ የበዛባቸውን ምግቦች መተው 
አለባት::

• 	በተቻለ ዓቅም ራሷን ለፀሐይ ብርሃን ማጋለጥ 
የለባትም፤ ከቤት መውጣት ካለባት፣ የፀሐይ 
ጨረር መከላከያ ቅባት መጠቀም ይኖርባታል::

• 	በየጊዜው ስለሚደረጉ የካንሰር ምርመራዎች ከጤና 
ባለሙያ ጋር መነጋገር ይኖርባታል::

• 	ራዶን፣ አስቤስቶስ፣ ጨረር እና የዓየር ብክለት 
ከመሰሉ ካንሰር አማጪ ንጥረ-ነገሮች መራቅ 
ይኖርባታል::

• 	አራስ ከሆነች፣ በተቻለ መጠን ልጇን ጡቷን 
ማጥባት ይኖርባታል::

የደም መርጋት በሽታ (ስትሮክ) 
ዕድሜ፣ የቤተሰብ የጤንነት ታሪክ፣ ጾታ ወይም 

ዘር የመሰሉ ለደም መርጋት በሽታ የሚያጋልጡ ነገሮችን 
መቆጣጠር አይቻልም:: ይሁን እንጂ፣ ሴቷ ለደም መርጋት 
በሽታ የመጋለጥ አጋጣሚዋን ቀጣዮቹን እርምጃዎች 
በመውሰድ መቀነስ ትችላለች፡-
• 	ሲጋራ ማጨስ ወይም ሌሎች የትምባሆ ምርቶችን 

መጠቀም የለባትም::
• 	ከፍተኛ የኮሌስትሮል መጠን ወይም የደም ግፊት 

ካለባት፣ የሐኪሟን ምክር ተግባራዊ ማድረግ 
ይኖርባታል::

• 	በምግቧ ውስጥ ያለውን የስብ እና የኮሌስትሮል 
መጠንን መገደብ ይኖርባታል::

• 	ጤናማ የሰውነት ክብደት ሊኖራት ይገባል::
• 	በየቀኑ የአካል ብቃት እንቅስቃሴ መሥራት 

ይኖርባታል::
• 	የስኳር ሕመምተኛ ከሆነች፣ በደሟ ውስጥ ያለውን 

የስኳር መጠን መቆጣጠር ይኖርባታል::
• 	አልኮል መጠጥ የምትጠጣ ከሆነ፣ አጠጣጧን 

መመጠን ይኖርባታል::

ሥር የሰደዱ የመተንፈሻ አካል በሽታዎች
ሥር የሰደዱ የመተንፈሻ አካል በሽታዎች 

ብሮንኪቲስ እና emphysema (የትንፋሽ እጥረትን 
የሚያስከትል የዓየር ከረጢቶች እብጠት) የመሰሉ 
የጤና አክሎችን ያካተቱ ናቸው:: ሴቷ እነኝህን በሽታዎች 
ለመከላከል፡-
• 	ሲጋራ ማጨስ ወይም ሌሎች የትምባሆ ምርቶችን 

መጠቀም የለባትም፤ ሲጋራ ከሚያጨሱ ሰዎችም 
ራቅ ማለት ይኖርባታል::

• 	ለኬሚካሎች እና ለዓየር ብክለት የመጋለጥ 
አጋጣሚዋን መቀነስ ይኖርባታል::

የአልዛይመር በሽታ
• የአልዛይመር በሽታን ለመከላከል የሚያግዙ 

በምርመራ የተረጋገጡ ዘዴዎች ባይኖሩም፣ ሴቷ 
ቀጣዮቹን እርምጃዎች መውሰዷ ይመከራል፡-

• 	ልቧን መንከባከብ ይኖርባታል፤ ከፍተኛ የደም 
ግፊት፣ የልብ በሽታ፣ የደም መርጋት በሽታ፣ 
የስኳር ሕመም እና ከፍተኛ የኮሌስትሮል መጠን 
በአልዛይመር በሽታ የመያዝ አጋጣሚን ከፍ 
ሊያደርጉት ይችላሉ:: 

• 	ጭንቅላቷ ላይ ማንኛውም ዓይነት 
ጉዳት እንዳይደርስባት መጠንቀቅ 
ይኖርባታል፤፣በጭንቅላቷ ላይ ጉዳት የደረሰባት 
ሴት ወደፊት ለአልዛይመር በሽታ ይበልጥ 
ልትጋለጥ እንደምትችል የሚጠቁሙ ጥናቶች አሉ::

• 	ጤናማ የሰውነት ክብደት ሊኖራት ይገባል::
• 	በየቀኑ የአካል ብቃት እንቅስቃሴ መሥራት 

ይኖርባታል::
• 	ሲጋራ ማጨስ ወይም ሌሎች የትምባሆ ምርቶችን 

መጠቀም የለባትም::
• 	አልኮል መጠጥ የምትጠጣ ከሆነ፣ አጠጣጧን 

መመጠን ይኖርባታል::
• 	ንቁ ማኅበራዊ ሕይወት ሊኖራት ይገባል::
• 	ጤናማ አእምሮ ሊኖራት ይገባል፤ አእምሮን 

የሚያጐለብቱ እንቅስቃሴዎችን ማከናወን እና 
አዳዲስ ነገሮችን መማር ይኖርባታል::

የአካል ጉዳት
ሴቶችን በአብዛኛው ለሞት እና ለአካል ጉዳት 

የሚዳርገው የአደጋ ዓይነት የመኪና ግጭት ነው:: ሴቷ 
ለዚህ መሰሉ አደጋ የመጋለጥ አጋጣሚዋን ለመቀነስ፡-
• 	የአደጋ ጊዜ መከላከለያ ቀበቶ መጠቀም 

ይኖርባታል::
• 	በተገቢው ፍጥነት ማሽከርከር ይኖርባታል::
• 	አልኮል መጠጥ ወይም አእምሮን በትክክል 

እንዳያስብ የሚያደርጉ ሌሎች ንጥረ-ነገሮችን 
ወስዳ ማሽከርከር የለባትም::

• 	እንቅልፍ እያንጐላጀጃት ማሽከርከር የለባትም::
• 	መውደቅ እና መርዝ የሴቶች ሌሎች የጤንነት 

ሥጋቶች ናቸው፤ እነኝህን ሥጋቶች ለመከላከል 
ዓይንን መመርመርን፣ በመጸዳጃ ቤት ውስጥ 
የማያዳልጥ ንጣፍ መጠቀምን፣ እንዲሁም ሙሉ 
በሙሉ ያልተቀጣጠለ ከሰል ካለበት ክፍል ውስጥ 
አለመቀመጥን የመሰሉ ቀላል ዘዴዎችን ተግባራዊ 
ማድረግ ይቻላል::

ዓይነት 2 የስኳር ሕመም 
በበርካታ የስኳር ሕሙማን ዘንድ የሚታየው ዓይነት 

2 የስኳር ሕመም፣ ሰውታችን በደም ውስጥ ያለውን 

ስኳር (ግሉኮስ) የሚጠቀምበትን መንገድ የሚያዛባ 
ነው:: ዓይነት 2 የስኳር ሕመም የልብ በሽታን፣ ዓይነ-
ስውረርነትን፣ የነርቭ ጉዳትን፣ እንዲሁም የኩላሊት 
ችግርን ሊያስከትል ይችላል:: ሴቷ ዓይነት 2 የስኳር 
ሕመምን ለመከላከል፡- 

•	 ጤናማ ያልሆነ የሰውነት ክብደት ካላት፣ 
ትርፍ ኪሎ ግራሞችን መቀነስ ይኖርባታል::

•	 በየቀኑ የአካል ብቃት እንቅስቃሴ መሥራት 
ይኖርባታል::

ኢንፍሉዌንዛ
ኢንፍሉዌንዛ በቫይረስ አማካኝነት የሚመጣ ከሰው 

ወደሰው የሚተላለፍ ኢንፌክሽ ነው:: ምንም እንኳን 
ኢንፍሉዌንዛ ጤናማ ለሆኑ ዐዋቂዎች አብዛኛውን ጊዜ 
አሳሳቢ ባይሆንም፣ ደካማ የቅስመ-ተፈጥሮ መከካከያ 
ሥርዓት ወይም ሥር የሰደደ በሽታ ባለባቸው ሰዎች 
ዘንድ አደገኛ ሊሆን ይችላል:: ማንኛዋም ሴት ራሷን 
ከኢንፍሉዌንዛ ለመከላከል በየዓመቱ የኢንፍሉዌንዛ 
ክትባት መውሰድ ይኖርባታል::

የኩላሊት በሽታ
የኩላሊት መታወክ አብዛኛውን ጊዜ ከስኳር ሕመም 

ወይም ከከፍተኛ ደም ግፊት ጋር ተያያዥነት ያለው 
የጤና እክል ነው:: የስኳር ሕመምተኛ ወይም ከፍተኛ 
የደም ግፊት ያለባት ማንኛዋም ሴት፣ የሐኪሟን ምክር 
ተግባራዊ ማድረግ ይኖርባታል:: ከዚህ በተጨማሪም፡-
• 	ጤናማ የአመጋገብ ሥርዓት መከታተል እና 

በምግቧ ውስጥ ያለውን የጨው መጠን መቆጣጠር 
ይኖርባታል::

• 	በየቀኑ የአካል ብቃት እንቅስቃሴ መሥራት 
ይኖርባታል::

• 	ጤናማ ያልሆነ የሰውነት ክብደት ካላት፣ ትርፍ 
ኪሎ ግራሞችን መቀነስ ይኖርባታል::

• 	መድኃኒቶችን በጤና ባለሙያው ባዘዘው መሠረት 
መውሰድ ይኖርባታል::

የደም መመረዝ (ሴፕቲሴሚያ ወይም 

ሴፕሲስ)
ሴፕቲሴሚያ ባክቴሪያ ወይም ባክቴሪያ ሠራሽ መርዝ 

በደም ውስጥ በሚኖርበት ወቅት የሚፈጠር ሕይወትን 
አደጋ ላይ የሚጥል ኢንፌክሽ ነው:: ሴፕቲሴሚያ 
አብዛኛውን ጊዜ የሚመጣው በሳንባ፣ በሽንት ማስወገጃ 
ሥርዓት፣ በሆድ ዕቃ ወይም በወገብ አጥንት ውስጥ 
በሚፈጠር ኢንፌክሽን ሳቢያ ነው:: አብዛኛውን ጊዜ 
ሴፕቲሴሚያን መከላከል አይቻልም:: ይሁን እንጂ፣ ሴቷ 
ለመሰል ኢንፌክሽን እንዳትጋለጥ የተለያዩ እርምጃዎችን 
መውሰድ እና የቅስመ-ተፈጥሮ መከላከያ ሥርዓትን 
የሚያዳክሙ በሽታዎችን መከላከል ትችላለች::
• 	እጆቿን በየጊዜው መታጠብ ይኖርባታል::
• 	መውሰድ የሚገባትን ክትባት ወቅቱን ጠብቃ 

መወጋት ይኖርባታል::
• 	ለማንኛውም ዓይነት ከባድ ኢንፌክሽን ወዲያውኑ 

የጤና ባለሙያ ማማከር ይኖርባታል::
• 	ሞዴሷን ከስድስት እስከስምንት ሰዓታት ባለው 

ልዩነት መለወጥ ይኖርባታል::
• 	ሽንቷን ከሸናች በኋላ አካባቢውን ከፊት ወደኋላ 

መጥረግ እና ከወሲብ በኋላ መሽናት ይኖርባታል::
የተለመዱ የሴቶች የጤንነት ሥጋቶችን ማወቁ 

ጠቀሜታ አለው፤ ይሁንና፣ ሴቷ ይህን ጽሑፍ አንብባ 
መደናገጥ የለባትም:: ይልቁንስ፣ ጤናማ ሕይወት 
ለመምራት የሚያግዟትን ጤናማ የአመጋገብ ሥርዓት 
መከተል፣ የአካል ብቃት እንቅስቃሴ መሥራት፣ በየጊዜው 
የጤና ምርመራ ማድረግ እና ለዙሪያ ገባዋ ትኩረት 
መስጠት የመሰሉ ጠቃሚ እርምጃዎችን መውሰድ 
ይኖርባታል:: ከዚህ በላይ የተቀመጡት የበሽታ መከላከያ 
ዘዴዎች የሴቷን የጤንነት ሥጋቶችን ለመቀነስ ዋነኛ 
አማራጮች ናቸው::

የሴቶች የጤንነት ሥጋቶች



እውነት፣ ሚዛናዊነት፣ ፅናት፣ ህዝባዊነት

አዘጋጅ:- ማውሮ

የድቡልቡል በረዶ አፈጣጠር 

ድቡልቡል በረዶ የሚፈጠረው በነጐድጓዳማ 
ደመናዎች ነውጥ ሳቢያ ነው:: የደመና ብናኞች ጥቃቅን 
በሆኑ ብናኞች ላይ ሲጤዙ፣ አንዳንድ ጊዜ ኃይለኛ 
ግፊት ባለው ዓየር ወደላይ ተገፍተው ከፍተኛ ቅዝቃዜ 
ወዳለበት የደመናው ክፍል ይወሰዳሉ:: ከፍተኛ ቅዝቃዜ 
ባለበት በዚህ የደመናው ክፍል ሌሎች ጠብታዎች ቀደም 
ሲል በተፈጠሩበት ጠብታዎች ላይ በመከማቸት በረዶ 
ይሠራሉ:: 

ወደበረዶነት የተለወጠው የዝናብ ጠብታ ወዲያ 
እና ወዲህ በመንቀሳቀስ፣ ከቀዝቃዛው የደመና ክፍል 
ስለሚወጣ እና ስለሚገባ ይህ ሂደት በተደጋጋሚ 
ይከናወናል:: በዚህን ጊዜ ወደበረዶነት የተለወጠው 
የዝናብ ጠብታ ሌሎች የበረዶ ብናኞች ስለሚያርፉበት 
ልክ እንደሽንኩርት በርካታ ንብሮችን በመፍጠር፣ 
ክብደቱ እየጨመረ ይሄዳል:: በመጨረሻም፣ ክብደት 
ስለሚኖረው በደመናው ውስጥ ያለውን የዓየር ግፊት 
በመጣስ፣ ጠጣር በረዶ ሆኖ ወደምድር ይወርዳል:: 
አንዳንድ ጊዜ እስከ 0.76 ኪሎ ግራም የሚመዝኑ ትላልቅ 
ድቡልቡል በረዶዎች በዚሁ ሂደት ሊፈጠሩ ይችላሉ::

የፈጠራ ሰዎች እና ሥራዎቻቸው
• 	ሌዘር (1960 እ.አ.አ.) - ቲ.ኤች. ማይማህ (ዩ.ኤስ 

አሜሪካ)
• 	ካልኩሌተር (1642 እ.አ.አ.) - ብሌዝ ፓስካል 

(ፈረንሳይ)
• 	የብስክሌት ጎማ (1888 እ.አ.አ.) - ጆን ቦይድ 

ዳንሎፕ (ብሪታኒያ)
• 	የጋዝ ምድጃ (1792 እ.አ.አ.) - ዊሊያም መርዶክ 

(ብሪታኒያ)
• 	መብረቅ ከል (1752 እ.አ.አ.) - ቤንጃሚን 

ፍራንክሊን (ዩ.ኤስ አሜሪካ)
• 	ሞተር ብስክሌት (1885  እ.አ.አ.) - ጎትሊብ 

ዴምለር (ጀርመን)
• 	የሽጉጥ ድምፅ ማፈኛ (1908 እ.አ.አ.) - ኤች.ፒ. 

ማክሲም (ዩ.ኤስ አሜሪካ)
• 	ፋይበር ኦፕቲክስ (1955 እ.አ.አ.) - ካፓኒ (ብሪኒያ)
• 	የዐረብ ብረት ማቅለጫ ምድጃ (1858 እ.አ.አ.) - 

ሲመንስ (ጀርመን)
• 	ናይለን (1937 እ.አ.አ.) - ዱ ፖንት ላቦራቶሪ (ዩ.ኤስ 

አሜሪካ)

የሴቶች ብቻ ባቡሮች
በሕንድ ሀገር በሰዎች በተጨናነቁ የሕዝብ ማመላለሻ 

ባቡሮች የሚጓዙ ሴት ተሳፋሪዎች ለበርካታ ዓመታት 
ስድብ ሲሰነዘርባቸው፣ እንዲሁም ወንዶች ሲዳብሷቸው፣ 
አፍጥጠው ሲመለከቷቸው እና በአጠቃላይ ወሲባዊ 
ትንኮሳ ሲፈጽሙባቸው ቆይተዋል:: ከዚህ ጋር 
በተያያዘ የሚቀርበው ስሞታ ከቀን ወደቀን እየጨመረ 
በመሄዱ፣ የሀገሪቷ መንግሥት በአንዳንድ ሁኔታዎች 
ወንዶች ጨርሶ አብረዋቸው እንዳይሳፈሩ ለማድረግ 
ወስኗል:: በመሆኑም፣ በሕንድ አራት ትላልቅ ከተሞች፣ 
ማለትም ኒው ዴልሂ፣ ሙምባይ፣ ቼናይ እና ካልካታ፣ 
"ለሴቶች ብቻ" አገልግሎት የሚሰጡ የተወሰኑ ባቡሮች 
እንዲመደቡ ተደርጓል:: በዚህ የመንግሥት እርምጃም 
ሕንዳውያን ሴቶች በጣም ተደስተዋል::   

ለፈገግታ ያህል
የመኻል ዳኛ፡- ጐረቤትህን ‘ደደብ’ ብለህ መሳደብህን ፍርድ ቤቱ አምኖ ስለተቀበለው፣ 5,000 ብር 

ተቀጥተሃል:: ከዚህ በተረፈ የምትናገረው ነገር ካለህ፣ እንድትናገር ተፈቅዶልሃል::
ተከሳሽ፡- ለክቡርነትዎ የምናገረውስ ነበረኝ:: በዚህ ዓይነት አቀጣጥ ክፍያውን ስለማልችለው ግን፣ አለመናገሬን 

መርጫለሁ::
***

አንዲት በዕድሜ የገፉ ሴት ወይዘሮ በሕይወታቸው ለመጀመሪያ ጊዜ ቢራ በብርጭቆ እንዲቀምሱ ተሰጣቸው:: 
ቢራውን አንዴ ፉት ካሉ በኋላ ግራ በተጋባ መልክ ቀና ብለው፣ "ይገርማል! ይኸ’ማ ባሌ ላለፉት ሃያ ዓመታት 
ይወስድ የነበረው መድኃኒት አየደለም፣ እንዴ?" ሲሉ ጠየቁ::

***
አንድ ሥራ የሌለው ጐልማሳ በደስታ ተሞልቶ እየዘፈነ እና እየተውረገረገ ወደቤቱ ይሄዳል:: ይህን ያስተዋለች 

ባለቤቱ በሁኔታው ተገርማ፣ "ምን አግኝተህ ነው፣ እንደዚህ ደስተኛ የሆንከው? ቤት ውስጥ የሚላስ የሚቀመስ 
እንደሌለ እያወቅክ!" ብላ ትጠይቀዋለች:: ባልየውም፣ "ምንም እንደሌለን’ማ አውቃለሁ:: ግን እግዚአብሔር 
ይመስገን፣ ጥሩ የምግብ ፍላጎት አለኝ" በማለት መለሰላት::    

አስገራሚ አሟሟት

የስኮትላንድ ንጉሣዊ ቤተሰብ አባል የሆነው 
ምሁር፣ ቶማስ ኡርክ ኡሃርት፣ በ1660 (እ.አ.አ.) በጣም 
ያስገረመውን አንድ ዜና ይሰማል፡፡ ዜናውም፣ "ዳግማዊ 
ቻርልስ የታላቋ ብሪታኒያ ንጉሥ ሆኑ" የሚል ነበር፡
፡ መስፍኑ ቶማስ ግን፣ በሁኔታው እጅጉን ከመገረሙ 
የተነሣ ለረዥም ሰዓታት እየተንተከተከ ሲስቅ ቆይቶ 
ድንገት ዓየር አጥሮ እስከወዲያኛው አሸለበ፡፡ 

ይህን ያውቁ ኖሯል?
• 	በምድራችን ከሰው ልጅ በተጨማሪ በሥጋ ደዌ በሽታ የሚጠቃ ፍጡር ቢኖር armadillo ብቻ ነው፡፡
• 	በውቅያኖሶች ውስጥ ያለው የጨው ክምችት ሁሉንም አህጉራት በ500 ሜትር ከፍታ መቅበር የሚችል ነው፡፡
• 	የማቀዝቀዣውን በር በከፈትን ቁጥር ከቀዝቃዛው ዓየር 30% ያህሉ ይባክናል፡፡
• 	የአብዛኞቹ ሞባይል ስልኮች አንቴና የተሻለ ኔትወርክ እንዳለ ከማስመሰል ባለፈ ምንም ፋይዳ የለውም፡፡
• 	የአእዋፍ ዓይኖች ከጭንቅላታቸው 50% ያህሉን ይሸፍናሉ፤ በአንጻሩ፣ የሰው ልጅ ዓይኖች ከጭንቅላቱ 

የሚሸፍኑት 5% ያህሉን ብቻ ነው፡፡
• 	ሰጎን ከማንኛውም አእዋፍም ሆነ ሁለት እግሮች ካሉት እንስሳ ፈጣኑ ነው፤ አንድ ሰጎን በሰዓት ከ70 ኪሎ 

ሜትሮች በላይ በሆነ ፍጥነት ሊሮጥ ይችላል፡፡
• 	ግሪንላንድ እንደስሙ ለም ሳይሆን የበረዶ ምድረ-በዳ ነው፤ በአንጻሩ፣ አይስላንድ ለም ሀገር ነው፡፡
• 	የመካከለኛው ዘመን አውሮጳውያን ‘ሞትን ያስቀራል’ በሚል እምነት ፈሳቸውን ጠርሙስ ውስጥ በመፍሳት 

ያሸቱት ነበር፡፡
• 	እንደበርካታ ሳይንቲስቶች እምነት፣ የመጽሐፍ ቅዱሶቹ ሰዶም እና ገሞራ የጠፉት በርዕደ-መሬት (መሬት 

መንቀጥቀጥ) ነው፡፡
• 	የቅርብ ዘመድ ሲሞትባቸው እንደሰው ልጅ ኀዘን የሚቀመጡ እንስሳት ቺምፓንዚዎች ብቻ ናቸው፡፡ 

ታላቁ ስኮትላንዳዊ ገጣሚ፣ ሮበርት በርንስ፣ 
ግጥሞቹን በአብዛኛው የጻፈው ከልቡ ለሚወደው ተራው 
ሕዝብ ነበር:: በርንስ ምንም እንኳን በትምህርቱ ብዙም 
ባይገፋም፣ ብዙ መጽሐፎችን ያነበበ ጐበዝ ባለቅኔ ነበር:: 
ገጣሚነቱ ዕውቅና የተቸረው የመጀመሪያዎቹ ሥራዎቹ 
በ1786 (እ.አ.አ.) ለኅትመት እንደበቁ ነበር:: ከዚህ 
በተጨማቲም፣ በአሽሙረኝነቱ ይታወቅ ነበር::

በርንስ አንዱን ቀን ከወደቡ አቅራቢያ በእግሩ 
እየተንሸራሸረ እያለ የሆነ ሰው የድረሱልኝ ጥሪ ሲያሰማ 
ይሰማል:: ይህን ጊዜ ወደባሕሩ አቅጣጫ ይሮጣል:: በዚህ 
አጋጣሚ አንድ መርከበኛ ከወደቡ አጠገብ ከቆመች 
አንዲት ጀልባ ላይ ዘልሎ ውኃው ውስጥ በመግባት፣ 
የድረሱልኝ ጥሪ ወዳሰማው ሰው እየዋኘ ያመራል:: 
መርከበኛው በብዙ ጥረት ሊሰጥም የነበረውን ሰው 
ያድነዋል:: ከመስጠም የተረፈው ሰው በጣም ሀብታም 

• 	አዲሱ ቦይንግ 787 አውሮፕላን አንዴ በቀዳው 
ነዳጅ 16,000 ኪሎ ሜትሮችን መብረር ይችላል::

• 	ከዓለማችን እጅግ አሰቃቂ የአውሮፕላን አደጋዎች 
መካከል አንዱ፣ በ1977 (እ.አ.አ.) ከ600 
መንገደኞች በላይ ያሳፈሩ ሁለት አውሮፕላኖች 
በቴኔሪፍ ደሴት አውሮፕላን ማረፊያ ማኮብኮቢያ 
ላይ ተላትመው ከ500 በላይ ሰዎች የሞቱበት ነው::

• 	በአውሮፕላኖች ውስጥ ያለው በድንገተኛ አደጋ 
ወቅት ጥቅም ላይ የሚውለው የኦክሲጂን 
ጭምብል የሚያገለግለው ለ15 ደቂቃዎች ብቻ 
ነው::

አስገራሚ የፍቺ ምክንያት 

አንዲት ሩማንያዊት ጡረተኛ ባሏ የጡረታ 
አበላቸውን ባለቤት አልባ የሆኑ ውሾችን ለመቀለብ 
በመጠቀሙ፣ ከ50 ዓመታት የትዳር ሕይወት በኋላ የፍቺ 
ጥያቄ ለፍርድ ቤት አቅርባለች:: የ70 ዓመቷ ባልቴት፣ 
ኤሊዛ ባርቡ፣ ባለቤቷ ሚርቺያ ከጥቂት ዓመታት በፊት 
ባለቤት አልባ ለሆኑ ሁለት ውሾች ፍራፍሬ መስጠት 
መጀመሩን ትናገራለች:: ይህን ተከትሎ ግን፣ ከ20 
የሚበልጡ ባለቤት አልባ ውሾችን በቀን ሦስት ጊዜ 
መመገብ በመጀመሩ፣ ጥንዶቹ ለራሳቸው የሚበሉት 
ምግብ እስከማጣት ደርሰዋል:: ኤሊዛ ባለቤቷ የጡረታ 
አበላቸውን በመኖሪያ ቤታቸው አካባቢ የተኮለኮሉትን 
ውሾች ለመመገብ በመጠቀሙ፣ ባለትዳሮቹ በየሳምንቱ 
መራባቸው እንዳልተዋጠላት ትናግራለች:: እንስሳት 
ወዳዱ የሩማኒያ የቀድሞው መሪ፣ ኒኮላይ ቻውሴስኩ፣ 
ባለቤት አልባ ውሾች እንዳይገደሉ ካዘዙ ወዲህ የሀገሪቷ 
ጐዳናዎች በውሾች ተጥለቅልቀው ነበር::       

የጐዳና ተዳዳሪዎች ብዛት 
(2017 እ.አ.አ.)  

•	 ቬኔዙዌላ - 6.7%

•	 ካናዳ - 0.9%

•	 ዩናይትድ ኪንግደም - 0.5%

•	 ስዊድን - 0.4%

•	 ሕንድ - 0.2%

•	 ቻይና - 0.2%

•	 ዩ.ኤስ. አሜሪካ - 0.2%

•	 ጀርመን - 0.1%

•	 ስፔይን - 0.09%

•	 ጣልያን - 0.08%

•	 ኖርዌይ - 0.07%

•	 ፈረንሳይ - 0.07%

•	 ብራዚል - 0.04%

•	 ሜክሲኮ - 0.04%

•	 እስራኤል - 0.02%

•	 ጃፓን - 0.00%4

(ምንጭ፡- ስፔክታተር ኢንዴክስ)

ነጋዴ ነበር፤ ሆኖም፣ ሕይወቱን ለታደገው መርከበኛ 
ጥቂት ሳንቲሞችን ብቻ ይወረውርለታል:: መርከበኛውም 
በባለጸጋው ነጋዴ ድርጊት በኀፍረት ይሸማቀቃል:: 

ይህ ሁሉ ሲሆን በወደቡ ዙሪያ ብዙ ሰው ተሰባስቦ 
ነበር:: ሕዝቡ መርከበኛውን ላከናወነው ድርጊት 
እንደጀግና፣ ነጋዴውንም በፈጸመው ድርጊት በመንቀት 
ዓይን ይመለከታቸው ጀመር:: ሕዝቡ ቀስ በቀስ በስሜት 
ተውጦ በነጋዴው ላይ ይጮኸበት እና ይዘልፈው 
ጀመር:: ነጋዴው ግን፣ ለሕዝቡ ጩኸት ብዙም ደንታ 
አልነበረውም:: 

በዚህን ጊዜ በርንስ ወደተሰበሰበው ሕዝብ ጠጋ 
ብሎ ምን እንደተፈጸመ ይጠይቃል:: ከሕዝቡ መካከልም 
አንዱ ስለተፈጠረው ሁኔታ ያስረዳዋል::

በነጋዴው ድርጊት ብዙም ያልተገረመው በርንስ 
ይህን ጊዜ፣ "ተዉት እባካችሁ:: ሕይወቱ ምን ያህል ዋጋ 
እንዳላት የሚያውቀው ጌታው ራሱ ነው" አለ::

የሕይወት ዋጋ

• 	የበረራዎች ዓለም ዓቀፍ ቋንቋ እንግሊዝኛ ነው፤ 
ማንኛውም አብራሪ እና የዓየር ትራፊክ ተቆጣጣሪ 
እንግሊዝኛ ቋንቋ ማወቅ አለበት::

• 	የዓለማችን ትንሿ ጄት አውሮፕላን ቢ.ዲ.-5 
ማይክሮ በሚል መጠሪያ ትታወቃለች፤ የክንፎቿ 
ርዝመት ከ14-21 ጫማ የሚደርስ ሲሆን፣ 
ክብደቷም 163 ኪሎ ግራም ነው::

• 	የአንድ ቦይንግ 747-400 አውሮፕላን የአብራሪዎቹ 
ክፍል መስተዋት የአንድ ቢ.ኤ.ም.ደብልዩ. መኪናን 
ያህል ዋጋ ያወጣል::

• 	የትላልቆቹ ዓየር መንገዶች አብራሪዎች እና 

ምክትል አብራሪዎች አንድ ዓይነት ምግብ 
እንዲበሉ አይፈቀድላቸውም፤ ይህም የሚደረገው 
ሁለቱም በምግብ መመረዝ እንዳይጠቁ ለጥንቃቄ 
ነው::

• 	በአንድ ቦይንግ 747 አውሮፕላን ውስጥ ያለው 
የኤሌክትሪክ ገመድ ርዝመት ከ240-280 ኪሎ 
ሜትሮች ይደርሳል::

• 	የአውሮፕላን ማረፊያዎች ማኮብከቢያ አስፋልት 
ውፍረት ከ2-4 ጫማ ይደርሳል::

• 	አውሮፕላኖች የሚበሩት አብዛኛውን ጊዜ 
በ35,000 ጫማ ከፍታ ነው::

ጥቂት ስለአውሮፕላን 



እውነት፣ ሚዛናዊነት፣ ፅናት፣ ህዝባዊነት

20 ሚያዝያ 20 ቀን 2011 ዓ.ም  

1ኛ ዓመት   ቁጥር 032

ከገጽ 7 የዞረ

ከገጽ 22 የዞረ

አሜሪካ ኢትዮጵያ ውስጥ...

ከመድረሳቸውም ሌላ፣ ለባለሙያዎቹ የመጨረሻ ውሳኔ 
ለመገዛት ተስማምተው ነበር:: የድንበር ኮሚሽኑ ውሳኔ  
በኢትዮጵያ ዘንድ ተቀባይነትን ሳያገኝ ቀርቷል:: በቀጣዮቹ 
ዓመታት፣ ኤርትራ በድንበር ወሰኑ ኮሚሽኑ ብያኔ አሸናፊ 
ሆና ብትወጣም፣  ኢትዮጵያ ትንሿን የባድመ መንደር 
ጨምሮ፣ አወዛጋቢውን የድንበር ክልል እንደያዘች 
ዘልቃለች:: በአሁኑ ወቅት ግን፣ አዲሱ የኢትዮጵያ 
መንግሥት የባድመን መንደር ለሕጋዊ ባለቤቱ፣ ኤርትራ፣ 
ለመመለስ ተስማምቷል::

ዩ.ኤስ. አሜሪካ እና ሌሎች ምዕራባውያን ሀገራት 
በሁለቱ ሀገራት መካከል የተፈጠረውን ግጭት 
ለመፍታት አንድ እክል ገጥሟቸው ነበር:: ይህም እክል፣ 
ምዕራባውያኑ በአሸባሪነት ላይ በከፈቱት ጦርነት 
በአፍሪቃ ቀንድ ትልቁን ድጋፍ ለመስጠት አቅም ያላት 
ብቸኛዋ  ሀገር ኢትዮጵያ እንደመሆኗ መጠን፣ በውዝግቡ 
ዙሪያ ጫና ሊያሳድሩባት የሚችሉበት ሁኔታ አልነበረም:: 

የኤርትራውያን ሠቆቃ
በኢትዮጵያ እና በኤርትራ መካከል የተቀሰቀሰው 

ጦርነት ካበቃ በኋላ፣ የአስመራው መንግሥት ለሃያ 
ዓመታት የዘለቀውን ፍጥጫ በዜጎቹ ላይ የአፈና 
እና የጭቆና ፖሊሲ ለማራመድ ተጠቅሞበታል:: 
በተለይም፣ የሀገሪቷ ሕዝብ ገደብ የለሽ በሆነው ብሔራዊ 
ውትድርና አሁንም ድረስ እየተሠቃየ ይገኛል:: ኤርትራ 
ግዙፍ ሠራዊት ካላቸው የአፍሪቃ ሀገራት መካከል 
አንዷ ናት::  ኤርትራውያን በእንዲህ ዓይነቱ አፋኝ 
መንግሥት ሥር መኖራቸው የወደፊት ዕጣ ፈንታቸውን 
የሚያጨልምባቸው መስሎ ስለሚታያቸው፣በዐሥር 
ሺሕዎች የሚቆጠሩ ወጣቶች ወደተለያዩ የአውሮጳ እና 

የአፍሪቃ ሀገራት ተሰድደዋል፣ እየተሰደዱም ናቸው::

አዲስ የግንኙነት ምዕራፍ

ሁለቱ ሀገራት የሰላም ስምምነቱን ከመፈራረማቸው 
ከጥቂት ወራት በፊት፣ ማለትም በሚያዝያ 2018 
(እ.አ.አ.)፣ የዩ.ኤስ. አሜሪካ ውጭ ጉዳይ ሚኒስቴር 
የአፍሪቃ ጉዳዮች ተጠባባቂ ረዳት ሚኒስትሩ፣ ዶናልድ 
ያማሞቶ፣ ኢትዮጵያን እና ኤርትራን ጐብኘተው ነበር:: 
በዚሁ ጊዜም፣ የኢትዮጵያ ጠቅላይ ሚኒስትር፣ ዐቢይ 
አሕመድ፣ የባድመ መንደርን ለኤርትራ መስጠትን 
ጨምሮ፣ ለአልጀርስ ስምምነት ተገዢ እንደሚሆኑ 
ቃል ገብተው ነበር:: በቀጣዩ ሰኔ ወር ደግሞ፣ 
ኢትዮጵያ እና ኤርትራ ለድንበር ውዝግቡ ‘መቋጫ 
ያበጅለታል’ የተባለውን የሰላም ስምምነት በአቡ ድሃቢ 
ተፈራርመዋል:: 

ሁለቱ ሀገራት በመካከላቸው ያለው ግንኙነት 
በወዳጅነት ላይ የተመሠረተ ቢሆን ኖሮ፣ ዩ.ኤስ. 
ከኤርትራ አስትራቴጂዊ አቀማመጥ ተጠቃሚ በሆነች 
ነበር:: ከ1,100 ኪሎ ሜትሮች በላይ ርዝመት ያለው የቀይ 
ባሕር ጠረፍ ባለቤት የሆነችው ና፣ ከዓለማችን የንግድ 
እንቅስቃሴ ከ10% በላይ ያህሉ ከሚያልፍበት የሱዌዝ 
ቦይ በቅርብ ርቀት የምትገኘው ኤርትራ፣ ለዩ.ኤስ. 
አሜሪካ ግልጽ ስትራቴጂያዊ ጠቀሜታዎች እንደሚኖርት 
ሳይታለም የተፈታ ጉዳይ ነው::

ኤርትራ፣ ሳውዲ ዐረቢያን እና የተባበሩት ዐረብ 
ኤሚሬቶችን ጨምሮ፣ ከመካከለኛው ምሥራቅ ሀገራት 
ጋር ጥሩ ግንኙነት አላት:: ከዚህ በተጨማሪም፣ 
የተባበሩት ዐረብ ኤሚሬቶች የመን ውስጥ በምታካሂደው 

ጦርነት፣ የአሰብ ወደብን በወታደራዊ የጦር ሰፈርነት 
እንድትጠቀም ፈቅዳለች::

አደገኛ ክልል

ኤርትራ ያለችበት የአፍሪቃ ቀንድ ከዓለማችን 
አደገኛ ክልሎች መካከል አንዱ ነው:: ኤርትራ በረኃብ 
እና በጦርነት እየታመሰች ካለችው የመን ርቃ የምትገኘው 
በ32 ኪሎ ሜትሮች ብቻ ነው፣ ከ100,000 የሚበልጡ 
የመናውያን ሀገራቸው ውስጥ ያለውን ጦርነት በመሸ ሽ፣ 
ወደአፍሪቃ ቀንድ ሀገራት ተሰድደዋል:: ደቡብ ሱዳን፣ 
ሶማሊያ እና ኬንያም እንዲሁ ለክልሉ አለመረጋጋት 
አስተዋጽኦ ባደረጉ ግትቶች የታመሱ እና እየታመሱ 
ያሉ ሀገራት ናቸው:: ኢትዮጵያም ብትሆን ከ3 ሚሊዮን 
የሚበለወጡ ዜጎቿ ከቤት ንብረታቸው የተፈናቀሉባት 
እና ከሰብዓዊ ቀውስ ጋር የተፋጠጠች ሀገር ናት::

እንደድምዳሜ

ዩ.ኤስ. አሜሪካ፣ ቀደም ባሉት ዓመታት በአፍሪቃ 
ቀንድ ስትጫወት የቆየችውን ሚና መድገም የምትችልበት 
አመቺ ሁኔታ ተፈጥሮላታል:: የኤርትራ ሕዝብም ዘላቂ 
ሰላም እና መረጋጋት እንደሚፈልግ ግልጽ ነው:: አዲሱ 
የኢትዮጵያ ጠቅላይ ሚኒስትር፣ ዐቢይ አሕመድ፣ 
ኤርትራን በጐበኙበት ወቅት በሕዝቡ ዘመንድ የታየው 
የደስታ ስሜት ለዚህ አንድ ማረጋገጫ ነው:: ዩ.ኤስ. 
አሜሪካ በሁለቱ ሀገራት መካከል የተፈረመውን የሰላም 
ስምምነት የራሷን ስትራቴጂያዊ ጥቅም ለማስከበር 
እንደምትጠቀምበት የበርካታ ፖለቲካ ተንታኞች እምነት 
ነው:: 

              
  
                                 

የኢትዮ-ኤርትራ ዘላቂ ሰላም... ከገጽ 6 የዞረ

ከገጽ 8 የዞረ

የኢንቬስትመንት አሠራር ማለፊያ የመፎካከሪያ መድረክ 
ሊሆን ይችላል::

ያልተጠበቀ ውጤት

ለሌሎች የፖለቲካ ተንታኞች ደግሞ፣ በብድር ላይ 
የተመሠረተው የቻይና የተለያዩ ሀገራትን የመቆጣጠር 
አካሄድ በጊዜ ሂደት ያልተጠበቀ ውጤት ሊያስገኝ 
ይችላል:: የእስትራቴጂያዊ እና ዓለም ዓቀፍ ጥናቶች 
ማዕከል ባልደረባው፣ ጆናታን ሂልማን፣ እንደሚሉት፣ 
ቻይና በአፍሪቃ የምትከተለው ብድርን ማዕከል ያደረገ 
የውጭ ፖሊሲ አንዱ ተግዳሮት፣ በባሕር ማዶ ኢንቬስት 
የተደረገው በትሪሊዮን የሚቆጠር የአሜሪካ ዶላር በጊዜ 
ሂደት በቤይጂንግ ኢኮኖሚ ላይ ጫና የሚፈጥር መሆኑ 
ነው:: 

ሂልማን፣ "እነኝህ ፕሮጄክቶች በጥሩ ሁኔታ 
ካልተካሄዱ ቻይና ውስጥ የፋይናንስ እና ሌሎች ተያያዥ 
ቀውሶችን ሊያስከትከሉ ይችላሉ:: በስሪ ላንካ የሚገኘው 
ወደብ ብዙ ትኩረት ስቦ ይሆናል፤ ይሁንና፣ ከዚሁ 
ወደብ አጠገብ አንድም አውሮፕላን የማያርፍበት አንድ 
አውሮፕላን ማረፊያ በቻይና ብድር እንደተገነባ መዘንጋት 
የለብንም:: ይህ ዓይነቱ ሁኔታ ለቻይና ጥሩ አይደለም" 
ብለዋል::        

ጂቡቲ ከቻይና 
የብድር...

“ጆሮ ለራሱ ባዳ ነው” የሚለው ብሂል አሁን ላይ ብዙ 
ይሠራል ተብሎም አይታሰብም:: ለቤተ ክርስቲያኒቱ 
ከፍተኛውን ገቢ ከማስገኘት አንጻርና በሠራተኛ ብዛት 
ትልቁን ስፍራ ይዞ በሚገኘው የአዲስ አበባ ሀገረ ስብክት 
ስር ያሉት ካህናት ሰቆቃና ዋይታ እንደ ቀጠለ ይገኛል:: 
ይህ ሊሆን የቻለው ደግሞ በእግዚአብሔር ቁጣ ሳይሆን፣ 
እንደ ይሁዳ ኮሮጆአቸውን ይዘው በሚሰለፉ አንዳንድ 
ሙሰኞች እንደ ሆነ ለቀባሪ ማርዳት ይሆንብኛል:: 
አብዛኞቹ ተሿሚዎች በክብርና በአጀብ በገቡ ማግስት፣ 
ተዋርደው እንዲነሡ እየተደረገ ያለውም ለዚህ ነው:: 
ምክንያቱም፣ ቤተ ክርስቲያን ከጣለችባቸባው ኃላፊነት 
ይልቅ አድሏዊነትንና ሙስናን የሥራቸው መመሪያ 
አድርገው ስለሚገኙ ነው:: በዚህ ምክንያት በደል 
የደረሰባቸው ሠራተኞች መንግሥታዊና መንግሥታዊ 
ባልሆኑ ተቋማት እየዞሩ እንዲጮኹ ተገደዋል:: ታዲያ፣ 
ይህን ስር የሰደደ ችግር ለመፍታት  የብፁዓን አባቶች 
ድርሻ እስከ ምን ድረስ ነው? የመፍትሔ አካል ለመሆን 
ቊርጠኛነት እንዳነሣችሁ የሚያማችሁ ሕዝብ ብዙ ነው:: 

“አቤቱ፣…ዘመናችን እንደ ቀድሞ አድስ::” (ሰቆ. 
ኤር.2÷21):: የክፍል አንድ መጣጥፌ መቋጫ ነበር:: 
የነቢዩ ኤርምያስ ሰቆቃና ጩኸት ስለ ኢየሩሳሌም 
መከራ እንደ ነበር ይታወሳል:: ዛሬ ደግሞ፣ የሰማያዊት 
ኢየሩሳሌም ምሳሌ በሆነችው ቤተ ክርስቲያን ውስጥ 
የሚታዩ ሰቆቃዎች አሉና እነዚህ ዘርፈ ብዙ ችግሮች 
ይወገዱ ዘንድ “አቤቱ ዘመናችንን እንደ ቀድሞ አድስ” 
እያልን መጸለያችን የግድ ነው:: በመጨረሻም፡- 
አግዚአብሔር አምላካችን ሀገራችን ኢትዮጵያንና ቅድስት 
ቤተ ክርስቲያንን በበሳለምና በፍቅር ይጠብቅልን:: 

መልካም በዓለ ትንሳኤ ይሁንልን!!! አሜን::
      

አቋም ያለን ነን:: ውስብስብ ወይም ድብቅ አጀንዳ ብሎ 
ነገር የለንም:: ኢትዮጵያን በተመለከተ የምንከተለው 
ፖሊሲ ግልጽ ነው፤ ከጋራ ግቦቻችን ላይ ለመድረስ በጋራ 
የመሥራት አጀንዳ ነው ያለን::

የጋራ ግቦቻችንም ቢሆኑ ግልጽ ናቸው፤ እነኝህ 
ግቦቻችንም ዲሞክራሲን፣ የሕግ የበላይነትን እና 
ብልጽግናን ማስፈን፣ እንዲሁም ከሽብር እና ሌሎች 
አሥጊ ሁኔታዎች ነጻ የሆነች ዓለምን መፍጠር ናቸው:: 
በዚህም ምክንያት፣ ዩ.ኤስ. አሜሪካ በኢትዮጵያ ያላት 
አጀንዳ ግልጽ እና ግልጽ ነው፤ የጋራ ግቦቻችንን እውን 
ለማድረግ በጋራ ለመሥራት እንድንችል፣ አጋራችን 
የሆነችው ኢትዮጵያ በተቻለ መጠን ጠንካራ ሀገር 
እንድትሆን ብርቱ ፍላጎት አለን::

ኢትዮጵያ ውስጥ በቢሊዮኖች የሚቆጠር የአሜሪካ 
ዶላር ኢንቬስት የምናደርገው፣ ሀገሪቷ ከመቼውም ጊዜ 
በበለጠ ጠንካራ አጋራችን እንድትሆን ነው:: በዩ.ኤስ. 
አሜሪካ በኩል፣ ይህን አጋርነት በተመለከተ ምንም ዓይነት 
ድብቅ አጀንዳ፣ ቅድመ-ሁኔታ፣ አሊያም የሚወራረድ ዕዳ 
የለም:: ከኢትዮጵያ የምንፈልገው ነገር ቢኖር፣ ሀገሪቷ 
የእኛን ኢንቬስትመንት ቀደም ሲል ለተስማማንባቸው 
ውጤቶች መዋሉን ማረጋገጧን ብቻ ነው:: ይህን ያህል 
ቀላል እና ግልፅ ነገር ነው:: ዩ.ኤስ. አሜሪካ ከተለያዩ 
የዓለማችን ሀገራት ጋር ያላት አጋርነትም ከዚህ የተለየ 
አይደለም፤ ሌሎች ሀገራት ግን፣ ከተለያዩ ሀገራት ጋር 
ያላቸው አጋርነት ግልጽነት የጐደለው እና ውስብስብ 
ነው:: 

ኒው አፍሪካን፡- በኢትዮጵያ እየታየ ያለውን 
ፈጣን ዲሞክራሲያዊ ለውጥን በተመለከተ፣ 
ዩ.ኤስ. አሜሪካ ሀገሪቷ ውሰጥ ማየት 
የምትፈልገው ነገር ምንድን ነው? በዚህ ረገድ 
ተጽዕኖ የማሳደር ፍላጎቷስ እስከምን ድረስ ነው?

        

አምባሳደር ሬይነር፡- ዋናው ጉዳይ፣ ዩ.ኤስ. 
አሜሪካ ኢትዮጵያ ውስጥ ማየት የምትፈልገው ነገር 
አይደለም:: ትልቁ ጉዳይ፣ የኢትዮጵያ መንግሥት እና 
ሕዝብ እውን ሆኖ ማየት የሚፈልገው ነገር ነው፤ መቼስ፣ 
የኢትዮጵያ መንግሥት እና ሕዝብ ፍላጎት ዲሞክራሲ፣ 
መልካም አስተዳደር፣ ብልጽግና፣ የሕግ የበላይነት እና 
መረጋጋት የሰፈነባት ሀገር ማየት እንደሆነ ምንም ጥርጥር 
የለውም:: ከዚህ በተጨማሪም፣ ዩ.ኤስ. አሜሪካ ለዚህ 
ሂደት የምትሰጠው ድጋፍ ትኩረት ማግኘቱ አይቀርም:: 
ዩ.ኤስ. አሜሪካ ትኩረቷን ያደረገችው ኢትዮጵያ 
ከወጠነቻቸው ግቦች ላይ እንድትደርስ በማገዙ ላይ ነው:: 
የጠቅላይ ሚኒስትር ዐቢይ የለውጥ ዕቅዶች ከራሳችን 
ፖሊሲዎች እና እሴቶች ጋር በጣሙን ስለሚቀራረቡ 
ደግሞ፣ ይህን መሰሉን አቋም ለመያዝ አልተቸገርንም::

ስለዚህም፣ በአሁኑ ወቅት ትኩረት የሰጠነው 
ጠቅላይ ሚኒስትሩ ያስቀመጧቸውን ግቦች ለመደገፍ 
የሚያግዙንን ነባር እና አዳዲስ ዘዴዎች፣ አሠራሮች… 
ወዘተ. በማዳበሩ ላይ ነው:: በእርግጥ፣ ዩ.ኤስ. አሜሪካ 
በእንዲህ ዓይነቱ ሂደት ከሌሎች ሀገራት የበለጠ 
አስተዋጽኦ ማድረግ ትችላለች፤ ይሁንና፣ አንድም 
የዓለማችን ሀገር ማንኛውንም ነገር ብቻዋን ማከናወን 
አትችልም:: ኢትዮጵያን ለመደገፍ ከኢትዮጵያ ጋር 
ብቻ ሳይሆን፣ ከሌሎች የዓለማችን ሀገራት እና ከዓለም 
ዓቀፋዊ ተቋማት ጋር ያለን ትብብር እና ዲፕሎማሲያዊ 
ግንኙነት ወሳኝነት አላቸው::

ኢትዮጵያን በተመለከተ ዩ.ኤስ. አሜሪካን ልዩ 
የሚያደርጋት ነገር ቢኖር፣ የትብብራችን ስፋት እና 
ጥልቀት ነው:: ከዚህ በተጨማሪም፣ በኢትዮጵያውያን 
ሕይወት ላይ እውነተኛ ለውጥ በሚያመጡ ዘርፎች 
ኢንቬስት ማድረጋችንም ልዩ ያደርገናል:: ይህ በእንዲህ 
እያለ፣ የዩ.ኤስ. አሜሪካ የግሉ ክፍለ-ኢኮኖሚ 
ለኢትዮጵያ ኢኮኖሚ እድገት የሚጫወተውን ሚና 
እንዲያሳድግ ጠንክረን እየሠራን ነው:: ጥቂት የማይባሉ 

የዩ.ኤስ. አሜሪካ ኩባንያዎች የኢትዮጵያን የፋይናንስ፣ 
የማኑፋክቸሪንግ እና የአገልግሎት ዘርፎችን ለማጠናከር 
የሚያስችሉ አዳዲስ ዕድሎችን ለመፍጠር ወደሀገሪቷ 
እየመጡ ነው::

110 ሚሊዮን የሚጠጋ ሕዝብ ያላት ኢትዮጵያ፣ 
በአሁኑ ወቅት ካለው በበለጠ ፍጥነት አዳዲስ የሥራ 
ዕድሎችን መፍጠር ይኖርባታል:: ከዚህ ጋር በተያያዘ 
ደግሞ፣ ትኩረት ሊሰጠው የሚገባው የግሉን ክፍለ-
ኢኮኖሚ ኢንቬስትመንት ለማጠናከሩ ነው:: አዳዲስ 
የሥራ ዕድሎች ሊፈጠሩ የሚችሉት በዚህ መልኩ 
ስለሆነ፣ የውጭም ሆነ የሀገር ውስጥ ኢንቬስተሮች በዚህ 
ረገድ ጠንክረው መንቀሳቀስ ይጠበቅባቸዋል:: 

ኢንቬስትመንት ሲባል ደግሞ፣ ተራ ኢንቬስትመንት 
አይደለም:: ኢንቬስትመንቱ ማኅበራዊ ኃላፊነትን፣ 
ጠንካራ የሥራ ዕድል ፈጠራን፣ ኃላፊነት የሚሰማው 
የአካባቢ ጥበቃን፣ ለሰው ኃይል ዓቅም ግንባታ ትኩረት 
የሚሰጥ፣ እንዲሁም ትርጉም ያለው የቴክኖሎጂ ሽግግርን 
የሚያሳልጥ ሊሆን ይገባዋል:: ኢትዮጵያ ውስጥ የሚገኙ 
እና ወደኢትዮጵያ መግባት የሚፈልጉ የዩ.ኤስ. አሜሪካ 
ኩባንያዎች ደግሞ፣ በእነኝህ መስኮች የላቁ ናቸው:: 

ኢትዮጵያ በአሁኑ ወቅት ያለችበት ሁኔታ ከዚህ 
ቀደም በዲፕሎማሲያዊ የሥራ ሕይወቴ አጋጥሞኝ 
አያውቅም:: ሀገሪቷ እውነተኛ ዲሞክራሲን እና 
ኢኮኖሚያዊ ብልጽግናን የማስፈን ትልቅ ዕድል አላት፤ 
እንዲሁም፣ ሁሉም ዜጎች ጠቅላይ ሚኒስትር ዐቢይ 
በወጠኑት የለውጥ ሂደት የመሳተፍ ሰፊ ዕድል አላቸው:: 

ጠቅላይ ሚኒስተር ዐቢይ እና ኢትዮጵያ ከእነኝህ 
ግቦች ላይ ለመድረስ ቆርጠው እንደተነሡ እናምናለን:: 
ስለዚህም፣ ዩ.ኤስ. አሜሪካ ለዚህ ውጥን ስኬታማነት 
የሚቻላትን ሁሉ ድጋፍ ለማድረግ ዕድሉ እና ግዴታው 
አላት:: ዞሮ ዞሮ ግን፣ በሂደቱ ዋነኛው ተዋናይ የኢትዮጵያ 
ሕዝብ ነው፤ ይሁንና፣ እስከመጨረሻው ድረስ 
ከኢትዮጵያ ሕዝብ ጐን እንሰለፋለን::            

የዘመናት ጩኸት...



እውነት፣ ሚዛናዊነት፣ ፅናት፣ ህዝባዊነት

21ሚያዝያ 20 ቀን 2011 ዓ.ም  

1ኛ ዓመት   ቁጥር 032

ከገጽ 5 የዞረ

ነገዶች በተፈጠሩበት መንገድ አይደለም። አማሮች 
ጎሳቸውን ትተው፥ ሀገረ መንግሥትን፥ “ሁሉን ትተን 
ተከተልንህ” ያሉ ከየጎሳው የተጠራቀሙ ሕዝብ ናቸው። 

አማሮችን እዚህ ያደረሳቸው ረጅሙ የሀገራችን 
ታሪካዊ ሂደት ነው። ለማብራራት አማሮችን በዓባይ 
ወንዝ ውሓ ልመስላቸው። ከጣና ባሕር የሚነሣው የዓባይ 
ውሓና ባሕረ ኢያሪኮ (Mediterranean Sea) የሚገባው  
የዓባይ ውሓ አንድ አይደሉም። ዓባይ የኢትዮጵያን 
ምድር ለቆ እስኪወጣ ድረስ ብዙ የኢትዮጵያ ወንዞች 
ውሓቸውን ለሱ አስረክበዋል። ያም ሆኖ፥ ውሓው 
የዓባይ ውሓ ነው የሚባለው። ከጣና የሚወጣው የውሓ 
መጠን ከባሕረ ኢያሪኮ ከሚገባው ውሓ ጋር ቢተያይ 
ኢምንት ነው።

አማራ የሚባል ነገድ ነበረ (ወሎ ውስጥ)። ግን 
የዛሬው የአማራ ሕዝብ ሁሉም የነገደ አምሐራ ልጆች 
አይደሉም። አብዛኞቹ ጎሳቸውን ትተው አማራ (በዚያ 
ላይ ኦርቶዶክስ ክርስቲያን) የሆኑ ልጆች ናቸው። ይኸ 
ዓይነት መሸጋሸግ በሁሉም የኢትዮጵያ ጎሳዎች ላይ 
ደርሷል። በተለይ ኦሮሞች ብዙዎችን የሌላ ነገድ ሰዎች 
በግድም በውድም ኦሮሞዎች አድርገዋቸዋል። ስለዚህ 
ነው፥ “እያንዳንዱ ኢትዮጵያዊ ብዙ ጎሳዎች ነው” 
የሚባለው።  ግን አማሮች ላይ የደረሰው ዓይነት ሚዛን 
የደፋ መሸጋሸግ በማንም ጎሳ/ነገድ ላይ አልደረሰም። 
የመሸጋሸጉም ምክንያት የተለየ ነው። ወደ አማራነት 
መሸጋሸግ የመጣው ቋንቋቸው አማርኛ በተጫወታቸው 
ሁለት ሚናዎች ነው፤ አንደኛ፥ አማርኛ የመንግሥቱ  
ከሕዝቡ ጋር መገናኛ ሆነ። ሁለተኛ፥ የዕውቀት መገብያ 
ሆነ። በዚህ ሂደት የጎሳ ሰዎችም ጎሳቸው ለቀው 
ወደአማራነት መንሸራሸር ብቻ ሳይሆን፥ ሳይለቁ (ማለት 
ወደ አማራነት ሳይሸጋሸጉ) አማርኛን ከጎሳቸው ውጪ 

ካለው ሕዝብ ጋር መገናኛ አደረጉት። አማርኛ አገናኘን፤ 
አማርኛ ዕውቀት መገብያ ሆነን።

ሀገር-በቀል ሥርዓተ ትምህርት

“አማርኛ ዕውቀት መገብያ ሆነን” ስል ብዙ ሰው 
የሚያስበው በመንግሥት ትምህርት ቤት ትምህርት 
የሚሰጠው በአማርኛ መሆኑን ማስታወሴ ይመስላቸዋል። 
እሱን ማለቴ አይደለም፤ እሱንማ መንግሥት በሌሎች 
ጎሳዎች ላይ አድልዎ እንደሠራባቸው ይቈጥሩታል። እሱን 
በኋላ እተቸዋለሁ። አሁን የምናገረው ሲወርድ ሲዋረድ 
እኛ ዘንድ ስለደረሰው ሀገር-በቀል ሥርዓተ ትምህርት 
ነው። ኢትዮጵያ ከጥንት ጀምሮ የትምህርት ሥልጣኔ 
ነበራት። ሲጀመር፥ ትምህርቱ የክርስትና ሃይማኖት፥ 
አስተማሪዎቹ አግዓዝያን ነበሩ። ቋንቋቸው ግዕዝ ነበረ፤ 
አግዓዝያን የተለያየ ጎሳ በመሆን ሲጠፉ፥ ሥርዓቱን  
ትግሬዎችና አማሮች ወርሰው ቀጠሉ።

ቀስ በቀስ አማሮች ተተኩ። ማለት መምህራኑ 
አማርኛ ተናገሪዎች፥ የአማራ ሳይንት (የዛሬ ወሎ)፥ 
የሸዋ፥ የጎንደር፥ የጎጃም ሰዎች ሆኑ። ትምህርቱን 
በተማሩት በግዕዝና አፋቸውን በፈቱበት በአማርኛ 
አደረጉት። ተማሪውም አብዛኛው አማራና ትግሬ 
ሲሆን፥ ከሌላ ጎሳዎች የመጡ ጥቂት ልጆችም ነበሩ።  
ከሌላ ጎሳዎች በብዛት አለመምጣታቸው ሀገራዊ ጉዳት 
አለው። ግን ላለመምጣታቸው ወቀሳ የሚያስከትል 
ከሆነ፥ ተጠያቂዎቹ አስተማሪዎቹ ወይም ቤተ ክህነት 
ሳይሆኑ፥ ባህሉ ነው። በባህሉ መሠረት፥ አንድ አስተማሪ 
ራሱን ቀጥሮ (self-employed) አስተማሪ ይሆናል። 
ልጆች አስተማሪ አለ የሚባልበትን ቦታ ፈልገው ሄደው 
ይመዘገባሉ። የትምህርት ባህል በሌለበት አካባቢ 
አስተማሪ ስለማይኖር የዚያ አካባቢ ልጆች በትምህርት 

ማጣት ተጎድተዋል።
ይኸ ይሆን የነበረው መንግሥት ዓለማዊ ትምህርት 

ማስተማርን አስፈላጊ ሆኖ ባላገኘበት ዘመን ነበረ። 
አስፈላጊ ሆኖ ሲያገኘው ያቋቋመው ሥርዓተ ትምህርት 
ሌሎቹ የጥንት ሀገሮች የወሰዱትን ይመስላል። የትምህርት 
ሥልጣኔ ባላቸው ሀገሮች ሁሉ ትምህርት ያደረገው 
የእድገት እርምጃ ከመንፈሳዊ ትርምህርት ወደ ዓለማዊ 
ትምህርት መሸጋገር ነው። ቋንቋውም ያው መንፈሳዊው 
ትምህርት ይሰጥበት የነበረው ቋንቋ ነው። የኢትዮጵያ 
ሥርዓተ ትምህርት ወደ ዓለማዊ ትምህርት ሲሸጋገር 
ከሌላው ሀገር የተለየ መንገድ አልቀየሰም። መሸጋገሪያው 
በአማርኛ እንዲሆን የታሪክ ሂደት አስገድዷል። 

እዚህ ላይ አንድ በገለልተኝነት የሚመለስ ጥያቄ 
ልጠይቅ፤ የትምህርታችን መሸጋገሪያ አማርኛ ካልሆነ 
በሌላ በምን ቋንቋ መሸጋገር ነበረበት? በዚያን ጊዜ፥ 
በሌሎቹ ቋንቋዎች ሁሉ ማስተማር አስፈላጊ መሆኑን 
እንኳን ማንም ልብ አላለው። ልብ ቢለውስ፥ በየትኛው 
ቋንቋ አስተምሮ፥ በሌሎቹ አያስተምር? አማርኛን 
የማስተማሪያ ቋንቋ ማድረግ አማራጭ የሌለው የታሪክ 
ውሳኔ ነው። ሁሉም በቋንቋው ላይ አንድ ተጨማሪ 
ቋንቋ (አማርኛ) ተምሮ ቢማሩበት ጥቅም እንጂ ጕዳት 
የለውም። አማራም አያደርግም። ዛሬ እንግሊዝኛ 
የምንማረው እንግሊዝ ለመሆን ሳይሆን፥ ዕውቀት 
እንድንቀስምበትና ቋንቋቸውን ከማናውቀው ሰዎች 
ጋር እንድንገናኝበት ነው።  ስሕተቱ በሌሎቹ ቋንቋዎች 
ማስተማር በተቻለ ጊዜ መከልከሉ ነው። 

ለሀገር አንድነትና ለመበልጸግ

ለሀገር አንድነትና ለመበልጸግ ከታሰበና ከተቻለ፥ 
ትምህርት በየትኛውም ቦታ በአማርኛና በራስ ቋንቋ 
መሆኑ ሊደገፍ ይገባል። የፌዴራሉ አባል ክፍለ-ሀገሮችም 
በአማርኛ (በመንግሥቱ ቋንቋ) እና በሌላ በፈለጉት 

ወቦ ሸማኔው ከጉባኤው...

ከገጽ 16 የዞረ

ከገጽ 3 የዞረ
ፖሊሲዎች መካከል አንዱ ነው::

እንደሌሎች የፕሬዚዳንት ትራምፕ አስተዳደር 
ጉዳዮች፣ በውሳኔ አሰጣጥ ሂደቱ ደካማነት እና ከዚሁ 
ጋር ተያያዥነት ያላቸው የመንግሥት ባለሥልጣናት 
አለመኖር ችግር አጋጥሞታል:: የቀድሞው ውጭ ጉዳይ 
ሚኒስትር፣ ሬክስ ቲለርሰን፣ የመሥሪያ ቤታቸውን 
የሱዳን እና የደቡብ ሱዳን ልዩ ልዑክ መምሪያዎችን 
የማጠፍ ዕቅድ ነበራቸው:: በዩ.ኤስ.ኤ.አይ.ዲ. የአፍሪቃ 
ዴስክ ደግሞ፣ ለበርካታ ዓመታት በኃላፊነት የተቀመጠ 
ሰው አልነበረውም:: ይህ በእንዲህ እያለ፣ የዋሽንግተን 
ባለሥልጣናት ሱዳን የፕሬዚዳንት ትራምፕ የውጭ 
ፖሊሲ አጀንዳ ውስጥ እንድትካተት ብርቱ ጥረት 
አድርገዋል:: 

ሱዳን እና አሸባሪነት

ስማቸው እንዲጠቀስ ያልፈለጉ አንድ የቀድሞ 
የዋሽንግተን ከፍተኛ ባለሥልጣን፣ "ሱዳን ውስጥ እየታየ 
ያለው የለውጥ ማዕበል ነው:: ሱዳንን በተመለከተ ያለን 
የውጭ ፖሊሲ ብዙም ውጤታማ አልሆነም" ብለዋል:: 

እኚሁ የቀድሞ ባለሥልጣን እንደሚሉት፣ ሱዳንን 
አሸባሪነትን ከሚደግፉ ሀገራት ዝርዝር የመሰረዙ 
ሂደት በዝግታም ቢሆን ወደፊት እየተራመደ ነው:: 
"ሂደቱ ከስድስት ወራት እስከ ዐሥር ዓመታት ሊወስድ 
ይችላል::"

ሱዳንን አሸባሪነትን ከሚደግፉ ሀገራት ዝርዝር 
በመሰረዙ ውሳኔ እጃቸው የሚኖርበት የዩ.ኤስ. አሜሪካ 
ሕግ አውጪዎች፣ የትራምፕ አስተዳደር በሱዳን 
የሰብዓዊ መብቶች አያያዝ ጉዳይ ጠንካራ አቋም 
እንዲይዙ አበክረው አሳስበዋል:: ጉዳዩ የሚመለከታቸው 
የሕዝብ ተወካዮች ምክር ቤት አባላቱ፣ የሁለቱ ሀገራት 
ግንኙነት መሻሻል ያለበት ሱዳን በሰብዓዊ መብቶች 

አያያዝ፣ በእምነት ነጻነት እና በሌሎች ጉዳዮች ዙሪያ 
ለውጥ ካስመዘገበች ብቻ እንደሆነ ይናገራሉ::

‘ሐሰተኛ ውንጀላ’

ሱዳን አሸባሪነትን በሚደግፉ ሀገራት ዝርዝር ውስጥ 
መካተቷ ተገቢ እንዳልሆነ የተናገሩት የሱዳን ውጭ ጉዳይ 
ሚኒስትር፣ አል-ዲርዲሪ ሞሐመድ አሕመድ፣ የሀገሪቷ 
ኢኮኖሚ በዚሁ ምክንያት እጅጉን የሚያስፈልገውን 
የዓለም ዓቀፍ ብድር ስረዛ ማግኘት አልቻለም:: እኚሁ 
ባለሥልጣን እንደሚሉት፣ ሱዳን አሸባሪነትን በሚደግፉ 
ሀገራት ዝርዝር ውስጥ በመካተቷ፣ "ዩ.ኤስ. አሜሪካ 
የዓለም ገንዘብ ድርጅት ለሱዳን ለመስጠት ያቀደውን 
ብድር እንድትቃወም አድርጓል::"

የውጭ ጉዳይ ሚኒስትሩ እንደተናገሩት፣ በሱዳን 
ላይ የተሰነዘረው የዘር ማጥፋት ውንጀላ "ሐሰት 
መሆኑ" ከመረጋገጡም ባሻገር፣ "የዳርፉር ምዕራፍ 
ለአንዴ እና ለመጨረሻ ጊዜ ተዘግቷል::" ያም ሆኖ፣ 
በዳርፉር በተቀሰቀሰው ግጭት 300,000 ያህል ሰዎች 
የተገደሉ ሲሆን፣ የመንግሥት የጸጥታ ኃይሎች ሴቶችን 
በማስገደድ፣ ከባርነት ባልተናነሱ የሥራ መስኮች 
አሰማርተዋቸዋል::

የቀድሞው የሱዳን የመረጃ ኃላፊ፣ አታ፣ በሀገሪቷ 
በተፈጸሙ የሰብዓዊ መብቶች ጥሰቶች ተጫውተውታል 
በተባለው ሚና ተወንጅለዋል:: ባለፈው ታኅሣሥ 
ወር ሁለት የዴሞክራቲክ ፓርቲ ሴናተሮች የትራምፕ 
አስተዳደር አታን ከዩ.ኤስ. አሜሪካ እንዲያባርራቸው 
የሚጠይቅ ደብዳቤ አስገብተው ነበር:: አንድ የቀድሞ 
የዩ.ኤስ. አሜሪካ ከፍተኛ ባለሥልጣን፣ " የሱዳን 
መንግሥት አታን በአምባሳደርነት ወደዋሽንግተን መላኩ 
በሀገሮቻችን መካከል ላለው ግንኙነት የሰጡትን ቦታ 
የሚጠቁም ነው" ብለዋል:: 

አደገኛ ፉክክር

ከጥቂት ዓመታት በፊት በዳርፉር የተፈጸመው 
የዘር ማጥፋት ወንጀል እና ፕሬዚዳንት አል-በሽር 
በመፈንቅለ-መንግሥት ከሥልጣናቸው ከመውረዳቸው 
በፊት በተቃዋሚዎች ላይ የተወሰደው እርምጃ ዋነኛው 
አቀነባባሪ የሱዳን የመረጃ መሥሪያ ቤት ኃላፊ፣ ሳላህ 
ጎሽ፣ እንደሆኑ በስፋት ይነገራል:: ጎሽ ይህን የሥልጣን 
እርካብ የጨበጡት በሳውዲ ዐረቢያ እና በተባበሩት 
ዐረብ ኤሚሬቶች ድጋፍ ነው:: አንዳንድ የዩ.ኤስ. አሜሪካ 
የቀድሞ እና የአሁን ባለሥልጣናት እንደሚሉት፣ የጎሽ 
ዋነኛ ተቀናቃኞች ሀገሪቷ ለገባችበት ችግር አል-በሽርን 
ተጠያቂ ያደረጉ ጄነራል መኰንኖች ናቸው::               

የዓለም ሰላም ፋውንዴሽን ዋና ዳይሬክተር እና 
በታፍትስ ዩኒቨርሲቲ የዓለም ዓቀፍ ግንኙነት ፕሮፌሰር፣ 
አልክስ ደ ቫአል፣ "የሱዳን ከፍተኛ ባለሥልጣናት 
በጥቅም የተሳሰሩ እንደመሆናቸው መጠን፣ የፕሬዚዳንት 
አል-በሽር ከሥልጣን መባረር፣ የአንድ የአደንዛዥ ዕፅ 
አስተላላፊ ቡድንን አለቃ ከመድረክ ከማስወገዱ ጋር 
ተመሳሳይ ነው:: ይህን ጊዜ በባለሥልጣናቱ መካከል 
ተዳፍኖ የቆየው ፉክክር ወደእርስ በርስ ጦርነት ሊያመራ 
ይችላል:: የሱዳን አንገብጋቢው ጉዳይ በአምባገነንነት 
እና በዲሞክራሲ መካከል እየተደረገ ያለው ፍልሚያ 
አይደለም:: ትልቁ ችግር፣ የተለያየ ዓይነት አመለካከት 
ባላቸው ከፍተኛ ባለሥልጣናት መካከል ያለው ፉክክር 
ነው" ብለዋል:: 

እንደድምዳሜ

አንዳንድ የፖለቲካ ተንታኞች እንደሚሉት፣ ሱዳን 
በ2011 (እ.አ.አ.) ሙአመር አል-ጋዳፊ ከሥልጣናቸው 
ከተወገዱ በኋላ ሊቢያ ውስጥ በተቀሰቀሰው ዓይነት 
ሁከት እና ደም መፋሰስ ልትታመስ ትችላለች:: በአሁኑ 
ወቅት፣ የእስትራቴጂ እና ዓለም ዓቀፍ ጥናቶች ባልደረባ 
የሆኑት የቀድሞው የሲ.አይ.ኤ. የመረጃ ተንታኝ፣ ጁድ 
ዴቨርሞንት፣ "በእርግጥ፣ ሱዳን ውስጥ ያለው ሁኔታ 
በሊቢያ ወደተቀሰቀሰው ሁከት እና ትርምስ ሊያመራ 
የሚችልበት ዕድል አለ" ብለዋል::              

ቋንቋ ቢሠሩ ጥቅም አለው። የመንግሥቱን ቋንቋ ማወቅ 
ጥቅሙ ሁለት ነው፤ አንደኛ፥ ሁላችንም በአንድ ቋንቋ 
እንገናኛለን። ሁለተኛ፥ በአማርኛ ላይ የሚጨመረውን 
ቋንቋ የማያውቁ ብዙዎች ስለሆኑ፥ ሁሉም በአማርኛ 
ይገናኙበታል። የመንግሥቱና የፌዴራሉ አባል ክፍለ-
ሀገሮች የሥራ ቋንቋቸው የመንግሥቱ ቋንቋ ቢሆን፥ 
ሁሉም አንድ ቋንቋ ብቻ እያወቀ የመንግሥቱ ተሳታፊ 
ይሆናል። 

የመንግሥቱን ቋንቋ የሚያውቅ ኢትዮጵያዊ ሁሉ 
ከፈለገው የኢትዮጵያ ክፍለ-ሀገር ሄዶ ቢኖር ባይተዋር 
አይሆንም። ባለበት ሀገር አስተዳደር ውስጥ እኩል 
ተሳታፊ ይሆናል። ትልቁ የዲሞክራሲ ምሳሌ በሚባለው 
በአሜሪካ የሆነው ይህ ነው። ሁሉ እንግሊዝኛ ተናጋሪ 
ነው፤ ግን ነገደ እንግሊዝ አይባልም። አብዛኛው ሕዝብ 
ነጭ ነው። ግን ነገደ ነጭ የለም። ያለው ከነጩ ሁሉ 
የተውጣጣ አንድ ነጭ ሕዝብ ነው። አማራ የሚባል ብዛት 
ያለው የኢትዮጵያ ሕዝብ አለ፤ ግን የአማራ ነገድ የለም። 
ካስፈለገ የመንግሥት ነገድ እንበላቸው። የመንግሥት 
ነገድ ስለሆኑ፥ መንግሥት የሚሠራበትን ቋንቋ አፍ መፍቻ 
ቋንቋቸው አድርገውታል። የአማራ ሕዝብ ከማንኛውም 
ጎሳ ይበልጥ መንግሥት ባለበት ቦታ ሁሉ የሚገኘው 
የመንግሥት ነገድ ስለሆኑ ነው። ካልፈለጉ የግድ 
ተጨማሪ ቋንቋ መማር አያስፈልጋቸውም። አያቶቻቸው 
ወደ አማራነት መሸጋሸጋቸው ጠቅሟቸዋል። 

“መላው ዓለም አንድ ቋንቋ ብቻ ነበረው። 
እግዚአብሔርም አለ፤ እነሆ ሰዎቹ አንድ ወገን ናቸው። 
ሁሉም በአንድ ቋንቋ ይግባባሉ። ሰማይ-ጠቀስ ግምብና 
ከተማ መሥራት ጀመሩ። ያሰቡትን ሁሉ ከማድረግ 
የሚያቆማቸው የለም። ኑ እንውረድና አንዱ የሌላውን 
ነገር እንዳይሰማ ቋንቋቸውን እንደበላልቀው” 

ጌታችን ለእርግማን የፈጠራቸውን ብዙ ቋንቋዎችን 
ለበረከት አድርጎ፥ በአንድ ቋንቋ እንድንግባባ 
የጀመርነውን ይባርክልን ዘንድ እንጸልይ።           

  

ፕሬዚዳንት ትራምፕ እና ...

አሁንም ከልቅሶ አንዳይወጣ የሚያደርግ ስራ ነው 
የተሰራው። ሁሌ ተሸናፊ፣ ሁሌ ተበዳይ፣  ሁሌ አልቃሽ 
ከመሆን አሁንም አላወጡትም። አሁንም ዝቀው 
ከማይጨርሱት የታሪክ ስንክሳር ከማንሳት ይልቅ 
በእኩልነት፣ አብሮነትና በፍትህ እንዲኖር አላደረጉትም። 
በኦሮሞ ማህበረሰብ ባህላዊ ስርዓት፣ ሲወርድ ሲዋረድ 
የመጣ እሴት እና ትዉፊት በፖለቲከኞቹ ሲነገረው 
አንሰማም።   

“ኢትዮጵያን ዲኮንስትራክት” የማድረጉ ትርክት 
ብዙ በደል አድርሶ፣  መጥፎ አሻራዎችንም ጥሎ አልፏል። 
በአሩሲ፣ በአረካ፣ በአርባ ጉጉ፣ በወተር፣ በበደኖ እና 
ሌሎች ስፍራዎች ነፍሰጡሮች፣ አዛውንቶች፣ ህጻናት 
ከገደል ተጥለውበታል። በሴንጢ ተሰንጥቀዋል። በካራ 
አንገታቸውን ተቀልተዋል። 

በአኖሌ የፈጠራ ታሪክ ተነሳሽነት በ1980 ዓመተ 
ምህረት በአሶሳ በሕዝብ ትምህርት ቤት የአማራን 
ዘር እየለዩ፤ ህጻናት እና ሴቶች ሳይቀር በመትረየስ 
ማቃጠላቸውን ራሳቸው ህብር ራዲዮ ላይ ቀርበው 
ተናግረዋል። የዚህ የጥላቻ ታሪክ ባለ እዳነት የተፈረጁ 
ወገኖች ከእነ ቤታቸው ተቃጥለዋል፣አይናቸው እያየ 
ገደል ተጥለዋል።

ዛሬ ስለአኖሌ ሀውልት መሰለፍ መብት ሊሆን 
ይችላል። ሰልፈኞቹ ሲያሻቸው የሴት ልጅን ጡት 
በክንዳቸው ላይም መነቀስ ይችላሉ።  በተረት ተረት 
ትርክት ላይ ተንተርሶ ያንን የጥል ግድግዳ አደባባይ ላይ 
ማቆሙ ግን አብሮ የሚያኖር አይደለም።

ከአምቦው መድረክ 
የተነሳ...



እውነት፣ ሚዛናዊነት፣ ፅናት፣ ህዝባዊነት

22 ሚያዝያ 20 ቀን 2011 ዓ.ም  

1ኛ ዓመት   ቁጥር 032
ወደ 20 ዞሯል

     (ካለፈው የቀጠለ… የመጨረሻው ክፍል) 
“የጨለማ ቡድን”

በቤተ ክርስቲያናችን ውስጥ የሚስተገባው ጩኸት 
ዘመናትን ያስቈጠረ፣ ለበርካቶች መራብና መሰደድ 
ምክንያት የሆነና እስካሁንም ድረስ መልስ አልባ 
ጩኸት እንደ ሆነ የዘለቀ ስለ መሆኑ በክፍል አንድ 
መጣጥፌ ገልጬዋለሁ:: ከሁለት አሥርት ዓመታት 
በላይ ያስቈጠረው ችግር ዛሬም ድረስ በዞረ ድምር 
መቀጠሉ ደግሞ እጅግ ያሳዝናል፣ ያሳፍራልም:: ከላይ 
በተጠቀሱት ዓመታት ብዙዎች ብዙ ዋጋ ከፍለውበታል:: 
“የድራፍት ቡድን” እና “የጨለማ ቡድን” የሚባሉ 
ቡድኖች ተፈራርቀውበት ከተራ ሠራተኛ እስከ ትልልቅ 
አባቶች ድረስ እንዲሳቀቁና አንገት እንዲደፉ የተደረገበት 
አጋጣሚ የቅርብ ጊዜ ትዝታ ነው:: ቤተ ክርስቲያኒቱ 
በእነዚህ ሁሉ ፈተናዎች አልፋለች:: ዛሬም በተመሳሳይ 
ፈተና ውስጥ መሆኗ አልቀረም:: በተለይም ችግር ያለበት 
አስተዳደራዊ ሥርዓቱ ሳይለወጥ፣ የካህናቱ ሰቀቀንም 
ሙሉ በሙሉ ሳይወገድ፣ ለሙሰኞች ምቹ እንደ ሆነ 
መቀጠሉ ለብዙዎች የእግር እሳት ነው:: 

ከበርካታ ዓመታት የአሜሪካን ስደት በኋላ፣ ወደ 
ሀገራቸው ተመልሰው በአሁኑ ሰዓት የጅግጅጋ ሀገረ 
ስብከት ሊቀ ጳጳስ ሆነው እየሠሩ ያሉት ብፁዕ አቡነ 
መቃርዮስ፣ ከኢትዮጲስ ጋዜጣ ጋር ባደረጉት ቃለ 
ምልስ፣ ወደ ውጭ አገር የመሰደዳቸውን ምክንያት 
ሲገልጹ፡- በወቅቱ የነበረውን አስተዳደራዊ ችግር 
ጠቅሰው፣ ዛሬም ድረስ ሙሉ በሙሉ አለመቀረፉን 
አውስተዋል:: እንደ ሊቀ ጳጳሱ አገላለጽ፣ “የቤተ 
ክርስቲያኒቱ አስተዳደር የተስተካከለ አልነበረም:: ከዚህ 
ቀደምም በተለያዩ የመገናኛ ብዙኃን እንደ ገለጽኩት፣ 
የቀድሞ መንግሥት በቤተ ክርስቲያን ጉዳይ ጣልቃ 
እየገባ ነገሮችን ያበላሽ ነበር፤…ቤተ ክርስቲያን ልጆቿን 
አቅፋ ልታኖር እንጂ፣ ልትበትንና ልታሸሽ አይገባም:: 
ፖሊስ እየጠሩ በማሳሰርና በማፈን የሚሆን ነገር የለም:: 
የነፃነት፣ የፍቅር፣ የሰላም ቤት እንድትሆን መሥራት 
ይገባናል::.. ከሀገር ስንወጣ የነበረው አሁንም አለ፤ 
የተለወጠ ነገር የለም::” ብለዋል:: አያይዘውም “አማኙ 
ሕዝብና የሃይማኖት አባቶች ተራርቀውና ተለያይተው 
ይገኛሉ:: የኢትዮጵያ ኦርቶዶክስ ቤተ ክርስቲያን እንጋፋ 
ሐዋርያዊት ብትሆንም፣ በአስተዳደሯ ብዙ ችግሮች 
አሉ:: መንግሥትን በመገሰፅ ቀዳሚ መሆን ሲገባት፣ ራሷ 
ተመካሪና ሆናለች:: ከዚህ አዘቅት በአስቸኳይ መውጣት 
አለባት::” ሲሉ  ቁጭታቸውን ገልጸዋል::

አሁንም ድረስ እልባት ያጣው የቤተ ክርስቲያኒቱ 
ችግር ዋናው መንስኤ፣ አስተዳደራዊ ችግርና የሙስና  
መንሰራፋት እንደ ሆነ በተደጋጋሚ ተነግሯል:: የካህናቱ 
ዋይታና ሰቆቃ መልስ የተነፈገውም፣ የብዙዎች ጆሮ 
በሙስና በመደፈኑ እንደ ሆነ አምርረው የሚናገሩ ብዙ 
ናቸው:: አብያተ ክርስቲያናት ሲታሸጉ መስማትና ማየት፣ 
ካህናት እና ምእመናን  በሰልፍ ወጥተው “የፍትሕ ያለህ” 
ማለት የዕለት ዕለት ተግባር ከሆነ ሰነባበተ:: ይህ ሁሉ 
እየሆነ ያለው ግልጽነትና ተጠያቂነት ያለበት ፍትሐዊ 
አስተዳደር ስለ ጠፋ ነው::

 ቃላት የማይገልጸው ግፍ አለ፤ 
ነቢዩ ዕንባቆም፣ “አቤቱ እኔ ስጮኽ የማትሰማው 

እስከ መቼ ነው? ስለ ግፍ ወደ አንተ እጮሃለሁ፣ 
አንተም አታድንም::…ፍርድም ድል ነሥቶ አይወጣም 
ኃጢአተኛው ጻድቅን ይከባልና፤ ስለዚህ ፍርድ ጠማማ 
ሆኖ ይወጣል::…ሁሉም ለግፍ ሥራ ይወጣሉ፣…
ኃጢአተኛውስ ከእርሱ ይልቅ ጻደቅ የሆነውን ሲውጠው 
ስለ ምን ዝም ትላለህ?” እያለ እግዚአብሔርን የሞገተበት 
ሁኔታ ነበር:: (ት. ዕን. ምዕራፍ አንድ):: ስመ እግዚአብሔር 
በሚጠራባትና ተስፋ ለቆረጡ ተስፋና መጽናኛ መሆን 
ከሚገባት ቤተ ክርስቲያን ውስጥ ሳይቀር ግፍና አድሏዊ 
አሠራር ሰፍኖ ሲታይ፣ እንደ ነቢዩ ዕንባቆም ለምን? 
ማለታችን የግድ ነው:: ካህናትን ከሥራ ማፈናቀልና 
በረሃብ መቅጣት ግፍ ነው:: አቤቱታቸው በአግባቡ 
እንዳይታይ በር መዝጋት የግፍ ግፍ ነው:: በካህናቱ ላይ 
ብዙ ዓይነት ግፍ ይፈጸማል:: 

የቤተ ክርስቲያን ዋና አገልግሎት ወንጌለ 
መንግሥቱን መስበክ፣ ማጥመቅ ማቊረብ፣ (መቀደስ) 
ማኅሌትና ሰዓታት መቆም፣ ከዚህ ዓለም በሞት 
የሚለዩትን ምእመናን በጸሎተ ፍትሐት መሸኘት ወዘተ. 
ነው:: በዚህ አገልግሎት ሃያ አራት ሰዓት የሚተጉ የቤተ 
ክርስቲያኒቱ ሠራተኞች ግን ሊከበሩ ሲገባ ብዙ ዓይነት 
ግፍና በደል ሲፈጸምባቸው ማየት የተለመደ ተግባር 
ከሆነ ቆይቷል:: ምክንያት እየተፈለጉ በረሃብ መቅጣትና 
ደመወዝ እየቀነሱ ከቦታ ቦታ ማንከራተት፣ እላያቸው 
ላይ ሌላ ሰው መመደብ፣ ዛሬም ድረስ መቋጫ ያጣ 
ጩኸት ሆኗል:: “በእንቅርት ላይ ጆሮ ደግፍ” እንዲሉ 
ስለሚደርስባቸው በደል እንደማንኛውም ዜጋ ወደ ፍርድ 
ቤት ሄደው መብታቸውን እንዳያስከበሩ ደግሞ “ቀዳሽ 
አወዳሽ” የሚል ልዩ ቀንበር እንደ ተጫናቸው ባለፈው 
ጽሑፌ ጠቅሼዋለሁ::  

“በገዛ ሕሊናቸው ደንዝዘው”
ሕሊና ትልቁ የሰው ልጆች ሁሉ ሀብት መሆኑ 

ይታወቃል:: የእውነተኛ ሰው ማንነት መለኪያዎች 
መካከል አንዱ፣  ሕሊናን ከክፋት መጠበቅ ነው:: ሕሊና 
ከክርስትና ይቀድማል:: ሕሊና ያለው ሰው “ሰዎች 
ሊያደርጉላችሁ የምትወዱትን ሁሉ እናንተ ደግሞ 
እንዲሁ አድርጉላቸው” የሚለውን መለኮታዊ ቃል 
ያስባል (ማቴ. 7÷12):: ሕሊና ቢስ መሆን ሲመጣ ግን፣ 
ነገሮች የተገላቢጦች ሊሆኑ ይችላሉ:: እኔን እንደሚረበኝ 
ሌላውንም ይረበዋል፣ እኔን እንደሚጠማኝ ሌላውንም 
ይጠማዋል፣ ለእኔ የሚያስፈልገኝ ሁሉ ለሌላውም 
ያስፈልገዋል ማለቱ ይቀርና፣ ሁሉን “ለእኔ ብቻ” ማለቱ 
ይበዛል:: አሁን ላይ በአንዳንዶች እየታየ ያለውም ይኸው 
ነው:: እነርሱ የሚያገኙት ዳጎስ ያለ ደመወዝ አልበቃቸው 
ብሎ ጉቦ እያግበሰበሱ፣ ቤተሰቡን ለማስተዳደር 
የሚቸግረውን ምስኪን ሠራተኛ ወርኃዊ ደመወዙን 
ሲከለክሉ የማይሰቀጥጣቸው ሕሊና ቢሶች አሉ:: 
በተለይ በሃይማኖት ስም እየኖሩ እንዲህ ዓይነት ሥራ 
መፈጸም አግባብ አይደለም::  ይህ ደግሞ ሕሊና ቢስነት 
ብቻ ሳይሆን ጨካኝነትም ነው:: ሐዋርያው ጳውሎስ 
“በገዛ ሕሊናቸው ደንዝዘው” እንደሚላቸው ዓይነት 
(ኤፌ.4÷19፤ 1ጢሞ. 4÷1-2) ዛሬም በወገናቸው ላይ 
በሚፈጽሙት ጉዳት የማይቈረቊራቸውና ሕሊናቸውን 
የጣሉ አልጠፉም::  
ሃሳብን በነጻ የመግልጽ መብት የለም፤

ለቤተ ክርስቲያቱ ሁለንተናዊ ለውጥና እድገት 
የእያንዳንዱ አገልጋይና ምእመን የሃሳብ ተሳትፎ ወሳኝነት 
አለው:: ይሁን እንጂ እንደ ዘመኑ ከፍታና ሥልጣኔ፣ 
ሃሳብን በነጻነት የመግለጹ መብት  በእኛ ቤት ገና ብዙ 
ይቀራል::  በቤተክህነት ውስጥ የአገልጋይ ካህናት ነጻነትን 
ግን በብዙ መልኩ የተገደበ ነው:: ስለ መብቱ የሚናገርና 
የሚጽፍ ሠራተኛ ካለ እንደ ክፉና ነገረኛ ይቈጣራል:: 
ቀደምት የሆችውን ቤተ ክርስቲያን ወደ ኋላ የሚጐትቱ 
ተመሳሳይ ችግሮች አሉ:: የብፁዕ ወቅዱስ አቡነ ማትያስ 
ቀዳማዊ ፓትርያርክ 6ኛ ዓመት በዓለ ሢመት አስመልክቶ 
የካቲት 24/ 2011 ዓ.ም. በታተመው መጽሔት ላይ፣ የዜና 
ቤተ ክርስቲያን ዋና አዘጋጅ የሆኑት መጋቤ ምሥጢር ወ/ 
ሩፋኤል ፈታሒ ካቀረቧቸው መውደስ ቅኔዎች መካከል 
ቀጣዩ ይገኝበታል::

          “ቀዳሚተ ኩኒ በከመ ልማድኪ፤
          ወኢትትመየጢ ድኅረ ከመ ብእሲቱ ለሎጥ::
          ኦርቶዶክሳዊት እምነ ቤተ ክርስቲያን ሥሉጥ::
          ቅድምናኪ አምጣነ ተድኅረ በአፍአ ወውስጥ::”  
ሲተረጐም፡- “እንደ ልማድሽ ቀዳሚ ሁኚ:: እንደ 

ሎጥ ሚስት ወደ ኋላ አትመልከቺ:: ፈጣን የሆንሽ 
እናታችን ኦርቶዶክስ ቤተ ክርስቲያን፣  ቀደምትነትሽ 
በውጭና በውስጥ ወደ ኋላ ተደርጓልና::” ማለት 
ነው:: በባለ ቅኔው እንደ ተነገረው በቤተ ክርስቲያኒቱ 
ውስጥ የሚታዩትን ችግሮች ነቅሶ ማሳየቱ ወደ ፊት 
እንድትራመድ ይጠቅማታል እንጂ አይጐዳትም ነበር:: 
ከችግሯ ማትረፍና መጠቀም ለለመዱት አንዳንዶች ግን  
ይህ እውነት ላይዋጥላቸው ይችላል::

የካህናት መብት መገፈፍ ጋር በተያየዘ የማውቀውን 
አንድ ምሳሌ ብቻ ጠቀሼ ልለፍ:: በስብከተ ወንጌል 
ኃላፊነት ከ6 ዓመታት በላይ ባገለገልከቡት አቃቂ 
መድኃኔዓለም ቤተ ክርስቲያን ነው:: 2003 ዓ.ም. ለሕዳሴ 
ግድብ ተባልንና የአንድ ወር ደመወዛችንን በአንድ ጊዜ 
ለመከፈል ተስማምተን፣ ወዲያውኑ ከፈልን:: ከጥቂት 
ዓመታት በኋላ፣ “ቦንድ እየተሰጠ ነው” የሚባል ወሬ 
ወደ ካህናቱ ጆሮ ደረሰና፣ “የእኛስ?” የሚለውን ጥያቄ 
ለማንሣት ተገደድን:: ይሁን እንጂ መልስ አልባ ጥያቄ 
የሆነበት ካህን፣ በተለመደው የመብት ረገጣ የተነሣ፣ 
ከልጆቹ ጉሮሮ ቀምቶ የሰጠው ብር መንገድ ላይ መቅረቱን 
ካረጋገጠ በኋላ፣ “ብንናገር እናልቃለን” የሚለውን መርኅ 
በመከተል ዝምታን ለመምረጥ የተገደደበትን ሁኔታ 
አውቃለሁ:: ለምን? የሚል ጥያቄ ያነሡም አንዳንዶችም 
ነገረኛ የሚለውን ቅጽል ስም ከመቀበል ውጭ ያገኙት 
አዎንታዊ መልስ አልነበረም:: በተመሳሳይ መልኩ 
የመብት ረገጣ ለሚደርስባቸው አልጋይ ካህናት ሁሉ 
ማን ይድረስላቸው? ወደማንስ ይሂዱ? መለስ የሌለውና 
መፍትሔ ያጣ ጥያቄ እንደ ሆነ የቀጠለ ጉዳይ  ነው:: 

እግዚአብሔር የከፈተውን በር ለመዝጋት መታገል፤ 
ሰው ባያስተውልም እግዚአብሔርን ሥራውን 

አያቆምም:: ለመስበክ ሳይሆን እርሱ ያለው ብቻ 
እንደሚሆን የሚያምን ያመነዋል:: በሞተ ጉዳይ ሕይወት 
መስጠትና ነገሮችን መለወጥ ይቻለዋል እግዚአብሔር:: 
በእነ አስቴር ዘመን እንደ ሆነው ታሪክ፣ ነግሮችን መቀየር 
የባሕርዩ ነው:: በሐማ ዘንድ አልቋል የተባለው ጉዳይ፣ 
“ነገሩ ተገለበጠ” ተብሎ ተጽፏል (መ.አስ. 9÷1):: የቤተ 

ክርስቲያኒቱ አገልጋዮች መሆናቸው እየታወቀ፣ በቤተ 
ክርስቲያኒቱ ውስጥ ባለው አስተዳደራዊ ችግር ምክንያት፣ 
ለዓመታትና ለወራት ከሥራ ተፈናቅለው የነበሩ ሠራተኞች 
ወደ ሥራ እንዲመለሱ መባሉም የእግዚአብሔር ድንቅ 
ሥራ ነው:: በአቤት ባዮቹ አቤቱታና በቅዱስ ሲኖዶስ 
ውሳኔ መሠረት፣ ደብዳቤዎች በየጊዜው ወደ ሀገረ 
ስብከቱ ጽ/ ቤት መጒረፋቸው ባይቆምም፣ ላፈጻጸሙ 
ፈቃደኛ የሚሆን አካል በመጥፋቱ ግን፣ አሁንም የአቤት 
ባዮች ስሜት መጐዳቱ አልቀረም:: ያም ሆኖ እርሱ 
ያለው ብቻ ይሆናል:: ሀገረ ስብከቱ ውስጥ “ዘርፈ ብዙ 
ችግሮች” መኖራቸውን ከሲኖዶሱ የተጻፈው ድባዳቤ 
በግልጽ አስረድቷል:: ይሁንና 300 ሠራተኞች የሚሆኑ 
ወደ ሥራ ገበታቸው ተመልሷል እየተባለ በብዙ የዜና 
ማሰራጫዎችና በቤተ ክርስቲያኒቱ ሚዲያም ሳይቀር 
“ደረጃቸው ተጠብቆ፣ ወዝፍ ደመወዛቸው ተከፍሏቸው 
ወደ ምድብ ሥራቸው ተመልሰዋል” እየተባለ ከመታወጅ 
ባለፈ፣ የተባለው እውን ሲሆን አልታየም:: እንዲያውም፣ 
ጥያቄያቸውን ለማስቀልበስና በር ለመዝጋት የሚጥሩም 
አልጠፉም:: ያ ሁሉ ተደጋሚ መግለጫ ከተሰጠ 
ከወራት በኋላም ጉዳያቸው ሳያልቅ ጩኸቱ ቀጥሏል:: 
እግዚአብሔር በፈቀደው ሰዓት፣ የዘመናት ጩኸታቸው 
እንዲሰማ የከፈተውን በር ለመዝጋትና መከራቸውን 
ለማብዛት የሚተጉ ሰዎች ዛሬም መኖራቸው እጅግ 
አሳዛኝ ነው::

ቤተ ክርስያኒቱን በዋናነት የሚመራው ቅዱስ 
ሲኖዶስና የመንበረ ፓትርያርክ ጠቅላይ ጽ/ ቤት፣ ወደ 
አበባ ሀገረ ስብከት ጽ/ ቤት ደብዳቤዎችን አሁንም  
ከመጻፍ አልተቆጠቡም:: የሀገረ ስብከቱ ጽ/ ቤት 
ደግሞ፣ በር መዝጋቱን እንደ ቀጠለ ነው :: ይህ ደግሞ፣ 
እግዚአብሔር የከፈተውን በር ለመዝጋት የመታግል 
ያህል ነው:: በመቶዎች የሚቈጠሩ ሠራተኞች ወደ ሥራ 
ገበታቸው  እንደ ተመለሱና ውዝፍ ደመወዝ እንደ 
ተከፈላቸው. አዋጅ አዋጅ፣ ከተባለ በርካታ ወራቶች 
አለፉ:: ውዝፍ ደመወዝ ስለ መክፈል መስፈርቱ ምን 
ይሆን? የደመወዝና የደረጃ መስተካከልስ ለነማን ይሆን? 
አሁንም በኅቡዕነት የተያዘዘ እንቆቅልሽ ሆኖባቸዋል:: 
ዘመድና ገንዘብ የሌላቸው አገልጋዮችስ ወዴት ይሂዱ? 
ወደ ማንስ አቤት ይበሉ?   

    ማጠቃለያ፤
    ብፁዓን አባቶች የት ናችሁ? 

“ወይዕዜኒ ዕቀቡ ርእሰክሙ ወኵሎ መራዕየ ዘሀሎ 
ሤመክሙ መንፈስ ቅዱስ ጳጳሳተ ከመ ትርዐርዩ ቤተ 
ክርስቲያኑ ለክርስቶስ እንተ አጥረያ በደሙ፡- በገዛ ደሙ 
የዋጃትን የእግዚአብሔርን ቤተ ክርስቲያን ትጠብቁአት 
ዘንድ መንፈስ ቅዱስ እናንተን ጳጳሳት አድርጎ ለሾማባት 
ለመንጋው ሁሉና ለራሳችሁ ተጠንቀቁ::” (የሐዋ. ሥ. 
20÷28):: “ትጠብቁአት ዘንድ”፣ ለአባቶች ይህን ጠቅስ 
ጠቅሼ በመናገሬ እንደ ድፍረት እንደማይቈጠርብኝ 
አምናለሁ:: የመሪነቱ ሥልጣንና  ኃላፊነት ምንኛ ትልቅ 
እንደ ሆነም ከእናንተ የተሰወረ አይደለም:: ይሁንና፣ 
ከድሮ እስከ ዘንድሮ ያለውን የቤተ ክርስቲያኒቱ ችግር 
የሚያውቅ ሁሉ፣ “ለመሆኑ አባቶች ምን እየሠሩ ነው?” 
ሲል ቁጭቱን እየተናገረ መሆኑን ለመግለጽ እወዳለሁ:: 
እያንዳንዱ መረጃ በቅጽበት በሚነገርበት በዚህ ዘመን፣ 

የዘመናት ጩኸት!!!
“አቤቱ፣ እኔ ስጮኽ የማትሰማው እስከ መቼ ነው?” (ዕን. 1÷2 )

መምህር መዘምር ወ/ ሩፋኤል



እውነት፣ ሚዛናዊነት፣ ፅናት፣ ህዝባዊነት

ዘመን በፕሪሚየር ሊጉ ብቻ 37 ግቦችን ሲያስቆጥሩ፣ 
በፔሌ ዘንድ ተወዳጅነትን ያተረፈው ኒኪ በት አምስት 
ግቦችን አግብቷል:: የቡድኑ ቋሚ ተሰላፊዎች ሽማይክል፣ 
ጌሪ ኔቪል፣ ኢርዊን፣ ዮንሰን፣ ስታም፣ ኪን፣ ስኮልስ፣ 
ቤክሃም፣ ጊግስ፣ ድዋይት ዮርክ እና አንዲ ኮል ሁሉም 
በአንድ ላይ የተጫወቱት በአንድ የፕሪሚየር ጨዋታ ላይ 
ብቻ ነበር:: 

የዘንድሮ የማንቸስተር ሲቲ አማካዮችም ቢሆን 
የድንቅ ተጫዋቾች ስብስብ ነው:: ዴቪድ ሲልቫ 
በ2010ዎቹ ዓመታት ከሌሎች የፕሪሚየር ሊጉ 
ተጫዋቾች የበለጠ 21 ተጨማሪ ግብ የሚሆኑ ኳሶችን 
ለቡድን ጓደኞቹ አቀብሏል:: ያም ሆኖ፣ ዴቪድ ቤክሃም 
በፕሪሚየር ሊጉ ታሪክ ከማንኛውም ተጫዋች የበለጠ 
ስድስት ቅጣት ምቶችን ወደግብ መለወጥ ችሏል:: 

አጥቂዎች
ማንቸስተር ዩናይትድ በ1990ዎቹ መጨረሻ 

ዓመታት አራት አጥቂዎች ነበሩት:: በአንጻሩ፣ ማንቸስተር 
ሲቲ በዚህ ደረጃ የሚሰለፉ አጥቂዎቹ ሁለት ብቻ ናቸው፤ 
እነኝህም አጥቂዎች ራሂም ስተርሊንግ እና ሴርጂዮ አጉዌሮ 
ናቸው:: ስተርሊንግ ባለፈው መጋቢት ከ1999 (እ.አ.አ.) 
ወዲህ በአንድ ወር ውስጥ ለክለቡ እና ለብሔራዊ ቡድኑ 
ሃት ትሪክ መሥራት የቻለ የመጀመሪያው እንግሊዛዊ 
ተጫዋች ሆኗል:: 

አጉዌሮ በበኩሉ፣ በየ108 ደቂቃዎች ልዩነት 
ለማንቸስተር ሲቲ ግቦችን ማስቆጠር ችሏል:: ከዚህ 
በተጨማሪም፣ 11 ሃት ትሪኮችን መሥራት የቻለ ድንቅ 
አጥቂ ነው:: አጉዌሮ በአምስት ተከታታይ የውድድር 
ዘመኖች 20 ወይም ከዚያ በላይ ግቦችን በማስቆጠር፣ 
ከቀድሞው የአርሰናል ፈረንሳዊ ተጫዋች፣ ቲዬሪ ኦንሪ፣ 
ጋር እኩል ለመሆን በቀጣይነት ማግባት የሚጠበቅበት 
አንድ ግብ ብቻ ነው:: 

የማንቸስተር ዩናይትድ የቀድሞው አጥቂ፣ አንዲ 
ኮል፣ በፕሪሚየር ሊጉ የግብ ሰንጠረዥ የተረሳ የሚመስል 
ተጫዋች ነው፡ ይሁን እንጂ፣ ኮል ለማንቸስተር ዩናይትድ 
ተሰልፎ በተጫወተባቸው ጨዋታዎች በአጠቃላይ 187 

ግቦችን ማስቆጠር ችሏል:: ከእነኝህ ግቦች መካከልም 
በፍጹም ቅጣት ምት ያገባው አንድ ብቻ ነበር:: ይህ 
በእንዲህ እያለ፣ ሌላኛው የማንቸስተር ዩናይትድ የቀድሞ 
አጥቂ፣ ድዋይት ዮርክ፣ ጥቂት በማይባሉ የፕሪሚየር ሊጉ 
የውድድር ዘመኖች ስምንት ወይም ከዚያ በላይ ግቦችን 
በጭንቅላቱ ገጭቶ የማግባት ክብርን ያገኘ ተጫዋች 
ነው:: 

እንደማጠቃለያ
የ1998/99 (እ.አ.አ.) የውድድር ዘመንን ማንቸስተር 

ዩናይትድ እና የዘንድሮ ማንቸስተር ሲቲን የማነፃፀሩን 
ሂደት የጀመርነው በግብ ጠባቂዎቹ ሽማይክል እና 
ኤደርሰን መካከል ያሉትን ሰፊ ልዩነቶች በማንሣት ነበር:: 
ይሁን እንጂ፣ አጉዌሮ 20ኛው ምዕተ-ዓመተ ማብቂያ 
አካባቢ ለማንቸስተር ዩናይትድ ቢጫወት ኖሮ፣ አሁን 
ካስቆጠራቸው ግቦች የበለጡ ጎሎችን ማግባት በቻለ 
ነበር:: በተመሳሳይ መልኩ፣ የዮርክ እና የኮል ቅንጅት 
ለጓርዲዮላ የአጨዋወት ታክቲክ የሚመች ዓይነት ነው::

ታዲያ፣ ከ1998/98 (እ.አ.አ.) የውድድር ዘመኑ 
ማንቸስተር ዩናይትድ እና ከዘንድሮ የውድድር ዘመኑ 
ማንቸስተር ሲቲ የትኛው ቡድን የተሻለ ነው? አንደኛው 
ቡድን በአንድ የውድድር ዘመን ሦስት ዋንጫዎቸን 
ሲያነሣ፣ ሌላኛው ይህንኑ ለማሳካት ገና በመንገድ ላይ 
ነው:: ማንቸስተር ሲቲ ይህንኑ ሕልሙን እውን ለማድረግ 
አራት ጨዋታዎች ይቀሩታል:: 

በ1998/99 (እ.አ.አ.) የውድድር ዘመን ማንቸስተር 
ሲቲ በእንግሊዝ እግር ኳስ በሦስተኛ እርከን በተቀመጠው 
ሊግ ውስጥ ሲታገል የቆየ ቡድን ነበር:: የከተማውን 
ተቃናቃኝ ቡድን የሆነውን ማንቸስተር ዩናይትድ ካሸነፈ 
ደግሞ፣ 10 ዓመታት አልፈዋል:: በእርግጥ፣ በኦልድ 
ትራፎርድ ያለው ሁኔታ ያን ያህል አስከፊ አይደለም:: 
ይሁን እንጂ፣ የእግር ኳስ ውጤታማነት ተለዋዋጭ 
እንደሆነ መዘንጋት የለብንም:: ከዚህ ይልቅ ይበልጥ 
ዘላቂነት ያለው የቡድኖች ውጤታማነት ሳይሆን፣ 
የጐበዝ ተጫዋቾች ብቃት እና አቋም ነው::                      

የሰር አሌክስ ፈርጉሰን... ከገጽ 24 የዞረ

ውስጥ ጉልህ ቦታ ያላቸው ጃዋር ሲፅፉ፣ “ለመሆኑ ማን 
ገንቡልን (የአኖሌ ሀውልት) ብሎ ለመናችሁ? የኦሮሞን 
ህዝብ አታላችሁ ለመግዛት አስባችሁ አይደል ችግር 
የሚፈጥረው? እነዚህን ሀውልቶች እጥፍ ድርብ አስከፍሎ 
የገነባውስ የህወሓት ኮንስትራክሽን ኩባንያ አይደለምን?” 
በማለት የወቅቱ ጠ/ሚ/ር ኃይለማርያም ደሳለኝ፣ 
ስለብሄራዊ መግባባት የተናገሩትን ተችተው ነበር:: በዚህ 
ፅሁፋቸው፣ የሀውልቱን መልዕክትና የታሪኩን መነሻ 
እውነተኛነት እንደማይቀበሉት ቢገልፁም፣ ውግዘት 
አልቀረበባቸውም ነበር:: አሁን ግን ተመሳሳይ አስተያየት 
በአቶ አዲሱ አረጋ በኩል ሲነገር፣ የጃዋር የትውልድ ቦታ 
በሆነና ደጋፊያቸው በሚበዙበት አካባቢ ሰልፍ መወጣቱ 
ብዙዎችን አስገርሟል:: 

የቡርቃ ዝምታ መፅሐፍ
ከጥቂት ሳምንታት በፊት፣ ተስፋዬ ገብረአብ ወደ 

ኢትዮጵያ ይመጣሉ የተባለውን ተከትሎ፣ በኢትዮጲስ 
ጋዜጣ የቡርቃ ዝምታ መፅሐፍ ግምገማ ታትሞ ነበር::  
ግምገማው የቀረበው  ነባር ጋዜጠኛና ደራሲ በሆኑት 
(በብዕር ስማቸው) ህዝቅኤል ሙረታ ሲሆን (ከተስፋዬ 
ገብረአብ ጋር በአካል ይተዋወቃሉ፣) በከፊል እንዲህ 
ይነበባል፡- 

መፅሐፉ ልብ ወለድ ሲሆን፣ ቡርቃ አርሲ ውስጥ 
ይገኝ የነበረ ወንዝ ስም ተደርጎ ቀርቧል፤  ባለንበት ጊዜ 
ግን፣ “ቢሻን ሰይጣና” (የሰይጣን ወንዝ) ተብሎ ይጠራል 
ብሎ አስቀምጦታል። ደራሲው የሚተርክልን ልብ ወለድ 
በዚህ ወንዝ ላይ የተመሰረተ ነው፤ ወንዙ ራሱ ተረት 
ነው፤ በአርሲ ቡርቃ የሚባል ወንዝ የለም:: 

በመፅሐፉ ውስጥ “አኖሌ” የተባለው  ገፀ-ባህሪይ፣ 
ወንዙን አስመልክቶ ሲናገር፣……. ቡርቃ ወንዝ ነው፤ 
በመሬት ውስጥ ለውስጥ የሚጓዝ ወንዝ፤ በመሬት ውስጥ 
የመሄዱን ጉዳይ የአካባቢው ገበሬዎች ከማኩረፍ ጋር 
ነው የሚያያይዙት… የኩርፊያው መንስኤን አስመልክቶ 
ደግሞ፣ ቡርቃ ከመሬት በታች ውስጥ ውስጡን 
የሚሄደው፣ ኦሮሞዎች በአማራ ወራሪዎች በመገዛታቸው 
እፍረት ተሰምቶት ነው፤” 

እንደገበሬዎቹ እምነት፣ የቡርቃ ወንዝ ጥንት 
እንደ ዋቢሸበሌ ደረቱን ገልብጦ የኦሮሞን ምድር ሁሉ 
ይዞር ነበር፤ ምኒልክ አርሲን ሲወሩና የገዳውን ሥርዓት 
ሲያጠፉ ግን፣ የቡርቃ ወንዝ በኦሮሞዎች ተንበርካኪነት 
አዝኖና አፍሮ፣ “መሬታችሁን በእጃችሁ ካላስገባችሁ፣ 
እኔን አታዩኝም” ብሎ አካላቱን እንደዘንዶ ሰብስቦ 
ከመሬት በታች እራሱን ቀብሯል:: (ገፅ 23) 

ይህንን “በኦሮሞዎች ሽንፈት ለሐፍረት ተዳርጎ 
ከመሬት ውስጥ ተደበቀ (ተቀበረ)” የተባለለትን ወንዝ 
መነሻ በማድረግ፣ ለግጭትና ለጦርነት መቀስቀሺያና 
ማነሳሺያ የሚሆኑ ሀሳቦች በመፅሐፍ ገጾች ሰፍረዋል፡-

“… ይህ ወንዝ ጥንት በአባቶቻችን ዘመን ስሙ ቡርቃ” 
ተብሎ ይታወቅ ነበር፤፡ መነሻም ከዚችው በልምላሜዋ 
ከታወቀችው ከቡርቃ መንደር ሲሆን፣ የኦሮሞዎችን 
መሬት ሁሉ ውሃ እያጠገበ እያካለለ ይጓዝ ነበር፤ የቡርቃ 
ወንዝ በኦሮሞ ምድር ሁሉ ይዞር ነበር:: ቡርቃ ፈጣን፣ 
ውሃው እንደ ኩል የጠራ ወንዝ ነበር:: ጥንት ኦሮሞዎች 
ውሃ የሚጠጡት ከቡርቃ ጨልፈው ነበር፣ ምግባቸውን 
የሚያበስሉት፣ ልብሳቸውን የሚያጥቡት በቡርቃ ውሃ 
ነበር፤ ኦሮሞዎች ሕመም ሲሰማቸው ከቡርቃ መጎንጨት 
ብቻ ይበቃቸው ነበር ይፈወሳሉ፤ መቼ ይሄ ብቻ! ቡርቃ 
የኦሮሞን ምድር እያካለለ ሲጓዝ፣ ከአለት ሲጋጭ ድምፁ 
ሙዚቃ ሆኖ ልብ ያማልላል፤ ከገደል ሲዘል ድፍረቱ 
ለኦሮሞዎች ጀግንነትን ሲያስተምር ለጠላቶቻችን ደግሞ 
ሀፍረትንና ሽብርን ይለቅ ነበር፤ የቡርቃ ወንዝ ለጥ ባለ 
መስክ ዘግ ብሎ ሲጓዝ ደግሞ ሕፃናት ይንቦጫረቁበታል፤ 
“ቡረቃ ተረት አውራልን” ይሉታል:: ስለዘለለው ገደል፣ 
ስላጥለቀለቀው ሜዳ፤ ስላቋረጠው ሸለቆ፣ በሩቅ 
መንደሮች ስለሚኖሩት ኦሮሞዎች ይተርክላቸዋል” (ገጽ 
24-25)

ይህ የገነትን ወንዝ ተመስሎና ውበቱ የሚያማልል 
ተደርጎ በመፅሐፍ የቀረበው ምድራዊ ወንዝ፣ ሲጠጡት 
እንደ ጠበል ወይም እንደ ሐኪም መድሃኒት የሚፈውሰው፣ 
ድምፁ እንደሙዚቃ ሐሴት የሚያጎናጽፈው፣ ተስፋዬ 
ገብረአብ ለግጭት መቀስቀሻነት ሆን ብሎ አጉልቶ  
ያወጣው ተረት ነው፤  ከስነ ፅሁፋዊ ይልቅ ፖለቲካዊ 
ግብም አለው፤ ይህን ልብ ይበሉ፡-  

“… ታዲያ ምን ያደርጋል፤ የኦሮሞዎችን ግዛት 
ነፍጠኛ በጉልበት ወሰደው፤ በዚህ እጅግ የተናደደው 
የቡረቃ ወንዝ እንደ ዘንዶ ተምዘግዝጎ፤ አካላቱን ሁሉ 
ሰብስቦ ከመሬት ስር ተደበቀ፣ “ኦሮሞዎች ለነፃነታቸው 
ተጋድለው ክብራቸውን ካላስጠበቁ ከተደበቅሁበት ጎሬ 
አልወጣም” ብሎ ከመሬት ማህፀን ገብቶ ተከተተ:: ሰዎች 
ከምንጩ ሲጠጡም ወዲያው መርዝ ሆኖ አንጀታቸውን 
በጣጥሶ ይገድላቸዋል:: በዚህ ምክንያት የሰይጣን ውሃ 
ተባለ፣ ቡርቃ ግን፣ በኦሮሞዎች ሽንፈት አፍሮና አዝኖ 
ነው የተደበቀው” እያሉ ነበር አባ ዋቆ አባዱላ ለወጣቶች 
ገበሬዎች የሚያዋጉት::

እንዲህ እያለ በፈጠራቸው ገፀ ባህሪያቱ አማካይነት 
ፖለቲካ ያጠጣናል ተስፋዬ ገብረአብ፤ ይህን መሰሉን 

የጥላቻ ዘር የዘሩት፤ ዘርተውም ኮትኩተው ያሳደጉት 
ም/መ/አለቃ ተስፋዬን በጦር ሜዳ የማረኩትና ከዚያም 
በካድሬነት ሥራ ላይ ያሰማሩት ሕወሓቶች ነበሩ፤ 
በፍቅራቸው ዘመን እነሱን ለማስደሰት የፃፈው መሆኑ 
ነው:: 

እንዲረጭ የተፈለገው መርዝ፡- 
“የቢሻን ሴጣና” (የሰይጣን ውሃ) ተብሎ 

የሚጠራውና በተረት ስሙ ቡርቃ የተባለው ወንዝ 
በኦሮሞ ሽንፈት በማፈር መደበቁ የተተረከላቸው 
ወጣት ገበሬዎች፣ በየዘመኑ በዚህ ተረት እየተመሩ 
መዋጋታቸውን ከመፅሐፍ እናነባለን… 

በዚህ መልኩ::
“…. በወቅቱም፣ በዚህ ታሪክ የተቆጡ ኦሮሞዎች 

በዋቆ መሪነት በነፍጠኞች ላይ ዘምተው እጅግ አሰቃቂ 
ጦርነቶች ተካሄዱ:: ከሃያ ሺህ በላይ ወጣቶች ዋቆ አባዱላን 
ተከትለው በፈረሳቸው የአርሲን ተራሮች አጥለቀለቁ:: 
በየሸለቆው እየወደቁም “ቡርቃ በቃህ! ዝምታህ 
እስከመቼ?” እያሉ ይጮኹ ነበር:: “ማረን ቡርቃ” እያሉ 
በጦር ተሸቃሸቁ::በዚህ ጊዜ ቡርቃ ለአባዱላ በሕልም 
ተገልጦ፣ “ዋቆ! ዋቆ! የዚህ ዘመን ወጣቶች ክብራችሁን 
ማስመለስ አቅቷችኋል:: የእኔም ዝምታ ይቀጥላል፤ አንተ 
እድሜህን ጨርሰህ የሞትክ ዕለት ግን፣ የኦሮሞዎች 
ቁጣ እንደገና ተቀስቅስ ምድር ትናወጣለች:: ያን ጊዜ 
እኔም አንገቴን ብቅ አደርጋለሁ:: ኦሮሞዎች በሙዚቃዬ 
ይመስጣሉ፤ ጀግንነቴን ይማሩታል፤ ይወርሱታል፤ 

ቂመኛው የአኖሌ ሀውልት... ከገጽ 2 የዞረ

ተረቴንም ያዳምጣሉ” አላቸው እየተባለ ይነገራል:: 
ከዚያ ወዲያ የቡርቃ ሰዎች የዋቆ አባዱላን ዕለት 

ሞት በተስፋ ይጠብቁ ጀመረ:: ያን ጊዜ የቡርቃ ዝምታ 
ያበቃለታል፣ ጀግናው ቡርቃ እንደጥንቱ በኦሮሞ 
ምድር ደረት ላይ እያፏጨ ሲጓዝ ይታያል:: የቡርቃ 
ዜማ፤ የቡርቃ ጀግንነት፣ የቡርቃ ተረት ሕልም ሆኖ 
አይቀርም….”  (ገጽ 25)

ተስፋዬ ገብረአብ አዲስ አበባ ሲገባ፣ ይህ መፅሀፍ 
በ150 ሺህ ቅፆች ተባዝቶ በኦሮሞ ወጣቶች ዘንድ 
ሊሰራጭ መሆኑን ሳስብ በእጅጉ ይሰቀጥጠኛል:: 

ትርክቱ ይቀጥላል፡-
አባዋቆ ሊሞቱ መቃረባቸው ሲረጋገጥ፣ የቡርቃ 

ወንዝ ትንቢት እውነት መሆኛው ደረሰ በሚል ስሜት፣ 
የቡርቃ ገበሬዎች ለጦርነት ተዘጋጁ፤ የሚወጉት 
በአካባቢያቸው ያሉትን የአማራ ገበሬዎች ነው::

“ጊዜው ደረሰ! ቡርቃ ይበቃሃል! ጠላቶቻችን ጭላሎ 
ነው ያሉት! ቆንጨራ አንስተን እንቁረጣቸው! አማሮች 
ኮፈሌ አሶሳ ነው ያሉት! ቆንጨራ አንስተን እንቅላቸው! 

“ዲን ኬኛ ጭላሎ ኮፈሌ፤ አሶሳ ጅራ ቆንጨራ ካሰኔ 
ጭራ!” እያሉ  ይፎክራሉ፣ ያቅራራሉ! በቡርቃ ዝምታ 
ትርክት… ቀጥታ አይባል እንጂ፣ ላለንበት ዘመን የተላለፈ 
መልዕክት መሆኑን መረዳት አይከብድም… ይህ ነው 
ለኦሮሞ ህዝብ ፍቅር መግለጫ? 



እውነት፣ ሚዛናዊነት፣ ፅናት፣ ህዝባዊነት

24 ሚያዝያ 20 ቀን 2011 ዓ.ም  

1ኛ ዓመት   ቁጥር 032

አዘጋጅ:- ማውሮ

አጫጭር ዜናዎች
የ34 ዓመቱ የጁቬንቱስ አጥቂ፣ ክርስቲያኖ ሮናልዶ፣ 

ወደክለቡ እንዲመጡ ከሚፈልጋቸው ተጫዋቾች 
መካከል የ19 ዓመቱ የቤንፊካ ፖርቱጋላዊ አማካይ፣ 
ዦአዎ ፌሊክስ፣ ቀዳሚውን ቦታ ይዟል፡፡ ከዚህ 
በተጨማሪም፣ ሮናልዶ የቀድሞ የሪያል ማድሪድ ቡድን 
ጓደኞቹ፣ የ27 ዓመቱ ስፔናዊ አማካይ፣ ኢስኮ፣ እንዲሁም 
የ25 ዓመቱ ፈረንሳዊው ተከላካይ፣ ራፋኤል ቫራን፣ 
ጁቬንቱስን እንዲቀላቀሉ እንደሚፈልግ ገልጿል፡፡ 

***
የ26 ዓመቱ አይቮሪ ኮስታዊ አጥቂ፣ ዊልፍሪድ ዛሃ፣ 

በቻምፒየንስ ሊጉ ከሚጫወት ቡድን ጋር መቀላቀል 
ከፈለገ፣ ክሪስታል ፓላስ ለተጫዋቺ ዝውውር ያቀረበውን 
የ75 ሚሊዮን የእንግሊዝ ፓውንድ ክፍያ መቀነስ 
ይጠበቅበታል፡፡ ቶተንሃም፣ አርሰናል እና ማንቸስተር 
ዩናይትድ ተጫዋቹን ለማስፈረም ፍላጎት አሳይተዋል፡፡ 

***
የ26 ዓመቱ ፈረንሳዊ፣ ፖል ፖግባ፣ ሪያል ማድሪድ 

በቂ ክፍያ እስከፈጸመ ድረስ ዝውውሩን እንደማያደናቅፍ 
ያስታወቀውን ማንቸስተር ዩናይትድ መልቀቅ 
እንደሚፈልግ ለቡድን ጓደኞቹ ተናግሯል፡፡

***
ማንቸስተር ዩናይትድ የክሪስታል ፓላሱን እንግሊዛዊ 

የቀኝ ተመላላሽ፣ አሮን ዋን-ቢሳካ፣ ማስመጣት ካልቻለ፣ 
የ28 ዓመቱን እንግሊዛዊ፣ ኪየራን ትሪፒየር፣ ከቶተንሃም 
ለማዛወር ዕቅድ እንዳለው አስታውቋል፡፡

***
ማንቸስተር ሲቲ የ24 ዓመቱን ፖርቱጋላዊ አማካይ፣ 

ብሩኖ ፈርናንዴስ፣ በ90 ሚሊዮን የእንግሊዝ ፓውንድ 
ከስፖርቲንግ ሊዝበን በማዛወሩ ረገድ ማንቸስተር 
ዩናይትድን ለመቅደም ተስፋ አድርጓል፡፡ 

***
ሊቨርፑል የስፔይኑ አትሌቲኮ ማድሪድ ማስፈረም 

ለፈለገው የ23 ዓመቱ ሰርቢያዊ አማካይ፣ ማርኮ ግሩዪች፣ 
40 ሚሊዮን ዩሮ ለመጠየቅ ተዘጋጅቷል፡፡

***
ማንቸስተር ሲቲ የ23 ዓመቱ ጀርመናዊ የክንፍ 

ተጫዋች፣ ለሮይ ሳኔ፣ ክለቡን ሊለቅ እንደሚችል ሥጋቱን 
ገልጿል፡፡

***
ኒውካስል ዩናይትድ ራፋኤል ቤኒቴዝ በውድድር 

ዘመኑ ማብቂያ ክለቡን ለመልቀቅ ከወሰኑ፣ በኤ.ሲ. ሚላኑ 
አሠልጣኝ፣ ጄናሮ ጋቱሶ፣ ሊተካቸው እያሰበ ነው፡፡ 

***
የ28 ዓመቱ አልጄሪያዊ የማንቸስተር ሲቲ የክንፍ 

ተጫዋች፣ ሪያድ ማህሬዝ፣ በፔፕ ጓርዲዮላ አሠልጣኝነት 
እንደሚፈልገው ተሰልፎ የመጫወት ዕድል ባለማግኘቱ፣ 
ክለቡን ለመልቀቅ ፍላጎት እንዳለው እየገለጸ ነው፡፡

***
ማንቸስተር ዩናይትድ ሊያዛውረው የሚፈልገው 

የባርሴሎናው የ26 ዓመቱ ብራዚላዊ አማካይ፣ ፊሊፕ 
ኩቲንሆ፣ ቀጣይ ዕጣ ፈንታ ፊፋ በቼልሲ ላይ የጣለው 
የዝውውር እግድ በሚራዘምበት ሁኔታ ላይ የተመሠረተ 
ይሆናል፡፡

***
ማንቸስተር ዩናይትድ የ28 ዓመቱን ስፔናዊ ግብ 

ጠባቂ፣ ዴቪድ ዴ ጊያ፣ በ29 ዓመቱ የአትሌቲኮ ማድሪድ 
ስሎቬኒያዊ ግብ ጠባቂ፣ ያን ኦብላክ፣ ለመተካት ብርቱ 
ፍላጎት አሳይቷል፡፡

***
ኤ.ሲ. ሚላን የ21 ዓመቱን ብራዚላዊ የኤቨርተን 

አጥቂ፣ ሪቻርልሰን፣ ለማፈረም ፍላጎት አሳይቷል፤ 
ይሁንና፣ የሴሪ አ ቡድኑ በሚቀጥለው የውድድር 
ዘመን በቻምፒየንስ ሊጉ መሳተፍ እና 75 ሚሊዮን ዩሮ 
የዝውውር ክፍያ ማዘጋጀት ይጠበቅበታል፡፡

***

ማንቸስተር ሲቲ በዘንድሮ የውድድር ዘመን ሦስት 
ዋንጫዎችን፣ ማለትም የፕሪሚየር ሊጉን፣ የኤፍ.ኤ. 
ዋንጫን እና የሊግ ዋንጫን፣ ለማሸነፍ ቋምጧል:: ከዚህ 
ቀደም ሦስት ዋንጫዎችን ያሸነፈው ብቸኛው የእንግሊዝ 
ቡድን ደግሞ፣ ማንቸስተር ዩናይትድ ነበር፤ የኦልድ 
ትራፎርዱ ክለብ በ1999 (እ.አ.አ.) የፕሪሚየር ሊጉን፣ 
የቻምፒየንስ ሊጉን እና የኤፍ.ኤ. ዋንጫዎችን ማሸነፉ 
ይታወሳል:: ስለዚህም፣ በሰር አሌክስ ፈርጉሰን ይሠለጥን 
የነበረውን የ1998/99 (እ.አ.አ.) ማንቸስተር ዩናይትድን 
በዘንድሮ የውድድር ዘመን በፔፕ ጓርዲዮላ ሥር 
ከሚገኘው  ማንቸስተር ሲቲ ጋር ማነፃፀሩ አግባብነት 
ይኖረዋል:: 

ግብ ጠባቂዎች
በአሁኑ ወቅት እና በ1990ዎቹ ዓመታት ያለው 

የእግር ኳስ አጨዋወት የተለያየ እንደሆነ ጥሩ ማሳያ 
የሚሆኑን ግብ ጠባቂዎች ናቸው:: ፒተር ሽማይክል 
ከማንቸስተር ዩናይትድ ጋር የመጀመሪያውን የፕሪሚየር 
ሊግ ዋንጫ ያነሣው በ1993 (እ.አ.አ.) ነበር:: 

ይህም የውድድር ዘመን፣ ተጫዋቾች በእግራቸው 
መልሰው ያቀበሉት ኳስ በግብ ጠባቂዎቻቸው እጅ 
እንዳትነካ የሚደነግገው ሕግ ከወጣ ከአንድ ዓመት በኋላ 
ነበር:: ከዚህ በተጨማሪም፣ የግብ ጠባቂው ሽማይክል 
ልጅ፣ ካስፐር፣ ከተወለደ ስድስት ዓመታት ከመንፈቅ 
ሆኖታል:: በአሁኑ ወቅት፣ ካስፐር የራሱን የፕሪሚየር ሊግ 
ሜዳሊያ ያገኘ በ30ዎቹ የዕድሜ ክልል ውስጥ የሚገኝ 
ግብ ጠባቂ ሆኗል:: 

አሁን ደግሞ፣ ፒተር ሽማይክልን ከማንቸስተር 
ሲቲው ግብ ጠባቂ፣ ኤደርሰን ጋር እናነፃፀረው:: 
ሽማይክል በ1998/99 (እ.አ.አ.) የውድድር ዘመን ከራሱ 
ቡድን ተጫዋቾች ኳሷን የተቀበለበት መጣኔ 48% ብቻ 
ነበር፤ ይሁንና፣ ማንቸስተር ዩናይትድ ከአርሰናል በጥቂት 
ነጥቦች በልጦ የፕሪሚየር ሊጉን ዋንጫ ባነሣበት በዚህ 
የውድድር ዘመን፣ 99 ግብ ሊሆኑ የሚችሉ ኳሶችን 
አድኗል:: 

በዘንድሮ የውድድር ዘመን ደግሞ፣ የማንቸስተር 
ሲቲው ግብ ጠባቂ፣ ኤደርሰን፣ ከቡድን ጓደኞቹ ኳሷን 
የተቀበለበት መጣኔ 71% ነበር፤ ይሁንና፣ 54 ግብ 
ሊሆኑ የሚችሉ ኳሶችን አድኗል:: ይህም የሆነበት 
ምክንያት የቡድኑ የኳስ ቁጥጥር በአማካይ 68% ስለሆነ 
ነው:: ከዚህ በተጨማሪም፣ ብራዚላዊው ግብ ጠባቂ 
ከማንቸስተር ዩናይትዱ አጥቂ፣ ሮሜሉ ሉካኩ፣ የበለጡ 
ግብ ሊሆኑ የቻሉ ኳሶችን ለቡድን ጓደኞቹ አቀብሏል:: 

ተከላካዮች
ማንቸስተር ሲቲ በ1998/99 የውድድር ዘመን 

ከነበረው ማንቸስተር ዩናይትድ የመከላከል ሪኮርድ ዝቅ 
ያለ ክብረ-ወሰን ይዞ የውድድር ዘመኑን ለማጠናቀቅ 
በቀጣዮቹ አራት የፕሪሚየር ሊጉ ጨዋታዎች 16 ግቦችን 
ማስተናገድ ይኖርበታል:: የዘንድሮ ማንቸስተር ሲቲ 
በፕሪሚየር ሊጉ ጨዋታዎች ሦስት ግቦች የተቆጠሩበት 

አንድ ጊዜ ብቻ ነው:: ከጥር 2017 (እ.አ.አ.) ወዲህ 
ደግሞ፣ ሦስት ግቦች የተቆጠሩበት በሦስት ጨዋታዎች 
ላይ ብቻ ነው::

በአንጻሩ፣ የ1998/99 የውድድር ዘመን የማንቸስተር 
ዩናይትድ ተከላካዮች፣ ማለትም ጌሪ ኔቪል፣ ያፕ 
ስታም፣ ዴኒስ ኢርዊን፣ ሮኒ ዮንሰን፣ ሄኒንግ በርግ እና 
ዌስ ብራውን፣ የተሰለፉበት ቡድን ከሜዳው ውጭ 
በአርሰናል፣ ከሜዳው ውጭ በሼፊልድ ዌንስዴይ፣ 
እንዲሁም በሜዳው በሚድልስብሮው ሦስት ግቦች 
ተቆጥረውበታል:: 

ስለዚህም፣ በመከላከሉ ረገድ ጠንካራ እንደነበር 
አድርገን ስናስበው የነበረው የማንቸስተር ዩናይትድ 
ተከላካይ ክፍል፣ በማጥቃቱ ረገድ ጠንካራ አድርገን 
ከምንወስደው የማንቸስተር ሲቲ ተከላካይ ክፍል ጋር 
አይመጣጠንም:: ያም ሆኖ፣ የማንቸስተር ዩናይትድ 
ተከላካዮች፣ ኔቪል፣ ኢርዊን፣ በርግ እና ፊሊፕ ኔቪል፣ 
በ1998/99 (እ.አ.አ) የውድድር ዘመን 10 ግብ የሚሆኑ 
ኳሶችን አቀብለዋል:: 

አማካዮች 
የ1998/99 (እ.አ.አ.) የውድድር ዘመን ማንቸስተር 

ዩናይትድ ቤቪድ ቤክሃምን፣ ሮይ ኪንን፣ ፖል ስኮልስን 
እና ራያን ጊግስን የመሰሉ ድንቅ አማካዮችን አፍርቷል:: 
እነኝህ አራት አማካዮች በ1998/99 (እ.አ.አ.) የውድድር 

በሦስት ዋንጫዎች ፉክክር

የሰር አሌክስ ፈርጉሰን ማንቸስተር ዩናይትድ እና 
የፔፕ ጓርዲዮላ ማንቸስተር ሲቲ

ሚያዚያ 20 2011 ዓ.ም

“ሳያዩ የሚያምኑ ብፁዓን ናቸው”  
የዮሐንስ ወንጌል ምራዕፍ 29

ከዘያም በኋላ፣ ቶማስን፣  “ጣትህን ወደዚህ አምጣና እጆቼን እይ፤ እጂህን 
እጅህንም አምጣና በጎኔ አግባው፤ ያመንህ እንጂ ያላመንህ አትሁን” አለው፡፡ 

 ቶማስም፣ “ጌታዬ፣ አምላኬም” ብሎ መለሰለት፡፡
ኢየሱስም፣  “ስለ እየኸን አምነሃል፤ ሳያዩ የሚያምኑ ብፁዓን ናቸው”  አለው፡፡

ወደ 23 ዞሯል

እንኳን ለብርሃነ ትንሳኤው  አደረሰዎ 


